
Блок №1
1. Тема: Удмурт кыл сярысь. Кыл сочетание но предложение. Предложенилэн членъёсыз. Однородной членъёс. (5-ти классын ортчемез тодэ ваён)
2. Цель: - Кыл сочетание, предложение, предложенилэн членъёсыз  но однородной членъёс сярысь 5-ти классын ортчемез тодэ ваён но тодон-валанзэс юнматон;
- анай кылзэс гажан мылкыд пычатон. 

3. Задачаос: -  предложениез членъёсъя эскерыны быгатонлыксэс юнматон, однородной членъёсын предложениосы шонер знакъёс пуктылыны быгатонлыксэс муромытон;
- синтаксисъя тодон-валанъёссэс огъя таблицае радъяса возьматыны быгатонлыксэс азинтон; 

Блоклэн  мынэмез.
 Лекция. Уроклэн темаеныз но целеныз пиналъёсыз  тодматон. Дышетись пусъе, нырысети урокын 5-ти классын ортчем материалэз тодэ  ваёно шуыса.  Дышетисен чош пиналъёс тодазы ваё, удмурт кыллэн кыче люкетъёсыныз тодматскизы соос 5-ти классын. (Пиналъёс тодазы ваё  синтаксис, пунктуация, орфография, текст, лексика  но мукет разделъёсты). Дышетись пусъе на: туннэ урокын  ужалом синтаксис раздел бордын но вераськом удмурт кылмы сярысь, выльзэ тодыны тыршом солэн историез сярысь.   Юанъёсъя ужан:

- Мае дышетэ синтаксис? 

- Ма со кыл сочетание? Маин портэм со предложенилэсь?
- Предложенилэн кыче членъёсыз вань?
- Ма со однородной членъёс? Предложенилэн кыче членъёсыз однородной луыны быгато?
- Кыче знакъёс пуктылоно однородной членъёсын предложениосы? 
(Пиналъёслэсь валэктонъёссэс  кылзэм  бере, люкиськиськом кык группалы. Котькуд группа басьтэ аслыз  уж: одигез ужа  кыл сочетание но предложение бордын (доска дорын схема лэсьтэ, примеръёс малпа), мукетыз -  однородной членъёс бордын, пиналъёс озьы ик доска дорын схема лэсьто, примеръёс малпало. Схемаоссы та выллем луыны быгато: 

Ужзы бырем бере, котькуд группаысь пиналъёс быдэс класс азьын   асьсэлэсь  ужзэс валэкто, малпам примеръёссы вылэ пыкиськыса. 
Самопогружение. Учебникен ужан.Дышетись валэктэ, туннз урокын учебникысь 1-ти, 2-ти но 3-ти §§ бордын ужаломы шуыса. Учебникысь  4-ти ужысь текстэз эскерон: пиналъёс сое асьсэ понна лыдзо, доска вылысь юанъёслы валэктонъёс утчало. Доска вылын юанъёс дасямын: 
- Коня удмуртъёс уло асьме странаын?

- Ку потиз нырысетиез удмурт грамматика? Маин асьмелы со дуно? 

- Ма со литературной кыл? Маин со портэм диалектной кылъёслэсь? 
- Кызьы удмурт писательёс но поэтъёс юртто  удмурт литературной кыллы узырмыны? 
Юанъёслы валэктонъёс сётэм бере, пиналъёс быдэсто  таче ужъёсты: 
- Текстысь эскере членъёсъя  таче предложениосты: 2-ти абзац (1-ти, 4-ти предл), 4-ти абзац (  1-ти, 2-ти предложениос). 

- Текстысь шедьтэ предложениосты, кытын однородной членъёсыз радъяськемын таче схемаосъя: о,о,о,о,о но Δ: о,о,о,о; Δ: о,о но о. 
- Текстысь (3-ти,18-ти абзацъёс)  шедьтэ таче схемаосъя предложениос: 

- Сётэм кыл сочетаниослэсь пормытэ предложениос:
1. - литературной кыл; шодиське кыл пыр; удмурт калыклэн; калыклэн кусып воземез; мукет калыкъёсын; калыкъёсын кусып воземез. 
2. - удмурт кыл; узырме кылъёс чотын;  диалектной кылъёс чотын. 

Пиналъёс вошъяськыса  ужало доска дорын,  кылемъёсыз – тетрадьёсазы. 

Практикум. Группаосъя ужан. Пиналъёс кылдыто 3 группа, котькудизлы дышетись сётэ ужъёс.
1-ти группа ужа учебникысь 7-ти ужын сётэм текст бордын. Ужъёс:

    1. Текстэз лыдзе, темазэ, идеязэ вералэ, йыръян малпалэ. Веран мугзыя кычеесь предложениос кутэмын текстын? (Примеръёс вылэ пыкиськыса). Валэктэ, малы 2-ти абзацысь 1-ти предложениын тире пуктэмын. 

    2. Эскере членъёсъя: 

  - Петялы Венгриысь дышетскисьёслэсь удмурт сямен гожтэт вуиз. 

  - Венгриысь пиналъёслы сюлме пычамонэсь кылъёс шедьтоно ук. 
3. «Анай кыл» темаен герзаса, малпалэ предложениос сётэм схемаосъя: 

4. 13-ти ужысь 1, 5-ти предложениосты гожтэ но  знакъёссэ валэктэ. 

2-ти группа ужа 10-ти ужын сётэм текст бордын. Ужъёс: 
     1. Текстэз лыдзе, темазэ,  идеязэ но типсэ вералэ. Текстысь шедьтэ повествовательной, вопросительной но побудительной предложениослты. 

     2. Эскере членъёсъя:

             - Лысо но куаро писпуос будо элькунамы. 

             - Удмурт музъемын вань мувой, торф, луо, кольы горд сюй, изваска. 

     3. «Анай кыл» темаен герзаса, сётэм схемаосъя предложениос малпалэ: 

     4. 13 ужысь 2-ти но 6-ти предложениослы схемаос лэсьтэ. 
3-ти группа ужа 13-ти ужысь текст бордын. Ужъёс: 

     1. Текстэз лыдзе, темазэ, идеязэ, типсэ пусъе. Однородной членъёсын предложениоссэ шедьтэ, знакъёссэ валэктэ. 

     2. Эскере членъёсъя: 

     - Асьмеос данъяськыса вераны быгатиськом трос портэм  заводъёсмы, фабрикаосмы сярысь, отысь кибашлы адямиос сярысь. 

     - Асьме мотоциклъёсмы быдэс дуннеысь сюресъёс вылти ширъяло. 

     3. «Анай кыл» темаен герзаса, сётэм схемаосъя предложениос малпалэ: 

     4. 13-ти ужысь 3-ти но 4-ти предложениысь знакъёссэ валэктэ, схемаос лэсьтэ. 

    Группаысь пиналъёс, ог-огенызы кенешыса, ужъёсты эскеро но, котькудиз аслыз тупамонзэ (быгатымонзэ) уж басьтэ, аспонназ сое быдэстэ. Ужзэс быдэстэмзы бере, пиналъёс ог-огзэс кылзо, кенешо,  янгышъёссэс тупато но быдэс класс азьын вераськыны дасясько. Котькуд группалэсь вераськемзэ кылзиськом таяз урокын ик. (Дыр ке уг тырмы, та ужез быдэстиськомы лаборатория урокын.) Огъя выводъёс лэсьтон. Дышетись юанъёс сётэ пиналъёслы: ма тодиды таяз урокын удмурт кылмы, солэ историез  сярысь,  элькунмы сярысь? Малы гажано но дышетоно аслэсьтыд анай кылдэ, аслэсьтыд улостэ? 
Гуртэ уж: 1, 2, 3 §§, 8, 11 ужъёс. 
Зачет №1. 
А-уровень. Мини-диктант.(гожъялэ, кулэ знакъёссэ пуктылыса).  
Уж адямилы шуд вае.
Адями, сюрс аръёс чоже улытозяз, котьмалы дышиз ни: музъемез гырыны, нянь будэтыны, эгыр  поттыны, корт дурыны. Ужась адями туж кужмо, визьмо луиз, нош ужлэсь кышкась  мурт ненег сяська кадь ляб, зызы. Уж адямилы ваньзэ сётэ: шуд, дан, коттыр. Со адямиез вылие жутэ, пыд вылаз йыг-йыг султытэ. Зеч ужась адямиез ноку уз вунэтэ, котьку зеч кылын гинэ тодазы возёзы. Уж – со бадзым шуд, дан. 
Б-уровень. 3-ти, 4-ти предложениосты членъёсъя эскере. 

В-уровень. Сётэм схемаосъя предложениос малпалэ:

Блок №2. 

1.Тема: Обращение, простой но сложной предложениос, прямой речь. 5-ти классын ортчемез тодэ ваён. 

2. Цель: Обращение, простой но сложной предложение но прямой речь сярысь 5-ти классын ортчемез тодэ ваён но тодон-валанзэс муромытон

3. Задачаос: - Предложениысь обращениез шедьтыны но шонер знакъёсын висъяны быгатонлыксэс юнматон;
- Прямой речен предложениос кылдытъяны дышетон но сое шонер знакъёсын висъяны быгатонлыксэс муромытон;
- сложной предложенилэсь люкетъёссэ знакъёсыг висъяны бюыгатонлыксэс юнматон.

- таблицаос, схемаос бордын ужаны быгатонлыксэс муромытон. 

 Блоклэн мынэмез. 

Лекция. Дышетись тодматэ пиналъёсты уроклэн темаеныз но целеныз. Пусъе, таяз урокын   но ужалом синтаксис раздел бордын но прямой речь, обращение, простой но сложной предложениос сярысь 5-ти классын басьтэм тодон-валанмес паськытатыны  но муромытыны тыршом  шуыса.Доска вылын дасямын юанъёс:
· Ма со обращение? 

· Кыче предложениос простой, нош кычеосыз сложной луо? Примеръёс вылын валэктэ. 

· Ма со прямой речь? Кыче знакъёсын висъяно прямой речез предложениын? 

Быдэс классэн ужаськом та юанъёсты сэрттон-пертчон бордын. Примеръёс вылэ пыкиськыса, пиналъёс валэктыны тыршо, ма со обращение, прямой речь, простой но сложной предложениос. Юанъёслы валэктонъёс сётэммы бере, люкиськиськом куинь группалы 1-ти группаысь пиналъёс ужало простой но сложной предложениос бордын, 2-ти группаысь пиналъёс – обращениос бордыен, нош 3-ти группаысь пиналъйс сэртто-пертчо прямой речен предложениосты. Котькуд группа доска дорын аслаз темаезъя дася опорной конспект, примеръёс(кин мае дася, куспазы верасько).  Собере  быдэс класс азьын , дасям примеръёссы вылэ пыкиськыса, валэкто асьсэлэсь ужам ужзэс. Пиналъёслэн быдэстэм схемаоссы та выллемгес луо: 

Самопогружение. Доска дорын ужан. Доска дуре потаса, пиналъёс гожто текст. 
Нюлэс кушын. 

Гужем нюлэс салкыматэ, толалтэ шунтэ, сизьыл сюдэ, нош тулыс со шулдыртэ. Чыдонтэм шулдыр, чылкыт но салкым тулыс нюлэскын. Ваньмыз татын сюлэмез лопкытэ: сог-сог жужам буртчин турын но, чуж льоль, чагыр сяськаос но, тулвслы шумпотыса крезьгурась тылобурдоос но. Котькуд бертэмелы быдэ вазьылисько  солы: «Зеч-а, бур-а, мусо нюлэсэ!». Доска дорын ужась пинал предложениез, кулэ знакъёссэ пуктылыса, гожтэ но валэктэ, малы сыче знакъёс со пуктиз та предложение. Текстысь шедьто олноролной членъёссэ, обращенизэ, сложной предложенизэ но прямой речен предложение  кулэ знакъёс пуктылэмзэс валэкто. 1-ти предложениез членъёсызъя эскеро. 

Учебникен  ужан Эскериськом 4, 5, 6-ти  §§. 17-ти ужез устно быдэстон. Предложениосты шара лыдзыса, пиналъёс обращениоссэ шедьто но знакъёссэ валэкто. 
20-ти ужез асьсэ коже быдэсто.(Текстысь сложной предложениоссэ гинэ бырйыса гожъяло). 

Пиналъёсты кылзон. 
Практикум. Люкисько 3 группалы. Котькуд группалы дасямын ужъёс. 

1-ти группа ужа  текст бордын.  
Чемпионмы луоз.

Лымы усиз но Костя куас вылэ султиз. Пияш куасэн эшъёсызлэсь умойгес ветлэ ке но со ас быгатэменыз уг буйгатскы. Зеч дышетскись котьку тодаз возе, куасэн ветлыса, со тазалыксэ юнматэ шуыса. Тазалык – со узырлык шуэ калык Сои ник котькин мед сюлмаськоз  вылэм ас тазалыкез сярысь. Дышетисьсы но ушъя Костяез. Жоген асьме классамы но чемпионмы луоз шуэ со. 

Ужъёс: 

1. Текстэз, кулэ знакъёссэ пуктылыса, гожъялэ, валэктэ. 

2. Предложениосты (пусъемъёссэ) членъёсъя эскере. 

3. Сложной предложениоссэ шедьтэ но грамматической основаоссэ пусъе. 

4. Предложениосты пумозяз вуттэ:

а) Калык вера …

б) … шумпотэ пичи Миши. 

в)  Анна Васильевна кунэрскиз … . 

5. Малпалэ предложениос:

а) «П?» - а. 

б) … , О, … ! 

в) [[image: image62.png]

2-ти группа  но ужа текст бордын. 
Мон озьы ик малпай.

Дышетскон ар кутскиз но мумы-бубыос школае собрание мынизы. Иралэн мумиз но ужысьтыз бертиз собере школае дасяськиз. Нылкышно школаысен Иралэн дышетисеныз пумиськиз но Елена Григорьевна уно зеч кыл вераз мумизлы нылыз сярысь Гуртэ вуыса, мумиз шумпотыса вераз Дышетисед тонэ ушъяз нылы. Пумитаз Ира гань-гань вазиз Мон озьы ик малпай. 

Ужъёс: 

1. Текстэз, кулэ знакъёссэ пуктылыса, гожъялэ, валэктэ. 

2. Предложениосты (пусъемъёссэ) членъёссыя эскере. 

3. сложной предложениоссэ  шедьтэ но грамматической основаоссэ пусъе. 

4. Предложениосты пумозяз вуттэ: 

       а) … ивортиз дышетись. 

       б) Оля пальпотиз … . 

       в) … пумитаз вазиз Иви. 

       5.  Малпалэ предложениос:
а) А: «П!» 
б) … , О? 

в) [[image: image66.png]

3-ти группа. Текст. 
Эшъёс. 

Пичи Толялэн атаез туннэ ужысь чушъялпиен бертиз. Пияш туж шумпотиз но пойшур котырти берганы кутскиз. Анай веньёсыз туж трос нош пыдъёсыз пичиесь гинэпаймиз Толя. Пичи пойшур ваньзэ сие йолэз но улмоез но нянез но . Адямиос нуназеяны пуксё но чушъялпи  но аслэсьтыз йолзэ юэ. Кельшиз Пие пойшуредлы асьме дорын пальпотэ анаез. 

Ужъёс.
1. Текстэз, кулэ знакъёссэ пуктылыса, гожъялэ, валэктэ. 

2. Предложениосты (пусъемъёссэ) членъёсъя эскере. 

3. Сложной предложениоссэ шедьтэ но грамматической основаоссэ пусъе. 

4. Предложениосты пумозяз вуттэ: 

       а) Калыкын верало … . 

б) Эше пальпотиз … . 

в) … черетскиз Коля.

Малпалэ предложениос:

а) «П?» - а.

б) О, … . 

в) [[image: image70.png]

Группаысь пиналъёс, куспазы кенешыса, асьсэлы тупась уж быръё но сое ас кожазы быдэсто, собере группаын ог-огзэсты кылзо, ужамзылы дунъет сёто, янгышъёссэс тупато. Собере котькуд группа ужам уженыз быдэс классэз тодматэ.Пиналъёсты кылзэм бере, быдэс блокъя огъя выводъёс лэсьтиськомы. Ма выльзэ тодиды таяз урокын? Мае дышетэ синтаксис? Маин портэм простой предложение сложной предложенилэсь? – та выллем юанъёсын вазиськыны быгатэ дышетись пиналъёслы уроклэн пумаз. Гуртэ уж: 4, 5, 6-ти , 25-ти но 16-ти ужъёс. 
Зачёт №2. 

А-уровень. Точкаос интые кулэ букваос пуктылыса, гожъялэ:
Быр..ыны, быр..ён..ёс, пус.имзы, пуш.иллям, чаш.ем, ва.изы, у.ны, вер.яны, пор.язы, ла.из, лус.ыны, лус.и, тол.ёзы, нюк.с, луд.ёс, тэл.ёс, пел.яны, ул.яны, пел.ёс, з.быт, с.зьыл, с.зьым, за.ег, т.ляд, с.рысь, ку.ны, во.ны, сис.ны, бу.ны, погыр.яны,  вал.ян, чо.кыт, сяр.чы, бур.чин, кур.чон, кор.чог, жо.он, воз..ёс, бы..зала, лы..зыны, шутэ.скыны, котыр.скыны. шобыр..скыны.
Б-уровень. Тестъёсты лэсьтэ: 

1. Кыл сочетание уг луы:

а) чебер крезьгур
б) жог вамышъя

в) пиналъёс шудо

г) волмытэсь бусыос 

2. Та предложение сложной луэ:

а) Тулыс вуиз но возьёсты улзытиз.

б) Тулыс вуиз но возьёс улзизы. 

г) Сюрес ялан азьлань мынэ. 

д) Я нылъёс дыртыса кошко я пиос соосты кельто. 

3. Та предложениын обращениез вань: 

а) Пиналъёс гужем анай-аиайёссылы юртто. 

б) Пиналъёс гуже анай-атайёстылы юрттэ. 

в) Мусо гуртэ арлэн котькыче вакытаз чебер луэ. 

г) Эшшо но чебергес лу мусо шаере.  
4. Та схемалы ([image: image74.png]

) тупа предложение:
а) Тулыс писпу мерттомы.

б) Вылын яркыт шунды пиштэ. 

в) Машина жог кошке. 

г) Жингрес куара чузъяське. 

5. Та предложение тире пуктоно:

а) Инбам чагыр

б) Ииналъёс тупен шудо

в) Гужем туж шулдыр вакыт

г) Милям гуртмы туж чебер  

6. Та предложениын прямой речез вань:
а) Малы, учы, тон чирдиськод, сюлэмме вырзытиськод? 

б) Вай, ошмесэ, я вайю о мон тынэсьтыд юзмыт вудэ. 

в) Кыче удмурт художникъёсты ти тодиськоды юаз дышетись. 

г) Ижкарын уло но ужало С. Виноградов, В.Морозов, Ю.Лобанов, В,Михайлов жог гинэ валэктиз    Васи.   
В-уровень Пунктуационной янгышъёссэ тупатэ:

1. Петя но, Коля, Дима но, Ваня –  нюлэскы кошкизы. 

2. Оля эшезлы ивортиз «мон библиотекае мыно. 

3. Татын котькыче карандашъёс вань лызэз но, вожез но,  чужез но, гордэз но. 
4. Вордиськем шаердэс утьыны пиналъёс котьку дась луэ. 

Блок №3 
1. Тема: Текст. Текстлэн темаез, идеяез, типъёсыз. (5-ти классын ортчемез тодэ ваён). Сложной план сярысь валан. 

2. Цель: - Текст, тема, идея нотекстлэн типъёсыз сярысь 5-ти классын ортчемез толэ ваён, текст сярысь пиналъёслэсь тодон-валанзэс муромытон;
 - Сложной план сярысь валан сётон но солэн люкетъёсыныз тодматон. 

3. Задачаос: -текстлы анализ лэсьтыны дышетон;

-  текстлы сложной план гожтыны но сое творческой ужъёсты быдэстыкузы уже кутыны  дышетон;

- учебникен асьсэ коже ужаны быгатонлыксэс азинтон но муромытон. 

- пиналъёсты изложение гожтыны дасян. 

 Блоклэн  мынэмез.

Лекция. Двшетись тодматэ пиналъёсыз  уроклэн темаеныз  но целеныз. Пусъе, таяз урокын выль раздел борды выжиськомы ни шуыса. Со – текст. Дышетисен чош пиналъёс тодазы ваё, ма тодизы соос текст сярысь 5-ти классын. Доска вылын азьвыл ик дасямын ини юанъёс:

- Ма со текст?

-Текстлэн темаез, идеяез, типъёсыз. 

- Текстлэсь кыче типъёссэ ти тодиськоды?.

- Вералэ повествование, описание но рассуждение сярысь. 

-Кызьы кылдэ простой план? 

Юанъёслы валэктонъёс сётэм бере, ужаськом, 2 группалы люкиськыса. 1-ти группаысь пиналъёс ужало доска дорын – текстъя опорной схема. кылдыто но, примеръёс вылэ пыкиськыса, быдэстэм ужзы я веоаськыны дасясько. 2-ти группае пырем пиналъёс со вакытэ ужало учебникысь 34-ти ужын сётэм текст бордын: текстлы йыръян малпало, гожто солэсь темазэ, идеязэ, типсэ. Доска дорын ужам пиналъёс та выллем  таблица кылдыто: 

Таблицазы вылэ пыкиськыса, эшшо валэкто на, ма со текст, солэн темаез, идеяез но кыче луо солэн типъёсыз. Собере кылзиськом учебникъя ужам пиналъёсты: соос  валэкто, малы текстсылы сыче йыръян сётизы, кыче та текстлэн темаез, идеяез но типез. Пиналъёсты кылзэм бере, устно ужаськомы учебникысь 36-ти ужъя. Эскериськомы кык пумо планъёсты: простойзэ но сложнойзэ. Планъёсын тодматскемзы бере, дышетись юа пиналъёслэсь, ма соос тодизы текст сярысь, ассэ текстэз чик лыдзытэк? Кудиз план текстлэсь пуштрссэ валамонгес возьматэ:простоез-а, сложноез-а? Пиналъёс пусъё, маин портэм сложной план простоезлэсь, пусъё, сложной план 3 люкетлэсь кылдэ шуыса, сое гожтыны но секытгес шуыса. Но соин валче сложной план текстлэсь пуштроссэ пыр-почгес  возьматэ но  соя быдэсак текстэз но сэрттыны-пертчыны капчигес луоно. Ваньзэ тае пусъемзы бере, пиналъёс лекционной тетрадьёсазы выль темая  материалэз тазьы гожто:
Сложной план. 
I. Азькыл.(вступление.). 

II. Шор (основной) люкетэз – (нимано). 

                        1. …
                        2. …

                        3. … 
III. Йылпумъян (заключение). 

Самопогружение. Учебникен ужан. 7, 9 §§ эскерон. Пиналъёс шара лыдзо §§-ты, текст сярысь тодон-валанъёссэс муромыто но юнмато. 37 ужысь текст бордын  ужан: пиналъёс сое шара лыдзо но чолэсь темазэ, идеязэ, типсэ валэкто. Текстлы  гожтэм сложной планэз выльысь лыдзо на. Выводъёс лэсьто: сложной планъя текстлэсь темазэ но, идеязэ но валэктыны капчигес (чемысь соос планын гожтэмын луо ини угось).

Учебникысь 35-ти уж бордын ужан. Текстслы сложной план гожтыны дышетскон. Ужаськомы быдэс классэн: текстлэст котькуд л.кетсэ нимаз-нимаз лыдзыса, нимаськом со люкетъёслэсь подтемаоссэ но пиналъёс  гожто соосты тетрадьёсазы. Планмы та выллем луэ: 

Ошмес улзиз. 

I. Ошмес сузяны ветлим. 
II. Ошмесэз сузян. 

1. Гордшур возьёс турнамын. 

2. Зичывыр выжыын.

3. Ошмес синэз сузямы. 

4. Кенерен котыртимы. 

III. Ошмес тау кариз. 

Планэз гожтэм бере, эскериськомы текстлэсь темазэ, идеязэ, типсэ. Учебникысь 44-ти ужез асьсэ коже быдэсто: текстлы сложной план гожто, йыръян сёто. Уж та выллем порме:

Губиос. 
I. Зор бере гуьиос пото. 
II. Губиос трос портэмесь.

1. Кыз улын нингубиос. 

2. Бирды кадесь коньыгубиос. 

3. воёгубиос пазьгиськиллям. 

III. Октэмед потытэк октод. 

Ужам ужмыя огъя выаолъёс лэсьтиськомы но тодамы вайиськомы на сложной планлэсь аспортэмлыкъёссэ.  

Практикум. Группаосъя ужан. Пиналъёс люкисько 3 группалы. Котькуд группалы дасямын ужъёс. 

1-ти группалы  ужъёс: 

1.  Учебникысь 46-ти ужысь текстъя: солэсь типсэ, темазэ, идеязэ пусъе. 

2. Сётэм текстлы сложной план гожтэ, йыръян сётэ:  

Ваньмы асьмеос – музъемлэн нылпиосыз, нош музъем – асьмелэн анаймы. Со сюдэ, уте нымы-кибыез но, пудо-животэз но, пойшурез-тылобурдоез но. 

     Музъем ноку уг пересьмы, со асьмеды берпум шокчытозямы сюдэ, дися, шунтэ. Нош ачиз огдырлы катьтэмме ке, сое, эмъяськод-с.диськод но, со нош ик выль кенак кадь егит луэ. 

      Музъемлэн самой дуно ваньбурез – нянь. Улон, нянь но музъем куспазы люконтэм герзаськемын. Тини соин ик нянь будэтисьлэн ужез самой дуно, самой силы. 
      Вашкала дырысен туж дуно куноез нянь сукыриен пумиталлязы. Нош нянь пырыез муз вылэ куштись шоры туж лек, сьолыко мурт шоры кадь учкылизы. 

     Асьмеос но, вашкалаос сямен ик, нянез сыче выли дунъяны мед быгатомы вылэм. 

Ужъёс: 

- текстлэсь  темазэ, идеязэ, типсэ гожтэ. 

-Малы музъемез Музъем-анай шуиллям? 

Малы вашкалаос сокем выли длунъяло вылэм нянь сукыриез? 
2-ти группалы ужъёс:

1.  48-ти ужын сётэм текст бордын:

· Текстлы йыръян малпано, пусъёно темазэ, идеязэ, типсэ. 

2. Сётэм текстлы сложной план гожтэ, йыръян малпалэ.

Тулыс вал со. Куазь туж шулдыр. Инбам чылкыт, чагыр, одиг пилем но овол. Чукна ик яркыт шунды потиз. Липетъёс вылысь лымы ву тёп-тёп вияны кутскиз. 

Таче шулдыр нуналэ ми нюлэскы экскурсие потим. Сюрес вылысен ик адзим ни тулыслэсь матэ вуэмзэ. Лымы люкъёс сьодэктыса сюрес урдсы кылё. Пыд улын пичиесь гопъёсын ву пуке. Секыт кот лымые пыд гушъя.

Нюлэскы вуимы. Писпуос шып сыло. Зольгыриос но пислэгъёс вай вылысь вай вылэ лобало но асьсэ гурзэс кырзало. Нош лымы вылын портэм тылобурдоослэн но векчи пойшуръёслэн пытьыоссы адзисько. Бадьпулэн вай вылаз пучыосыз тордылэмын ни.  Тани-тани вож куаръёссы мычиськозы. Нош шур вылысь йо чик шунамтэ на. 

Озьы ми, экскурсие ветлыса, оломае но адзим.

Ужъёс: 

· Текстлэсь темазэ, идеязэ, типсэ пусъе.

· Ма выльзэ тодизы пиналъёс, экскурсие ветлыса?

3-ти группалы  ужъёс:

1.  50-ти ужысь текст бордын:

· Пусъёно текстлэсь типсэ, темазэ, идеязэ.

2. Сётэм текстлы сложной план гожтэ, йыръян малпалэ:

Вася чем вуылэ анаез доры фермае. Одиг-кык нунал уг ветлы ке, мозме ини. 

    Одиг пол парсьпиосты эскерыны пыриз. Сюрыос вылысь дыдыкпиосты адзиз. Соос лобаны дышетско. Одигез туж улэти лоба. Кышканы уг вала на. 

     Нош юбо сьорысен сое кочыш чакласа улэ вылэм. Дыдыкпи матэгес пуксиз но, кочыш жабырскиз ук!

     Бурдоез Вася быронлэсь утиз, кочышлы оз сёты. Дораз сое нуиз. Дыдыкпи кепыраса оз улы: со ю тысез кокчаз, ву юиз, бурдъёсыныз шонаса, котыръяськиз. Жог дышиз Вася борды. 

      Одиг пол со осэти лобыса кошкиз. Торс ик дыр оз ортчы, дыдыкпи нош вуиз. «Анай, тылобурдо но зечез уг вунэты вылэм! – шумпотыса  кеськиз Вася.
Ужъёс: 

-Текстлэсь темазэ, идеязэ, типсэ пусъе. 

-Малы дыдыкпи выльысь берытскиз Вася доры?

Пиналъёс ужъёсты быдэсто асьсэ коже, собере  ог-огзэс кылзо, кенешо но быдэс класс азьын вераськыны дасясько. Пиналъёсты кылзиськом таяз урокын ик.
Гуртэ уж: 7, 9 §§.

Зачет №3
Вераськон кылэз волятон. Учебникысь 47-ти ужъя изложение гожтон. Текст бордын ужан: солэн пуштросэныз тодматскон, сое сэрттон-пертчон, сложной план гожтон.

Ярдурын луэм учыр

I. Ивиен пыласькыны яратиськом. 
II. Ярдурын луэм учыр.

1. Одиг пол шур дуре ваським.

2. Иви вуын, нош мон книга лыдзисько.

3. Иви ышиз.

4. «Выем» эшме утчаны калыкез оти.

5. Эшеным пумиськи.

III. «Шуге-леке шодем муртлы юрттоно ук».

Пиналъёс текстэз эшшо огпол лыдзо но зачетной тетрадьёсазы гожъяны кутско. Ужез пумозяз вуттиськомы лаборатория урокын.

Блок №4

1. Тема: Текстысь люкетъёсты но котькуд люкетысь предложенисоты куспазы герзан амалъёс
2. Цель: Текст сярысь пиналъёслэсь тодон-валанзэс паськытатон но муромытон;

 - Текстысь люкетъёслэн ог-огенызы герзаськон амалъёсынызы тодматон.

3. Задачаос: - текстысь люкетъёссэ ог-огенызы  быгатыса герзаны дышетон;
 - Суредъя сложной план гожтыны но соя мини-сочинение гожтыны  пиналъёсты дасян.

Блоклэн мынэмез.
Лекция
Дышетись тодматэ пиналъёсты уроклэн темаеныз но целеныз. Пусъе: туннэ урокын текст сярысь тодо-валанмалмес юнматомы. Уанъёсъя ужан: 

· Ма со текст? Текстлэн темаез, идеяез, типез.

· Маин портэм сложной план простоезлэсь?

· Кыче амалъёсын герзасько предложениос тектсын? (5-ти классын ортчемез тодэ ваён).

Доска вылын дасямын кык текстъёс:

Нюлэскын

Пиналъёс туннэ вазь чукна ик нюлэскы потизы. Отын соос шудозы, шутэтскозы, чорыг лым позьтозы. Тэльын эшъёс бичалозы эмъюм турын-куаръёс, тодматскозы вордскем шаерзылэн инкуазеныз. Нош жыт шулдыр мылкыдын доразы вамыштозы.

Зарни сизьыл

Матэктэ ини зарни сизьыл. Пумен вакчигес но вакчигес луо нуналъёс, нош уйёс – весь кузьгес но кузьгес. Бадзым уллёосы люкаськыса, лымшор пала лобыны дасясько тылобурдоос. Чыж-горд тылъёсын пиштэ ини укно улын палэзь. 

Текстъёсты эскерыса, чошатыса, пиналъёс валэктыны тыршо, кыче амалъёсын герзаськемын предложениос котькудаз текстын. Соос пусъё: нырысети текстысь предложениос жильыяськыса герзасько, отын вань предложениосты герзась кылъёсыз, нош кыкети текстын предложениосты герзась кылъёсыз овол – соос ваньзы нырысети предложениез (текстлэсь зачинзэ) валэкто. Озьы выводъёс лэсьтэм бере, пиналъёс лекционной тетрадьёсазы таче схемаос лэсьто:
Текстысь предложениослэн куспазы герзаськемзы




1. Сущ., прил., числ. ( местоим

(пиналъёс - соос).

2. Сущ.( наречие

(нюлэскы - отын).



1.   Глаголъёс одиг дырын.
3. Кыл ( синоним



2.   Предложениос одиг выллемесьгес.
(пиналъёс - эшъёс).

4. Кылэз повторить карыса.



5. Союз (нош).
В: Герзась кылъёсыз вань.



В: Герзась кылъёсыз овол.
Самопогружение. Учебникен ужан: 8-ти § эскерон. Пиналъёс шара лыдзе параграф улын сётэм предложениосты, правилоосты. 39-ти ужез письменно, доска дуре потаса, быдэстон. Доска дурын ужась пинал пусъе предложенисты герзась кылъёсты. 

38-ти ужез устно быдэстон. Пиналъёс шара валэкто, кыче амалъёсын куспазы герзаськемын текстъёсысь предложениос. Тетрадязы схемаос лэсьто. 

Учебникысь 21-ти ужез устно быдэстон. Пиналъёс дышетисен чош эскеро, кыче амалъёсын герзаськемын та ужысь текстлэн люкетъёсыз. Пиналъёс пусъё: текстлэн люкетъёсыз но, нимаз предложенис сямен ик, жильыяськыса но одиг зачинэз валэктыса герзаськыны быгато. 21-ти ужысь текстын  люкетъёсыз жильыяськыса герзасько: татын вань герзась кылъёсыз.
Практикум. Пиналъёс кык группалы люкиско. Нырысети группа ужа таче текст бордын:

Арамаын шуак куаразэ сётиз учы. Нырысь со кален гинэ чипсиз, собере чопкетиз, вистэм-вожтэм чирдыны одъяз. Учылэн витьымтэ шорысь сокем зол чузъяськись куараез адямиез паймытэ. Кытысь, кыче вай вылысь азвесьсэ пазя та пурысь тылобурдо? Льомпу вайлэн йылысз капчияк шонскиз но, пичи крезьчи тэль пеймытэ ыбиськиз. 
Ужъёс:

1. Текстлы йыръян малпалэ.

2. Темазэ, идеязэ, типсэ пусъе.

3. Схема лэсьтэ, кыче амалэн герзаськемын предложениос.

4. Сётэм схемая пичияк текст малпалэ:

2-ти группа. Текст: 
Куазь сизьыл ни. Вож нюлэс шулзектэмын, котырын кезьыт тол юмша. Чукнаосы кынмыны шотась му тодьы пужмерен шобырскылэ, нош палэзь зускиос тол вуэмез кобератэк возьмало. Уйёс пеймытэсь, чем толаське, зор шапыкъёс кырыжак усьыло. Кошкись тылобурдоослэн жожмыт куараоссы сюлэме мозмон пычато.

Озьы ке но, йыре малпан лыктэ: инкуазь уг кулы, со толэз пумитаны дасяське.

Ужъёс:

1. Текстлы йыръян малпалэ.

2. Темазэ, идеязэ, типсэ пусъе.

3. Схема лэсьтэ, кыче амалэн герзаськемын предложениос.

4. Сётэм схемая пичияк текст малпалэ:

Ужзэс быдтэм беразы пиналъёс группаын ог-огзэс кылзо, кенешо, собере быдэс класс азьын верасько.

Зачет №4
Вераськон кылэз волятон: суредъя сочиненилы сложной план кылдытон но соя сочинение гожтон (учебникысь 43-ти уж). Суредэз эскерон, соя ужан:
· Кыче сямо будэ Сима?

· Кызьы юрттиське Сима анаезлы?

· Ма понна гажало гуртын нылашез?

· Уж сярысь кыче визькылъёсты ти тодиськоды?

Пиналъёс асьсэос кылдыто сложной план сочиненизылы, собере со планъя гожто сочинение. Планзы та выллем луэ:

Анайлэн кивоштисез

I. Будэ гуртамы визьмо ныл Сима.

II. Анайлэн кивоштисез.

1. Гурт котырын уж трос.
2. Нылаш но Гордань

3. Меми шумпотэ юрттисезлы

III. Ужа адямиез чебер каре.

Сочинениез пумозяз вутто гуртазы.

Блок №5. 

1. Тема: Стиль сярысь валан. Огшоры вераськон стиль, книжной, деловой стильёс сярысь валан. 

Блоклэн мынэмез. 
2. Цель: - текстлэн стилез сярысь валан сётоно;

- огшоры вераськон стильлэн но деловой стильлэн аспортэмлыкъёсынызы тодматоно.

3. Задачаос:  - Огшоры вераськон но деловой стильёсты ог-огзылэсь кылтирлыксыя висъяны дышетоно;

- деловой стилен бумагаос гожъяны дышетоно. 
Блоклэн мынэмез.

Лекция. Дышетись тодматэ пиналъёсты уроклэн темаеныз но целеныз. Пусъе, таяз урокын но текст раздел бордын ужмес азьланьтом но текстлэн стильёсыз сярысь валан басьтом шуыса. Уроклэн кутсконаз азьвыл урокъёсын ортчем материалэз тодамы вайиськом таче юанъёсъя:

-Кызьы герзасько текстысь предложениос но текстлэн люкетъёсыз ог-огенызы?

-Кыче учыръёсы текстысь предложениос герзасько жильыяськыса, нош ку соос одиг зачинэз валэкто?.
Юанъёс бордын ужам бере, дышетись верапиналъёслы, текстлэн типез, темаез но идеяез сяна, вань на стилез но шуыса. Выль темаен тодматскемлэсь азьло дышетись пиналъёслы дэмла эскерыны таче текстъёсты(соос доска вылын яке котькуд пиналлэн парта вылаз дасямын ):

1-ти текст.  

Пазал но бусийын туж чебер кызпу сад,

 со чебер кызпулэн йылъёсаз пал тури черекъя.

Шальыен лэзи но – выжияз уськыти, 
Манетэн питыртим – Ки уламы уськытим. 

(калык кырзан). 

2-ти текст. 

    Тани чыпет. Син азьын паймымон суред. Прудлэн мыд-мыд пал ярдуртиз ор валлин кыстиське ве ськрес бадьпуосын но лулпуосын бабылес арама. (Шихарев). 
3-ти текст. 

Гажано редакция!

Ми туж тунсыкъяськиськом милям ёросчимылэн Вячеслав Михайлов суредасьлэн творчество-еныз. Ой луысал-а тиляд «Зечбур!»газеттылэн бамъёсаз мо сярысь пыр-почгес мадемды? 

                               Алнаш ёросысь Вуж Утчан школаысь 6-ти классын дышетскись пиналъёс.
Пиналъёс тестъёсты эскеро но пусъё соослэсь портэмлыкъёссэс. Соос валэкто: 1-ти текстын правилоос чакламын овол, 2-ти текст – художественной описание, нош 3-ти текст –  гожтэт, но  со огшоры гожтэт овол – редакцие куриськонэн вазиськыса гожтэмын. Дышетисен чош пиналъёс таче выводэ вуо: котькуд текст ас кылтирлыкезъя висъяське мукетызлэсь, котькуд текстлэн аслаз кылдон мугъёсыз. Озьы дышетись пиналъёслы валэктыны тырше: котькуд текстлэн аслаз стилез луэ на. Со потэ текстэз кыче муген но кытын верам бордысь. Куспамы асьмеос вераськиськомы-а яке кыче ке бадзым ужрадын-а, яке эшшо кыче ке мукет муген текст кылдытиськомы-а – вераськон кылмы портэмгес луэ. Озьы текстлэн портэм стильёсыз кылдо, -пусъе дышетись. Сос луыны быгато научной, художественной, деловой, публицистической но огшоры вераськон стиль. Нош туннэ пыр-почгес тодматском огшоры вераськон но деловой  стильёсын. Пиналъёс лекционной тетрадьёсазы  лэсьто таче таблица: 
	Огшоры вераськон стиль
	Книжной стиль

	
	Деловой
	Чеберлыко литерату-ралэн стилез
	Научной

	Куспамы вераськыкумы; шедё диалектной кылъёс, вакчиятэм кылъёс, частицаос, междометиос; правилоос уг чакласько. 
	Документъёс, яолнъёс, протоколъ-ёс гожтыку; гожтон-лэн аслаз радыз вань, сое вожтыны уг яра.
	
	


Таяз блокын таблицалэсь 1-ти но 2-ти люкетъёссэ гинэ быдэстиськомы: мукет стильёсын тодматскомы вуоно блокъёсын. 

Самопогружение. Учебникен ужан. Эскериськомы 10-ти 13-ти §§. Пиналъёс шара лыдзо учебникын сётэм правилоосты но §§ улысь сётэм текстъёсты.Эскеро, чошато тетрадязы лэсьтэм конспектэнызы: ваньзэ пусйизы-а, оз-а лекционной тетрадязы, маар выльзэ тодизы, учебникез лыдзыса. 

 13§ улысь ялонэн  тодматскемзы бере, асьсэос но ялон гожъяны дышетско: нырысь ик пусъё: деловой стилен гожтэм текстъёслэн асьсэлэн радзы вань, кудзэ тияны, сураны уг яра. Соин ик ялонэз гожтон понна но, солэсь радзэ тодыны кулэ. Нырысь ик дышетисен чош былэс классэн доска вылэ  гожтиськом ялон. Со та выллем порме:. 

Ялон. 
21 оштолэзе вуж Утчан школалэн актовой залаз ортчоз удмурт фольклорлы сизем жыт.Ужрад  кутскоз 18 часын. Жытэз нуозы фольклор ансамбле ветлись пиналъёс.Чузъяськозы удмурт калык кырзанъёс, такмакъёс. Отиськом ваньзэ, кин яратэ кырзаны, эктыны. 

Удмурт фольклор кружок. 

Собере котькудиз пинал ас кожаз тырше ялон гожтон бордын. Темаос малпало астсэос яке дышетись ачиз сётэ кыче ке но тема ( шуом, походэ мынон сярысь ялон яке кыче ке кружоклэн заседаниез сярысь ялон). Куд-ог пиналъёслэсь ялонъёссэс кызиськом но соослы дунъет сётиськом: пусйиськом ляб но кужмо интыоссэс. 
Учебникысь 52 но 64 ужъёсты устно эскерон. 52 ужез шара лыдзыса, пиналъёс  пусъё текстысь огшоры вераськон стильлэсь тодметъёссэ, нош 64-ти ужез эскерыса, пиналъёс тодматско деловой гожтэтэн, пусъё, маин портэм деловой гожтэт огшоры гожтэтлэсь: деловой гожтэт гожтыны понна, тодоно солэсь  гожтон радзэ, чаклано правилоосты, нош огшоры гожтэтэз гожтыны луэ, нокыче правилоосты чаклатэк. 
Дышетскиськом деловой гожтэт гожтыны. Нырысь быдэс классэн кылдытиськом та выллем деловой гожтэт:  
Гажано радиоын ужасьёс! 

13-ти оштолэзе мынам чужаелы, Никифорова Ольга Афанасьевналы, тырме 65 арес. Чужае трос аръёс чоже ужаз фермаын, секыт ужъёсты быдэсъяз. Будэтиз ньыль нылпи. Ми туж яратиськомы асьмелэсь чужаймес. Ой луысал-а тиляд, мынэсьтым чужайме зечкыласа, солы шуд но тазалык сизьыса,шулдыр удмурт кырзан лэземды. 

Гажаса  солэн Надя нунокез. 
Гожтэмес эскериськом , солы дунъет сётиськом но, пиналъёс сое терадязы гожто. 
Практикум. Пиналъёс кык группалы люкисько. 
1-ти группа ужа учебникысь 55-ти ужысь текст бордын. Ужъёс:

-текстлы йыръян малпано

- темазэ, идеязэ, типсэ пусъёно

- сложной план гожтоно.

- Ялон гожтоно. 

2-ти группа учебникысь 63 ужысь текстъя ужа.
 Ужъёс: 
· текстлы йыръян малпано; 
· темазэ, идеязэ, типсэ пусъёно; 
· сложной план гожтоно; 
· деловой гожтэт гожтоно. 

Пиналъёс куспазы кенешо но, котькудиз аслыз тупась уж басьтэ, сое быдэстон бордын ужа. Ужзэс йылпумъямзы бере, ог-огзэс кылзо, янгышъёссэс тупатъяло но быдэс класс азьын вераськыны дасясько. Пиналъёсты кылзиськом, ужам ужзылы дунъет сётиськом, одиг группаысь пиналъёс муект группаысь пиналъёслы юанъёс сётъяны быгато. 
Зачёт№5. вераськон кылэз волятон. Текстэз  зуч кылысь удмурт кылэ берыктон. (текстъёс котькудизлэн жок вылаз дасямын). 
Голуби.

На чердаке нашего дома жили голуби. Стекло в чердачном окне было разбито, и они свободно проникали к своим гнездам. 
Перед майскими праздниками вставили выбитые стекла. 

Как только убрали лестницу, голуби прилетели. Они приближались к окну, били клювами и снова удалялись. 

Затем они сели на соседнюю крышу, о чем-то тревожно поворковали и опять ринулись к чердаку. Один из них вырвался вперед и стремительно стал приближаться к окну. Перед самым чердаком он сложил крылья, откинул назад голову и грудью врезался в окно. 

Со звоном полетело разбитое стекло. Голубь замертво упал на землю. В окно влетела голубка, а на чердаке послышался писк птенцов.
А, Б-уровеньёс:  текстэз удмурт кылэ берыктоно но янгышъёстэк гожъяно.
В-уровень – текстлэсь темазэ, идеязэ пусъе. 
Блок №6. 

1. Тема: Чеберлыко литературалэн стилез (художественной стиль) но научной стиль сярысь валан.  Текстъя вань ортчемез тодэ ваён.

2. Цель: - Текстлэн стильёсыз сярысь пиналъёслэсь тодон-валанзэс паськвтатон но муромытон; 

- Художественной но научной стильёслэн аспортэмлыкъёсынызы тодматон;

3. Задачаос: - художественной но научной стильёсты кылтирлыксыя тодманы дышетон, 

    - художественной но научной стильёсын пичиесь описаниос гожъяны дышетон. 

Блоклэн мынэмез. 

Лекция. Дышетись тодматэ пиналъёсты уроклэн темаеныз но целеныз: туннэ урокын азьланьтом текст бордын ужмес, тодматскомы художественной но научной стильёсын, Текстъя вань  люкам тодон-валанмес радъялом но юнматом,- пусъе со. Азьвыл блокын ортчем темаез тодэ ваён:

-Ма вераны быгатоды текстлэн стилез сярысь?

-Кыче стилёсты ти тодиськоды? 

- Маин портэм ог-огзылэсь огшоры вераськон но деловой стильёс?

- Кыче стильёс пыро книжной стиль полы?. Юанъёсты сэрттэм-пертчем бере, эскериськомы текстъёсты (соос доска вылын яке пиналъёслэн жок вылазы дасямын). 
1-ти текст:

Шуныт тулыс зоръёс бере улзиз музъем, вожектизы бусыос но возьёс. Кильтрес  дэремъёссэс димязы садъёс. Тулыслэн самой пось дырыз – ю кизён но ортчиз. Тыр куаръёсын шильырто ни писпуос, буртчин юос шобырто лудъёсты. Возьёс сяськаен пужыятэмын. 

2-ти текст. 

Эпос – литературалэн одигез динез, драмаен но лирикаен артэ. Со повествовательной амалэн кылдытэм чеберлыко текст. Эпической произведениын автор вера борсьысь юорсе ортчись учыръёс сярысь, соосты палэнысен учкыса кадь возьматэ. Мадьыны быгатэ герой но, соку со ортчись учыръёсы ачиз но чемысь пыриське. 
Пиналъёс чошато та кык текстъёсты но портэмлыкъёссэс пусъё: 1-ти текст художественной описание луэ, автор трос кутэ чеберман амалъёсты, нош кыкетиез текст – научной описание, автор татын эпослы научной валэктон сётэ. чеберман амалъёсты, мултэс кылъёсты кутытэк Кыкети  текстын вань научной терминъёсыз но – пусъё пиналъёс. Озьы огъя выводъёс лэсьтиськом: научной но художественной стильёс висъясько ог-огзылэсь кылтирлыкенызы. Художественной стиль узыр чеберман амалъёсын,  нош научной стиль косыт, отын овол мултэс кылъёсыз, пумисько определениос, научной терминъёс. 5-ти блокын лэсьтэм таблицалэсь кылем люкетъёссэ заполнить кариськомы (художеств. но научной стильёслы висъямъёссэ). 
Огъя текстъя ортчемез тодэ ваён. Юанъёсъя  ужан: 

-ма выльзэ тодиды текст сярысь таяз дышетскон арын? 

- текстлэсь кыче стильёссэ ти тодиськоды? Маин висъясько ог-огзылэсь текстлэн стильёсыз?

-кыче амалъёсын герзаськыны быгато текстысь предложениос но текстлэн люкетъёсыз ог-огенызы?. 

Юанъёслы валэктонъёс сётэм бере, ужаськомы текст разедлъя огъя таблица кыдлытон бордын. 2-3 пиналъёс, кужмоосызгес, ужало доска дорын, мукетъёсыз – тетрадьёсазы. Собере ужъёсмес  эскериськомы, чошатиськомы, дунъет сётиськомы. Таблица та выллем порме: 

[image: image81]
Пиналъёс сое лекционной тетрадьёсазы лэсьто. 

Самопогружение. Учебникен ужан. Пиналъёс шара лыдзо 11, 12 –ти  §§ сётэм правилоосты, пусъё, ма выльзэ тодизы соос, учебникез лылзыса. Былэс классэн эскериськом §§ -ын сётэм текстъёсты, чошатыса соосты, художественной но научной стильёслэсь аспортэмлыкъёссэс , асьсэлы тупась кылтирлыксэс эскериськомы. 
56 ужез доска дорын комментировать карыса быдэстон.  Пиналъёс валэкто, кыче стилен гожтэмын предложениос, пусъё со стильлэсь тодметъёссэ. 
59-ти ужез устно быдэстон. Шара лыдзо, валэкто текстлэсь темазэ, идеязэ, типсэ, стильзэ но научной стильлэсь тодметъёссэ текстысь нимысьтыз пусъё на. Эскериськом на,кызьы герзаськемын  текстлэн люкетъёсыз. Пиналъёс пусъё, текстлэн котькуд люкетаз пумисько «симфонической оркестр», «симфония» кылъёс, соос ик текстлэсь люкетъёссэ герзась кылъёс луо. Озьыен, текстлэн люкетъёсыз герзасько жильыяськыса.  Пиналъёс тетрадьёсазы лэсьто схема, кыче амалэн герзаськемын та текстлэн люкетъёсыз. Ужзэс эскерон но урокъя огъя выводъёс лэсьтон. 

Практикум. Ортчытиськом пичияк разминка. Дышетись лыдзе предложениос, пиналъёс тодыны кулэ, кыче стилен кылдытэмын таиз яке соиз предложение: 
· Фонетика – со кыл сярысь наукалэн сыче люкетэз, кудиз дышетэ куараосты (научной). 
· Туннэ таццы лачак пиналлёс люкаськиллям (огшоры вераськон). 
· Чебересь адско чужектэм кызьпуос, горд весьёсынызы ворекъяло палэзьпуос (художественной) 

· …Ужрад ортчоз 11-ти оштолэзе 16 часын (деловой). 
· Шур дуръёс, возьёс син куспын воштиськизы шундылэн кисьтаськись сиосыз улын. Жингырак воректизы пукись вуос вылысь синучконъёс (художественной). 

Та ужез быдэстэм бере, эскериськом кык портэм текстъёсты (соос пиналъёслэн парта вылазы дасямын).

1-ти текст:
Тол – арлэн сыче вакытэз, ку шундылэн сиосыз музъем вылэ уг вуо ни, со вылти гылзо гинэ. Шуныт уг тырмы, музъем шобырске лымыен. Лымы уте музъемез кезьытлэсь, юрттэ нымы-кибыослы, турын-куаръёслы кынмыса быронлэсь утиськыны. Асьме палан тол куазь кыстиське ньыль толэзь пала. 
2-ти текст. 

Асьме дорв лыктиз Выль ар Сое пумитазы  ворекъясь ёлкаос. Нош коня чебересь кызъёс нюлэскын! Тодьы лымы шорын, гольык писпуос полын соос уката мусоесь адско. 

Тани одигез писпу син шоры йотэ. Нюлэскысь куш шоры эктыны потэм, лэся. Пуштрес вайёсаз мамыкъёс кугзаллям. Йылаз ик горд гадё шушы пуксем.

Таче суред сюлэмез шумпоттэ. 

Текстъёсты эскерем бере, дышетись юа пиналъёслэсь, ма одиг кадез но ма портэмез та текстъёс вискын. Пиналъёс пусъё, та текстъёслэн темазы одиг кадь, типсыя но соос кыкназы но описаниос шуыса, нош гожтэмын соос портэм стильёсын. Нырысетиез текст гожтэмын научной стилен, нош кыкетиез – художественной. Валэкто, малы озьы малпало, художественной но научной стильёслэсь портэмлыкъёссэс текстъёс вылэ пыкиськыса валэкто. 
Та ужез быдэстэммы бере, дышетскиськом научной стилен текст гожтыны. Пиналъёс валэктыны тыршо, научной стилен гожтэм текст косыт луэ, овол отын мултэс кылъёсыз, чеберман амалъёсыз, пумисько научной терминъёс но определениос. Пиналъёс тетрадязы гожто кыче ке но будослы научной описание (шуом, пушнерлы). Отын пусъё та будослэсь вылтуссэ, кытын будэмзэ  но адямилы пайдаё луэмзэ. Текст та выллем луэ:
Пушнер. 

Та будосэз котькин тодэ. Будэ со небыт, бугырес музъемын, яратэ будыны кенеръёс кузя, нюкъёсын, арамаосын. Модосэз жужыт, пеймыт-вож, куаръёсыз пинё-пинё. Пушнер– пайдаё будос, солэн куаръёсаз трос витаминъёсыз. Вазь тулыс ик солэсь витамино шыд позьто, кораса чожпиослы, зазегпиослы сюдо. Пушнерен эмъяло кус висёнъёсты но. Яра со озьы ик кырсь посудаез мистькыны но, отысь микробъёсты быдтэ. 
Пиналъёслэсь текстъёссэс кылзиськом но соослы дунъет сётиськом. 
Зачет №6 Вераськон кылэз волятон. Научной стилен текст гожтон. 

Темаез: Ма тодыны кулэ текст сярысь.
Ужаськом вуоно текстмылэн кылтирлыкез бордын: кыче определениос пыртыны луоз текстэ (кылсярысь, ма со текст, ма со текстлэн темаез, идеяез, ма со текст-повествование, описание рассуждение но мукет). Кызьы мозмытсконо мултэс, кулэтэм кылъёслэсь но кызьы герзаны тыршоно  текстысь предложениосты. Уж бадзым ик луыны кулэ овол.  Отын пиналъёс текст сярысь тодэмзэс вакчияк но валамон научной стилен гожтыны тыршыны кулэ, научной терминъёс но соослы определениос сётыны тыршыса. Текст та выллем луыны быгатэ: 
Ма со текст.

Текст – со кык яке тросгес предложениосты куспазы герзаса веран. Котькуд текстлэн вань темаез но идеяез. Тема возьматэ, кин яке ма сярысь вераське текстын, нош  текстлэн идеяез малы ке но дышетэ, кыче ке но визь-нод сётэ. Котькуд текст кылдэ пичи люкетъёслэсь, кудъёсызлэн асьсэлэн пичи темазы луэ. Со  пичи темаосты нимаса, текстлы план кылдытыны луэ. Текстъёс ог-огзылэсь портэм луо типсыя. Соос куинь пумо луо: повествование, описание но рассуждение. Текст-повествование ивортэ кыче ке но учыр сярысь. Описание – со  кыче ке но предметлэсь портэм тодметъёссэ вераса суредан, солы дунъет сётон. Описание луыны быгатэ научной но художественной. Текст-рассуждение кылдэ куинь люкетъёслэсь: тезис, доказательство, вывод. Рассуждение – со шара малпаськон, кыче ке малпанэз пыр-поч валэктыса веран. Текстлэн вань на стильёсыз но. Соос портэмесь: огшоры вераськон стиль, художественной, научной, деловой. 
 Котькуд дышетскись, чебер но вольыт вераськыны но гожъяськыны мед дышоз шуыса, текст сярысь таче тодон-валанъёс басьтыны кулэ. 

Блок№7. 

1. Тема: Лексика. Кыллэн прямой но переносной значениез, синонимъёс, омонимъёс, антонимъёс. (5-ти классын ортчемез тодэ ваён). 

2. Цель: - лексика сярысь 5-ти классын ортчемез тодэ ваён;

- Синонимъёс, омонимъёс, антонимъёс но кыллэн прямой но переносной значенизы сярысь пиналъёслэсь тодон-валашзэс паськытаон но муромытон;

- диалектной но асэстэм кылъёсын тодматон. 

3. Задачаос: - вераськон кылзэс синонимъёсын узырмытон ;

- переносной значениен кылъёсты текстын быгатыса кутыны дышетон;

- текстлы лексической разбор лэсьтыны дышетон.

Блоклэн мынэмез. 

Лекция.  Дышетись тодматэ пиналъёсты уроклэн темаеныз но целеныз: туннэ выжиськом лексика раздел борды, тодамы ваём 5-ти классын ортчем материалэз: кыллэсь прямой но переносной значениоссэ, синонимъёсты, омонимъёсты, антонимъёсты.
Юанъёсъя ужан (соос дасямын доска вылын):

· Ма со лексика?

· Ма со кыллэн лексической но гшрамматической значениез?

· Примеръёс вылэ пыкиськыса, валэктэ кыллэсь прямой но переносной значенизэ.

· Ма со синонимъёс, омонимъёс, антонимъёс?

Юанъёсты сэрттэм-пертчем бере, пиналъёс кык группалы люкиськыса ужало.

1-ти группа лэсьтэ доска вылэ таблица. Мукетъёсыз пиналъёс быдэсто учебникысь 68-ти ужез. Пиналъёслэн таблицазы та выллем луэ:

Доска дорын ужась пиналъёс, примеръёс вылэ пыкиськыса, валэкто лэсьтэм таблицазэс: ма со синонимъёс, омонимъёс, антонимъёс, кыллэн прямой но переносной значениез. Собере пиналъёс асьсэ коже эскеро учебникысь 15, 16 §§. Доска вылын дасямын юанъёс:
· Ма со асэстэм кылъёс? Кызьы пыро соос удмурт кылэ?

· Ма со диалектной кылъёс? Кыче диалектъёсты ти тодиды?

Учебникысь теоретической матириалэн тодматскемзы бере, пиналъёс та юанъёслы валэктонъёс сёто. Собере, выль материал вылэ пыкиськыса, доска вылэ быдэстиськом таче таблицаез:

	Асэстэм кылъёс
	Диалектной кылъёс

	Мукет кылъёсысь пырем кылъёс. 

Зуч: кирос, черк, укно, карандаш…

Бигер: батыр, егит, урам, писэй…
	Куд-ог интыосын гинэ верано кылъёс

	
	Уйпал

Каль, валлё, тизьнал.
	Лымшор

Кагаз, барангы, тузон, сукыр.


Пиналъёс та таблицаез лекционной тетрадязы лэсьто. 

Самопогружение. Доска вылын дасямын пиналъёслы уж:
	Прямой но переносной
	Синоним
	Омоним
	Антоним

	Пумитаны 

Вож 

Мамык

Пурзыны

Лэчыт
	Волдиськыны (кырзан)

Пояны

Шыпыт

Вешаны
	Утыны

Ты

Шыраны

Сутыны

Араны
	Мырк

Нялмыт

Кырыж

Вольыт

Жокыт


Ужъёс:

· Нырысети столбикысь кылъёсты, прямой но переносной значениен пуктыса, кыл сочетаниос малпано.

· Кыкети столбикысь кылъёслы синонимъёс малпано.

· Куинети столбикысь кылъёсты, омонимъёс карыса, предложениос малпано.

· Ньылети столбикын – антонимъёс малпано.

Учебникысь 78-ти ужез устно быдэстон. Пиналъёс тодматско диалектной но литературной кылъёсын. 79-ти ужез письменно быдэстон. Диалектной кылъёсты литературной кылъёсын вошъяло. Пиналъёслэсь ужзэс быэс классэн эскерон.

Практикум.  Текст бордын ужан. Текстэз доска дуре потаса гожъяло, кулэ знвкъёссэ пуктыло, валэкто. 

Сизьыл

Матэктэ зарни сизьыл. Пумен вакчигес но вакчигес луо нуналъёс, нош уйёс – кузьгес но кузьгес. Шулдыр, шундыё вакыт воштиське мозмыт, зоро нуналъёсын. Инкуазь бордэ, чемысь тодаз вае ортчем жингрес, крезьгуро дырзэ. Тузи, зарнивуам дисьсэс дисязы ини тросэз писпуос. Уг поты соослэн люкиськемзы выль, кильтрес дэремъёсынызы. Нош тол жалятэк пазя, тарка, ишка писпу куаръёсты, вале соосты дэри музъем вылэ. 

Текстэз быдэсак гожтэм бере, пиналъёс ужало со бордын, группаослы люкиськыса. 

1-ти группа пусъе текстлэсь темазэ, идеязэ, типсэ, стильзэ, предложениослэсь герзаськон амалзэс. Со сяна, быдэстэ на учебникысь 71-ти ужез. 

2-ти группаысь пиналъёс  пусъё текстысь переносной значениен кутэм кылъёсты, диалектной кылъёсты. Быдэсто на учебникысь 72-ти ужез.

3-ти группа утча текстысь куспазы синонимъёс но антонимъёс луись кылъёсты. Тазьы: синонимъёс: шулдыр – шундыё; вакыт – дырзэ; жингрес – крезьгуро; тузи – кильтрес; пазя – тарка.

Антонимъёс: вакчигес – кузьгес; нуналъёс – уйёс; шулдыр – мозмыт; шурдыё – зоро. Быдэстэ на учебникысь 76-ти ужез. 

Пиналъёс группаын ог-огзэс кылзо но быдэс класс азьын верасько. 

Гуртэ уж: 14, 15, 16 §§, 77, 80 ужъёс.

Зачет №7. 

А-уровень. Мини-диктант (текстэз янгыштэк гожъяно).

Коньы

Пересь кызлэн гырказ коньы кылле. Толалтэ порпиос ыбылисько ке но, уг кынмы. Со угось толлы гужем ик дасяськиз. Люкам емышъёсыз, губиосыз сокем ческытэсь – кылдэ ньылод.  Урамын кезьыт ке но, пойшурлэн карез шуныт, сиёнэз тырмыт. Изе гырклэн кузёез, ческыт уйвотъёс адзе. Малпамтэ шорысь коньы адями куараосты кылиз. Солэн улон интыез доры адямиос лыктиллям. Шуге-леке вуэмзэ валаса, пойшур татысь пегзоно кариськиз. Азьзэ-берзэ учкытэк, пыдло нюлэскы кочиз.
Б,В-уровеньёс. Текстысь шедьтоно куспазы синонимъёс но антонимъёс луись кылъёсты. Кылсярысь, синонимъёс: 

a. Коньы – гурклэн кузёез, пойшур;

б.   Гырк – кар, улон инты;

в.   Изе – ческыт уйвотъёс адзе;

г.   Кезьыт – порпиос ыбылисько но мукет.

Антонимъёс:

1. Толалтэ – гужем;

2. Кезьыт – шуныт;

3. Азьзэ – берзэ.

Блок №8

1. Тема: Вужмем кылъёс, выль кылъёс. Лексикая вань ортчемез тодэ ваён.

2. Цель: - лексикая тодон-валанзэс паськытатон но муромытон;
- выль кылъёсын но соослэн кылдон мугъёсынызы тодматон;

- вужмем кылъёс сярысь валан сётон. 

3. Задачаос: - выль кылъёслэсь кулэлыксэс валаны но соосты вераськон кылазы пыртыны дышетон;

- словарьёсын ужаны быгатонлыкъёссэс азинтон;

- текстлэсь кылтирлыксэ валаны но солы лексической анализ лэсьтыны быгатонлыксэс муромытон.  

Блоклэн мынэмез.

Лекция.  Дышетись тодматэ пиналъёсыз уроклэн темаеныз но целеныз: туннэ альланьтиськом ужмес лексика раздел бордын, тодматском выль но вужмем кылъёсын, лексика разделъя вань басьтэм тодон- валанмес юнматом но радъялом. 

Юанъёсъя ужан (соос дасямын доска вылэ):

· Ма выльзэ тодимы кылем урокын лексика разделъя?

· Кыче кылъёсты диалектной кылъёс шуо? Кулэ-а диалектной кылъёсты тодыны но малы?

· Кыче кылъёсты асэстэм кылъёс шуо?

Та юанъёсты сэрттэм- петчем бере, дышетись юа пиналъёслэсь: узырмыто-а асьмелэсь кылмэс асэстэм кылъёс? «Уг», – шуо пиналъёс.
Асэстэм кылъёсын герзаса, дыгшетись валэктыны кутске выль темаез. Со пусъе: улон ялан азьлань мынэмъя, кылдо выль но выль валатонъёс, выль валатонъёсты  нимась кылъёс, кудъёссэ асьмеос вераськон кыламы, чик воштытэк, пыртиськомы. Озьы кылмы кырсемыны кутске. Соин ик тодосчиос трос ужало асэстэм кылъёсты удмурт кылэ берыктон бордын. Озьы кылдо выль кылъёс – неологизмъёс (коня ке кыл вераны луоз К.Гердлэн та ужез кичолтэмез сярысь). Кыче выль кылъёсты ти тодиськоды – юа дышетись пиналъёслэсь (пиналъёс коня ке кыл верало – куншет, элькун, азьмурт). Выль кылъёс сяна-, азьланьтэ дышетись-,  кылдо на вужмем кылъёс но – архаизмъёс. Та кылъёслэн кылдэмзы но герзаськемын улонлэн азьлань мынэменыз: вужмо, ышо куд-ог предметъёс, соосын валче верасько кылысьтымы ышо-вуно соосты нимась кылъёс но. 
Пиналъёс асьсэ коже эскеро 17 §, собере лекционной тетрадязы быдэсто таче таблицаез: 

	Выль кылъёс
	Вужмем кылъёс

	Алигес кылдэм выль валанэз нимась кылъёс (неологизмъёс). ужбергатись, Кун Кенеш, гурт возёс но мукет.
	Вашкала улонысь предметъёсты но явлениосты нимась кылъёс (архаизмъёс). Кутэс, дукес, зыбын, дэра но мукет.


Самопогружение. Учебникен ужан. 85, 87-ти ужъёсты доска дорын комментировать карыса будэстон – вужмем кылъёссэ пусъён.

Доска вылын дасямын кылъёс. Соосты берыктоно удмурт кылэ:
· сельское хозяйство –  гурт возёс;

· бюджет – коньдэт;

· международный – калыккуспо;

· культура – лулчеберет;

· специалист – онерчи;

· территория – улосвыл;

· сборник – бичет;

· фотография – туспуктэм.

Та ужез быдэстон понна, пиналъёс ужало «Вордскем кыл» журналэн (1998 ар, №1).
Практикум. Группаосъя ужан. Пиналъёс люкисько кык группалы. Нырысети группа таче ужъёс басьтэ:
1. Учебникысь 1,3-ти юанъёслы валэктон сетэ (53 бам). 

2. Диалектной кылъёссэ шедьтэ но воштэ соосты литературной кылъёсын.

1. Кайта мон но школае мыно ини.

2. Урамти ветлон сяин тонэ утчаны пыри.

3. Туннэ нунал шулдыр, шундиё вал.

4. Лумбыт библеотекаын кылли.

5. Ой, туннэ таццы лачак пиналъёс лыктизы.

3. Шедьтэ омонимъёссэ, валэктэ. 

Йо дуриз чебер люкмес,
Ми чогим пичи люкмес.

Шур вадьсын сильтол вузэ,

Шур бен жур-р! нуэ вузэ.  

4. Кроссворд бордын ужан.

Юанъёс (берыктэ удмурт кылэ):
1. Конституция. (Кункат). 
2. Специалист. (онерчи). 
3. Территория. (улосвыл). 
4. Район. (ёрос). 
5. Село. (черкогурт). 
6. Сборник. (бичет). 
7. Президент.(азьмурт).
8. Термин. (нимкыл). 
2-ти группалы ужъёс.

1. Учебникысь 2,6-ти юанъёслы валэктон сетэ (53 бам). 
2. Диалектной кылъёссэ шедьтэ но воштэ соосты литературной кылъёсын.
1. Тизьнал дорамы лачак куноос ветлизы.
2. Урамын люгыт ни.
3. Кема кыллим нюлэскын, солэн чеберезлы паймыса.
4. Катар тузи дисяськем ук та пияшсы.
5. Бусыын трос калык ужа.
6. Кален малпаськыса мынко азьлань.
3. Шедьтэ омонимъёссэ, валэктэ.
Бакчае пырам понназ,

Атасэз кочыш ньораз.

Кайгыре Ати понназ:

- Эк! Ой кырмиськы ньораз.

4. Кроссворд бордын ужан. (удмурт кылэ берыктэ): 
5. Конституция. (Кункат)
6. Специалист. (онерчи)
7. Территория. (улосвыл)
8. Общество. (мерлык)
9. Район. (ёорс)
10. Село. (черкогурт) 
11. Сборник. (бичет) 
12. Президент. (азьмурт) 
13. Термин. (нимкыл) 
Группаысь пиналъёсты быдэс классэн кылзон.

Гуртэ уж. 17§, 84, 88-ти ужъёс.

Зачет №8.  Контрольной диктант. «Чушъял» (Г.А.Ушаков «Удмурт кылъя диктантъёс», 58 бам).

А,Б-уровень. Текстэз янгышъёстэк гожъяно. 

В-уровень. Нырысети абзацысь 4,5,7-ти предложениосысь знакъёссэ валэктэ.
Блок №9 

1. Тема: Морфология. Существительной сярысь 5-ти классын ортчемез тодэ ваён. 

-Ия, -ея, -ая кылпумъёсын существительнойёсты шонер гожъян.

2. Цель: - существительной сярысь азьвыл ортчем материалэз тодэ ваён, радъян но муромытон;

- -ия; -ея кылпумъёсын существительнойёсты портэм падежъёсын   шонер гожъян правилоосын тодматон. 

3. Задачаос: - Ия, -ея кылпумъёсын сществительнойёсты  портэм падежъёсын шонер гожъяны дышетон;

- существительной сярысь вань тодон-валанъёссэс огъя кластере радъяса но огазеяса возьматыны быгатонлыксэс азинтон, 

- учебникен асьсэ коже ужаны быгатонлыксэс муромытон. 

муромытон.  

 Блоклэн мынэмез.

Лекция. Дышетись тодматэ пиналъёсты уроклэн темаеныз но целеныз но пусъе, туннэ выль раздел борды выжиськом шуыса. Со – морфология. Пиналъёс тодазы ваё, ме дышетэ морфология: вераськон люкетъёсты но кыл люкетъёсты. Кыче вераськон люкетъёсты ти тодиськоды ни, - юа дышетись пиналъёслэсь. Пиналъёс верало существительноез, прилагательноез, числительноез, наречиез. Дышетись пусъе, туннэ урокын существительнойёс бордын ужалом шуыса. Мае тодиськоды ни существительной сярысь,- юа дышетись. Пиналъёслэн валэктонъёссы вылэ пыкиськыса, доска вылэ лэсьтиськомы кластер. Со та выллем порме:

Собере дышетись дэмла пиналъёслы тодматскыны 19 §-сь материалэн. Параграфез лыдземзы бере, пиналъёс нош ик эскеро кластерзэс, ватсало, маар выльзэ тодизы, учебникез лыдзыса (кылсярысь, существительной предложениын котькыче член луыны быгатэ). Тупатэм, ватсам кластерзэс суредало лекционной тетрадязы. 

Тодматскиськом выль темаен: кызьы гожтоно -ия, -ея, -ая кылпумъёсын существительнойёсты портэм падежъёсын. Учебникысь 59-ти бамысь правилоен тодматскыса, лэсьтиськом таблица:

	Я буква усе
	Я буква кыле

	-ея кылпумен нарицательной существительной-ёсын (аллеяын);
-ия кылпумен нылкышно нимъёсын (Лидияез);

-ая кылпумен фамилиосын (Петровскаяен).
	-ия кылпумен нарицательной существительной-ёсын (географиез, биологиен, экспедициысен);
НО: биологияя, география. 


Таблицаез но пиналъёс лекционной тетрадьёсазы лэсьто.

Самопогружение. Учебникысь 18-ти § пиналъёс асьсэ коже эскеро. Доска вылын дасямын юанъёс:

· Кыче тодметъёссыя кылъёсты вераськон люкетъёслы люкыло?

· Кыче группаослы люкисько вераськон люкетъёс?

· Маи портэм ог-огзылэсь самостоятельной но юрттись вераськон люкетъёс.

Параграфез лыдземзы бере, пиналъёс юанъёслы валэктон сёто. 

Доска дорын 100-ти ужез быдэстон. Доска дорын ужась пинал собственной существительной-ёслэсь гожтиськемзэс валэктэ (басьтисько ньыл-вить предложенизэ гинэ).

101-ти ужез устно быдэстон. Пиналъёс тодазы ваё сложной существительнойёсты шонер гожъян правилоосты. 

Практикум.  Группаосъя ужан. Кылдытиськом куинь группа. 1-ти группа. 
I. Пуны но кочыш

Пуныен кочыш куспазы юн тупаса улизы. Кочыш шыръёсты кутылиз, нош пуны нюлэскы пойшураны ветлиз. Огпол пуны тэльысь вуиз но шедьтосэныз ушъяськиз. Озьы выремезлы кочышлэн вожез потиз. Пунылэсь нырулзэ пуштрес быжыныз маялтыса ортчиз. Пунылы кочышлэн озьы выремез кельшымтэ. Дораз мынэм но мыйыктиз кыскем. Пешкырскем ук кочышед!

Ужъёс:

1. Вералэ текстлэсь типсэ, стильзэ, предложениослэсь герзаськон амалъёссэс.

2. Текстысь пусъе существительнойёссэ.

3. Кыче падежъёсын кутиське пуны кыл.

II. Шонер гожтэ.

Дышетыны (биолгия), Гаян роман, «Инвожо» журнал, Вуж Утчан гурт, Ашальчи Окилэн Сюрес дурын кылбурез, пумитаны (Лидия), пыраны (галерея), Зарни сизьыл комедия, юан (веран), мумы (бубы), лыс (ву), дыдык (син).

III. Берыктэ удмурт кылэ, гожтиськемзэ валэктэ:

Черника – 

Горизонт – 

Насекрмре – 

Вишня – 

Груздь – 

Можжевельник – 

2-ти группа. 

I. Текст бордын ужан.

Беризь

Беризь – синмаськымон писпу. Беризь куаръёс небытэсь, ческыт зыноесь. Нош коня пайда сётэ со адямилы! Гужем шорын солэн вай вылаз мушъёс гужлало, сяськаос вылысь ческыт моль бичало. Кытын трос беризь, отын трос муш умортоос но. Беризь сяськалэсь чечыез калык выли дунъя. Беризьлэсь тусьты-пуньыос, вышкыос но портэм пу шудонъёс лэсьто.

Ужъёс:

1. Тестлэн темаез, идеяез, типез, стилез, предложениослэн герзаськон амалъёссы.

2. Пусъе существительнойёссэ.

3. Кыче падежъёсын кутэмын беризь кыл.

II. Шонер гожтэ:

Лусьтро пуные, Вордскем кыл журнал, узы (боры), яр (дур), нюр (кот), турын (куар), Лудорвай гурт, Зардон эштос, А.Абрамовлэн Пойшуарсь суредэз, Алангасарлэн вужерез кино, тунсыкъяськыны (биология), ветлимы (конференция), (акация) зыныз.

III. Берыктэ удмурт кылэ, гожтиськемзэ валэктэ:

Роса – 

Передник – 

Одежда – 

Посуда – 

Пихта – 

Рыжик – 

Подсолнух – 

3-ти группа. Пыртиськом кык-куинь визьмо пиналъёсты. Соос экспертной группа кылдыто но пиналъёслэсь ужам кжзэс кылзо, соослы дунъет сёто, ватсам юанъёс дасяло.

Зачёт №9. 
А-уровень. Словарной диктант (кылъёсты но кыл сочетаниосты шонер гожтоно).

Чупчи шур, Карйыл гурт, Геннадий Красильниковлэн «Тонэн кылисько» повестез, «Кенеш» журнал, «Зечбур!» газет, вубуртчин, ю-нянь, вуюись, ю бусы, ю кидыс, сиён-юон, кудымульы, зор-кот, нюк-гоп, турын-куар, кутэмнянь, чужодиг, жоккышет, песянай, вукарнан.

Б,В-уровеньёс. Сложной кылъёсты уже кутыса, текст гожтоно таче темаосъя: «Губияны ветлимы», «Куно витиськом». Пиналъёс асьсэлы кельшись темаез быръё но гожъяло пичияк текст. 
Блок №10. 

1.Тема: Притяжательной суффиксъёсын существительнойёс но соослэн склоненизы. 
2. Цель: - существительной сярысь тодон-валанзэс паськытатон но муромытон;

- притяжательной существительнойёс сярысь валан сётон но соослэе склонениенызы тодматон;

- вордиськем шаерлы гажан мылкыд пычатон, 

3. Задачаос: - притяжательной существительнойёсты падежъёсъя вошъяны  но соосты шонер гожъяны дышетон;

 - пиналъёсты  мини-сочинение гожтыны дасян.

муромытон.  

Блоклэн мынэмез. 

Лекция. Дышетись тодматэ пиналъёсты уроклэн темаеныз но целеныз: туннэ азьланьтом существительной бордын ужмес, тодматском притяжательлной существиельнойёсын но соослэн склонениенызы. Тодамы ваёмы падежъёсты но дышетском притяжательной существительнойёсты падежъёсъя вошъяны. Тодамы вайиськомы  азьвыл блокын ортчем темаосты:

· Кыче вераськон люкетэз существительной шуо?

· Вералэ собственной но нарицательной существительнойёс сярысь. 

· Тодады вае удмурт падежъёсты. 

Юанъёсъя ужаммы бере, эскериськомы доска вылысь кыл сочетаниосты, берыктиськомы соосты удмурт кылэ:

Моя улица  - мынам ульчае,
Наша деревня – милям гуртмы, 
Твой огород – тынад бакчаед, 
Его сосед – солэн  бускелез 

Ваши цветы  - тиляд  сяськаосты 

Их родители – соослэн анай-атйёссы.  

Кыл сочетаниосты зуч но удмурт кылын чошатыса, нылпиос пусъё: удмурт кылын вань нимысьтыз суффиксъёс, кудъёсыз возьмато предметлэсь кинлэн ке луэмзэ, нош зуч кылын соос овол – уже кутоно луэ притяжательной местоимеиосты: ульчае -  моя улица. Таче выводъёс лэсьтэм бере, пиналъёс лекционной тетрадьёсазы лэсьто таче таблица: 
	Лицоез
	Суффиксъёсыз
	Примеръёс

	Мынам

Милям

Тынад

Тиляд

Солэн

Соослэн
	-э, -е, -ы

-мы

-эд, -ед, -ыд

-ты, ды

-эз, -ез, -ыз

-зы, -сы
	Гуртэ, эше, выны

Гуртмы

Гуртэд, эшед, выныд

Гуртты, вынды

Гуртез, эшез, выныз

Вынзы, эшсы


Доска вылын возьматэмын притяжательной существительнойлэн падежъёсъя вошъяськемез. Эскериськомы сое.

Н. гуртэ, шуръёсмы. 

А. гуртме, шуръёсме.

В. гуртэлэн, шуръёсмылэн

Лк. гуртэлэсь, шуръёсмылэсь

С.  гуртэлы, шуръёсмылы

Лт. гуртэным, шуръёсынымы

К. гуртэтэк, шуръёсмытэк

Лн. гуртэя, шуръёмсыя

И. гуртам, шуръёсамы

    гуртысьтым, шуръёсысьтымы
    гуртам, шуръёсамы

    гуртысеным, шуръёсысенымы

    гуртэтим, шуръёстимы

    гуртозям, шуръёсозямы

    гуртэлань, шуръёсмылань. 

Та существительнойёслэсь склоненизэс эскерыса, пиналъёс выводъёс лэсьто: падежъёсъя вошъяськыку, притяжательной суффикс уг усьы – со пуксе кылпум азе. Но Лт. но И. падежъёсын притяжательной суффикс пуксе кыллэн пумаз – кылпум бере, нош кылпум кыллэн шораз пуксе. Та выводэз пиналъёс лекционной тетрадьёсазы гожто. 

Самопогружение. Учебникысь 20, 21 параграфъёсты эскерон. Пиналъёс шара лыдзо параграфын сётэм материалэз. Чошато сое лекционной тетрадьысьтызы материалэн, пусъё, ма выльзэ тодизы притяжательной сущесивминльнойёс сярысь, учебникен тодамтскыса. 
104-ти ужез доска дорын быдэстон. Ужало, существительнойёслэсь притяжательной суф-фиксъёссэс пусйылыса. 105-ти ужез самостоятельно быдэстон: пусъё, кудаз -эз, -ез люкетъёс притяжательной суффиксъёс луо, нош кудаз – А.п. кылпумез. Пиналъёслэсь ужзэс кылзон. 
Практикум. Группаосъя ужан. 1-ти группалы ужъёс.

I. Текст бордын ужан. 

Ашальчи – шепо, ческыт зыно кыр турын. Сое вераськод ке, син азе пуксе шаермылэн тусыз: портэм сяськаосын пужыятэм возьёс,  тылобурдоослэн куараосынызы тырмем арамаос, воринъяськыса бызись шуръёс. Шаермылэн чеберезлы синмаськыса ик, ашальчи кылэз аслыз литературной ним кариз, луоз, Лиина Григорьевна Векшина.

Ужъёс:

1. Текстэз гожъялэ, нырысети но кыкети предложениосысь знакъёссэ валэктэ.
2. Существительнойёссэ пусъе, притяжательнойёссэ – кык гожен.

3. Кыкети предложениысь существительнойёслэсь падежъёссэс пусъе.

II. Существительнойёсты: «нюлэсэд», «писпуосты», «возьёсы» А.п., Лт.п., Лк.п. пуктэ но соосын куинь предложение малпалэ «Вордиськем шаер» темая.

2-ти группалы ужъёс.

I. Текст бордын ужан.

Укыр чебер но мусо мынам вордскем палъёсы. Огшоры кылын вералод шат узыр нюлэсмы, солэн емышъёсыз, пойшуръёсыз, чеберлыкез сярысь? Мур вуо шуръёсмы, тыр юо бусыосмы, чилясь турыно возьёсмы – ваньмыз мылкыдэз лопкыто. Весь син азям уло шулдыр арамаосмы, пель сьорам чузъясько бурдоослэн куараоссы.

Ужъёс:

1. Текстэз гожъялэ, 2,3-ти предложениосысь знакъёссэ валэктэ.

2. Существительнойёссэ тодмостэ, притяжательнойёссэ – кык гожен.

3. 5-ти предложениысь существительнойёслэсь падежъёссэ пусъе.

II. «Сиосыз», «шурмы», «бусыед» кылъёсты А.п., Лт.п., В.п. пуктэ но соосын куинь предложение малпалэ «Вордиськем шаер» темая.

3-ти группалы ужъёс.

I. Текст бордын ужан.

Зег бусы пумысь нюлэс сьоры ваське ни шунды. Пуксен азяз жалятэк кисьтэ со югытсэ Вожогуртлэн лудъёсаз, бакчаосаз. Мавра кенаклэн бакчаысьтыз бадзым серыпу быдэсак жуа кадь, сокем горд-горд кисьмамын мульыосыз. Шундылэн берпум тылсиосыз нюлэс вылэз чебермаса кельтизы. 
Ужъёс:

1. Текстэз гожъялэ, собственной существительнойёссэ шедьтэ.

2. Пусъё существительнойёссэ, притяжательнойёссэ – кык гожен.

3. 2-ти предложениысь существительнойёслэсь падежъёссэс пусъе. 

II. «Шаермы», «мылкыды», «ю-няньзы» существительнойёсты А.п., Лт.п., К.п. пуктэ но соосын куинь предложение малпалэ «Вордиськем шаер» темая.

Группаысь пиналъёс куспазв кенешо, котькудиз аслыз уж быръе, ас понназ сое быдэстэ. Борысь ог-огзэс кылзо, быдэс класс азьын вераськыны дасясько. 

Гуртэ уж: 20, 21 §§ , 107, 113 ужъёс.

Зачёт №10.

А-уровень. Словарной диктант.  Гуртэлэн тусыз; арлэн котькыче вакытаз; лудъёсмы, возьёсмы; ульчаелэн шулдырез; ужась адямиослэн данзы; гуртэлэн котькуд сэрегез; нюлэсмылэн узырлыкез; шурмылэн куараез. 
Б,В-уровеньёс. Сётэм кыл сочетаниосты уже кутыса, практикум урокын кылдытэм предоложениос вылэ пыкиськыса, «Мынам гуртэ» темая  мини-сочинение гожтоно. Доска вылын дасямын юанъёс, кудъёсыз юрттозы пиналъёслы сочинениез гожтыны: 
Маин дуно котькуд адямилы аслаз вордскем интыез? Мукет интыысь сое шедьтыны луоз на-а? 
Нош тиледлы асьтэлэн вордскем гуртты маин дуно но маин вунонтэм йотэ?

Кычеен син азяды пуксе со арлэн котькыче вакытаз? 

Маин тужгес но, тиляд малпамдыя, данъяське тиляд гуртты? 

Гуртысьтыды ужен данэ потэм адямиосты тодиськоды –а?

Блок №11
1.Тема: Существительнойёслэн пормонзы. Сложной существительнойёсты шонер гожъян. 

2. Цель: - существительнойёслэн пормон амалъёсынызы тодматон;

- сложной существительнойёсты шонер гожъян правилоосты тодэ ваён.

3. Задачаос: -  сложной существительнойёсты шонер гожъяны быгатонлыкъёссэс азинтон но муромытон; 
- пиналъёслэсь логически малпаськыны быгатонлыкъёссэс азинтон но муромытон: кык темаосты огазеяса, соосты чошатыса, огъя выводъёс лэсьтыны но соосты таблицае суредаса лэсьтыны  дышетон. 

 Блоклэн мынэмез.

Лекция. Уроклэн темаеныз но целеныз тодматыса, дышетись пусъе: туннэ азьланьтом существительной бордын ужмес, тодматском существительнойлэн пормон амалъёсыныз, ужалом сложной существительнойёс бордын. Азьвыл ортчем темаосты тодэ ваён: 

· Мае возьматэ притяжательной суффикс?

· Кыче притяжательной суффиксъёсты ти тодиськоды?

· Кызьы вошъясько падежъёсъя притяжательной суффиксъёсын существительнойёс?

Юанъёсты эскерем бере, пиналъёс ужало доска вылын сётэм кылъёс бордын: 

1. Крезь – крезьчи, таза – тазалык, кортнаны – кортнэт.

2. Нылпи, лысву, вуюись.

3. Юан-веран, улон-вылон, тодон-валан.

4. Луло узвесь, пудо утись, чугун сюрес.

Дышетись: эскере, кызьы пормемын та кылъёс. Пиналъёс, кылъёсты лыдзыса, таче выводъёс лэсьто: 1-ти грппаысь кылъёс пормемын суффиксъёсын, 2,3-ти группаосысь кылъёс – оснаваосты валчеяса, нош 4-ти группаысь кылъёс – со кыл сочетаниос, гожтисько нимаз. Озьы ик пиналъёс пусъё: суффиксъёсын пормем существительнойёс гожтисько валче, оснаваосты валчеяса пормем существительнойёс гожтисько валче но, вакчи гожен но. 

Выль темая быдэс классэн но дышетисен чош лэсьтиськом таче таблица:

	Существительнойёс пормо
	Гожтисько

	1

2

3
	Суффиксъёсын: -чи, -лык, -он (-ён), -эт(-ет), 

-ись(-сь), -эм(-ла) но мукет.

Основаосты валчеяса: 

· Синоним-антоним.

· Огъясь значениен.

· Кык портэм кылъёс выль значениен выль кыл пормыто.

· Валанзэ ыштэм яке вакчиятэм кылэз мукет сущ-ен герзаса.

Кыл сочетаниослэсь
	Валче: крезьчи, тазалык, кизён, гырись, будэтон но мукет.

      Вакчи гожен: улон-вылон, тусьты-пуньы

                   Лысву, уждун.

      Валче:

                   Тудву, чужмурт.

Гожтисько нимаз: горд сюй, возь выл.


Пиналъёс таблицаез лэсьто лекционной тетрадязы. 

Самопогружение.  Учебникысь 22, 23 §§ эскерон. 22 § таблицаез пыр-поч чаклало. 23 § улысь сётэм кылъёс бордын ужаса, тодызы ваё сложной кылъёс сярысь 5-ти классын ортчем материалэз, сложной кылъёсты шонер гожъя правилоосты. 
114-ти ужез доска дорын быдэстон: кылъёсты кыллюкетъёсъя эскеро но валэкто, кыче амалэн пормемын котькуд существительной. 116-ти ужез асьсэ коже быдэстон, сое эскерон: пиналъёс валэкто существительнойёслэсь пормон амалъёссэс.

Практикум. Словарной диктант. 

Дыдыксин, куакагырлы, сиён-юон, нюр-кот, юан-веран, турын-куар, кочышпыд, вымульы, нингуби, Кун Кенеш, онерчи, чияпу, кудымульы, сирпу, пичи пи, сьодчабей.

Текст бордын ужан (текстэз пиналъёс доска доры потаса гожъяло).

Бадзым семья

- Милям бадзым семьямы: муми, буби, песятае, агае, апае но выны. Тямыс кузя улиськом. Нош тиляд кыче семьяды, Нади?
- Милям но семьямы бадзым. Мыным чужодигъёсы но трос. Тынад нош, Оли, вань-а чужодигъёсыд?

- Чужаеным чужатае гуртын уло, Вася чужмуртэ но Анна чужкенаке – городын. Соослэн нвлпиоссы Орина но Олеш – мынам чужодигъёсы. Мон соос доры чем ветлисько. 

Пиналъёс предложениосты гожъяло, знакъёссэ пуктыло, валэкто, существительнойёссэ верало, соос полысь притяжательнойёссэ но. Шедьто сложной существительнойёсты, валэкто гожтиськемзэс. Доска вылын сётэмын кылъёс. Соосты кыллюкетъёсъя эскероно. Ужало асьсэ понна: шудон-серектон, инкуазьлэсь, дышетскон, крезьчи, нылпиоссы, бусыосмылэн, быдзала, кулэлык, гуртэдлы, шуреныд. 

Пиналъёслэсь ужъёссэс эскерон.

Гуртэ уж: 22, 23 §§, 121, 122-ти ужъёс.

Зачёт №11. Мини-диктант.
А-уровень (янгышъёстэк гожъяно). 

Шулдыр угось возь выл, кырзамед потытэк но кырзалод. Возь вылын портэм сяськаос лыдтэм: лемлет куакагырлыос, инлэсь но чагыресь дыдыксинъёс, зарни кадь купанчаос. Пумтэм-йылтэм сяськаос полын ситурынъёс но шобырто чошкытэсь возьёсты, нош чукна усем лысвуос чильтро весь кадь чиляло соос вылын. Емышен но узыр та Ва шур котыр: узы-борыез сарва тыр октыло.
Б-уровень. Сётэм кылъёсты А.п, Лт.п, К.п. но Лн.п. пуктэ: «арамаосты», «эше», «турынзы»
В-уровень: Кылъёсты кыллюкетъёсъя эскере: гуртэлэн, бусыос, тазалык, улон-вылон, лысвуосын, укноеныз, жоккышетсэс, садды, улмопуэз,веросчи.  

Блок № 12
1. Тема: Существительнойлы морфологической разбор. Существительнойёсъя вань ортчемез тодэ ваён.
2. Цель: - существительнойёсъя  вань тодон-валанзэс паськытатон но муромытон;

- существительнойлы морфологической  разбор лэсьтыны схемаен тодматон;

- С Н. Виноградовлэн творчествоеныз тодматон.

3. Задачаос: - существительнойя вань тодон-валанзэс огъя таблицае радъяса возьматыны быгатонлыксэс азинтон но муромытон;

 - существительнойлы морфологической разбор лэсьтыны дышетон;
- С. Виноградовлэн картинаосызъя сочинение гожтыны дасян. 

 Блоклэн мынэмез.

Лекция. Уроклэн темаеныз но целеныз тодматыса, дышетись пусъе: туннэ дышетском существительнойлы морфологической разбор лэсьтыны но существительнойя вань тодон-валанмес радъялом но юнматом. 

Юанъёсъя ужан:

· Кыче вераськон люкетэз существительной шуо?

· Предложенилэн кыче членэз луыны быгатэ существительной?

· Ма тодиды притяжательной существительнойёс сярысь?

· Кыче амалъёсын пормо существительнойёс?

Существительнойя вань тодэмзэс радъян но огазеян понна, чош лэсьтиськомы таблица (дышетись доска вылын - пиналъёслэн валэктонъёссы вылэ пыкиськыса ужа).  Налпиос дышетисьлы но юрттисько,  лекционной тетрадьёсазы но быдэсто: 

[image: image84]
Таблицаез быдэстэммы бере, эскериськомы учебникъя 68-ти бамысь существительнойлы разбор лэсьтыны сётэм схемаез. 

Доска дорын ужан. Эскериськом таче предложениез: эшелэн пуныезлэн нимыз Лусьтро. Предложениысь существительнойёслы, доска дуре потаса, пиналъёс морфологической разбор лэсьто: эшелэн – сущ., н.ф. эше, луло, нарицательной, В.п., одиг лыд, притяжательной.

Та выллем ик мукет существительнойёсыз но. 

Самопогружение. Текст бордын ужан. Гожъяло доска дуре потаса. 

С.Н.Виноградов – тодмо удмурт художник. Вордскиз 1936 арын Алнаш ёросысь Шайтангуртын. Дышетскиз Можга педучилищеын, Казаньысь но Москваысь Суриков нимо художественной институтъёсын. С.Н.Виноградовлэн «Удмурт ныл», «Табань», «Гершыд» но мукет суредъёсыз тодмо луизы 50-ти аръёсы ик. Солэсь картинаоссэ возьматъязы портэм интыосын: Казаньын, Волгоградын, Москваын, Чебоксарыын. Семён Николаевич чем вуылж удмурт гуртъёсы, суреда азьмынись ужасьёслэсь портретъёссэс. 
Гожъяло, кулэ знакъёссэ пуктылыса но валэктыса. Котькуд предложениысь существительнойёссэ пусъё, собственной существительнойёссэ валэкто. Морфологической разбор лэсьто «суредъёсыз», «адямиослэсь», «портретъёссэс» кылъёслы. Текстлэн пуштросэз бордын ужало: 

· Ма тодиды С.Н.Виноградов сярысь?

· Кыче картинаоссэ солэсь ти тодиськоды?

Практикум. Группаосъя ужан. 1-ти группа ужа таче текст бордын.
С.Н. Виноградов пичи дырысеныз ик адзиз крестьян калыклэн улонысьтыз трос тунсыкозэ. Соин солжн ужъёсыз ас калыкезлэсь улонзэ туж шонер возьмато. Суредась картинаосаз трос пыртылэ узыр этнографической материалэз. Калык полсысь басьтэм узырлыкез ас пушказ уг возьы – сое калыкезлы ик поттэ. 

Ужъёс:

1. Мае возьмато Виноградовлэн картинаосыз?
2. Текстэз лыдзе, существительнойёссэ бырйыса гожъялэ, притяжательнойёссэ кык гожен пусъе.  

3. «Калыкезлэсь», «картинаосаз» кылъёслы морфологической разбор.

2-ти группа. Текст бордын ужан

Удмурт жок (С.Виноградовлэн статьяезъя)

Удмурт корка пушкын котькуд арберилэн аслаз интыез чакламын. Тужгес но дано но дуно луэ отын жок. Вашкалаос жок шоры луло кожаса учко вылэм. Огшоры нуналъёсы но, праздник дыръя но сое гажаны косылизы. Кин ке, изьзэ басьтытэк, жок сьоры пуксе ке, сое тышкасько вылэм. Жок вылэ мыжганы но чапкылыны но оз лэзе. Озьы вашкалаос дунъяло вал жокез.

Ужъёс:

1. Кызьы художниклэн статьяяз шодиське ас чыжы-выжыосыныз тунсыкъяськемез?

2. Текстэз лыдзе, существительнойёссэ бырйыса гожъялэ, притяжательнойёссэ кык гожен пусъ
3. «Арберилэн», «изьызэ» кылъёслы морфологической разбор. 

3-ти группа. Текст бордын ужан.

Пуконъёс (С.Виноградовлэн статьяезъя)

Удмурт корка пушез улымон карись, шулдыртись ансамбль полы пыро жок, муръё но пуконъёс. крка пушкын пуконъёс шодиськымон инты басьто. Соос туж портэмесь вылэм: корпукон, нуны пукон, вось пукон, мудор пукон но мукетъёсыз. Котькудизлэн соослэн коркан вылэм аслаз интыез.  Вашкалаос ас чыжы-выжыоссылэсь сямъёссэс чакласа, санэ басьтыса, улыны тыршиллям.

Ужъёс:

1. Ма выльзэ тодиды пуконъёс сярысь художниклэн статьяысьтыз?

2. Существительнойёссэ бырйыса гожъялэ, притяжательнойёссэ  кык гожен пусъе. 
3. «Чыжы-выжыоссылэсь», «пуконъёс» кылъёслы морфологической разбор. 

Котькудиз группа аслэсьтыз текстсэ быдэс класс азьын лыдзе, юанъёсызлы валэктон сётэ. 

Зачёт №12. 
Вераськон кылэз волятон. Удмурт корка пуш (С.Н.Виноградовлэн картинаосызъя сочинение).
Дасяськиськом сочинение гожтыны. Дышетись юан сётэ: ма тодиды С.Н.Виноградов сярысь туннэ урокын.? (пиналъёс пусъё художниклэсь калык сям-йылолъёсын тунсыкъяськемзэ, удмурт корка пушез зеч тодэмзэ, ас выжыоссэ юн гажамзэ). Пиналъёслэсь валэктонъёссэс кылзэм бере, дышетись вера на, кызьы художник утьыны тырше картинаосыныз но, статьяосыныз но чыжы-выжыосмылэсь сям- йылолъёссэс.

Эскериськом солэсь «Куно возьман», «Табань», «Пельнянь» суредъёссэ. Ужаськом юанъёс бордын:

1. Кычеен адзиськоды удмурт корка пушез художниклэн суредъёсысьтыз?

2. Кыче инты басьто отын укноос, жок, гур, выж, зусъёс?

3. Кыче суредамын чалмаос, борддорысь коверъёс, эскере соослэсь пужыоссэс. 

Сочинениез гожтон понна кылдытиськом сложной план.

I. С.Н.Виноградов – вашкала йылол-сямъёсты утись художник.

II. Удмурт корка пуш солэн суредъёсаз:

1. Укноос

2. Жок

3. Гур

4. Выж

5. Удмурт калыклэн чеберез, чылкытэз валаны но утьыны быгатэмез

III. С.Виноградовлэн картинаосызлэн значенизы. 

Ужмес азьланьтиськомы на лаборатория урокын.  Пумозяз вутто гуртазы. 
Блок №13
1. Тема: Послелог сярысь валан.

2. Цель: Послелог сярысь валан сётоно, солэн предложениын кутиськолн мугъёсыныз тодматоно. 

3. Задачаос: - послелогъёсыз шонер гожъяны дышетоно;
- контрольной диктант  гожтыны дасяно.  

 Блоклэн мынэмез.

Лекция. Уроклэн темаеныз но целеныз тодматыса, дышетись пусъе: туннэ урокын тодматском выль вераськон люкетэн. Со – послелог. Азьвыл блокъёсын ортчем темаосты тодэ ваён: ма выльзэ тодиды существительной сярысь туэ дышетскон арын? Юанлы валэктон сётэмзы бере, пиналъёс эскеро доска вылысь кыл сочетаниосты. Берыкто соосты удмурт кылэ:

перед домом – корка азьн

по дороге – сюрес кузя

над полями – бусыос вадьсын

за мной – мон сьоры

пять раз – вить пол

из-за холодов – кезьытъёсын сэрен

у тебя – тон дорын

около сорока – ньыльдон пала.

Пиналъёс, зуч но удмурт кыл сочетаниосты эскеремзы бере, выводъёс лэсьто: зуч кылын по, над, за, раз, у кылъёс предлогъё луо, соос сыло кыллэн азяз. Нош удмурт кылэ берыктыса, соос пуксё кыллэн бераз (после слова). Озьы кылдэ послелог нимкыл. Озьыен, зуч кылысь предлоглы удмурт кылын тупа послелог. Дышетись сётэ юанъёс:
· Кыче вераськон люкетъёсын кутиське послелог?

· Луоз-а сое самостоятельной вераськон люкет шуыны?

· Малы кулэ предложениын послелог?

Эскериськом учебникысь 24 § быдэс классэн. Собере лэсьтиськомы послелогъя таче таблица:

В: послелогез уг яра сураны наречиен – послелог предлоениын одигназ уг кутиськы. 

Самопогружение. Учебникысь 128-ти ужез доска дорын быдэстон. Пиналъёс гожъяло сыче предложениосты гинэ, кудъёсаз вань послелогъёсыз. 
Предложениос бордын ужан. Дышетись диктовать каре, налпиос соосты, кык столбике радъяса, гожъяло. Доска доре вошъяськыса потало. 1-ти столбике гожъяло послелоген предложениосты, нош кыкетияз – наречиен: 

1. Кималэн азьпалаз шодтэк шорысь бадзым нюк кылдиз. Жоген азьпалан жужытэсь лымы букосъёс адскизы.

2. Котырак волско пумтэм-йылтэм бусыос. Пиналъёс капчи мылкыдын чеберъям кыззы котырти берганы кутскизы. 

3. Кызъёс улысь Миши уно коньыгуби шедьтиз. Кытысь ке улиысь пыкмем ву зын лыктэ. 

4. Дорын милемыз кемалась возьмало ини. Школа дорын трос адямиос люкаськемын.

Предложениосты эскерыса, эшшо огпол валэктиськом на, маин висъясько ог-огзылэсь наречие но послелог. 

Практикум.  Группаосъя ужан. 1-ти группалы ужъёс:

1. Текст бордын ужан.
Мултан котырын

Сизьыл но чыдонтэм шулдыр луэ Мултан котырын. Гуртэ тубон бамалысен учке ай ти матысь нюлэс шоры. Нюлэс дурын жуаса выллем сыло сирпуос, бадяръёс, нап-горд пишто палэзьпуос. Учкиськод со чыдонтэм шулдыр шоры но, вуно секыт малпанъёс, куректонъёс, шунъяськонъёс. Ваньмыз сярысь вунэтыса, кема сылиськод, сизьыллэн шулдыреныз люкиськыны чыдытэк. 

Ужъёс

· Текстысь сущ. + посл. кыл сочетаниосты гожтэ.

· Сложной предлоежнизэ шедьтэ, грамматической основаоссэ пусъе.

· Текстлэн темаез, идеяэз.

2. «Сьорын», «улын», «шорын» кылъёсты послелог но наречие карыса предложение малпалэ.

2-ти группалы ужъёс:

1. Текст бордын ужан.

Сюлэме мозмон пырто

Чуж пужыен пужыято куаръёс бездэм возьёсты, пыд улын чаштырто. Садъёсысь куар усен дыръя сюлэмын куспазы «нюръясько» сизьыл шумпотон но, сизьыл мозмон но. Одиг ласянь зарни сизьыллэн узырлыкез асьмелы шумпотон вае. Мукет ласянь гурт вадьсын чукна гурлало туриос, чебер гужемлэн ортчемез сярысь вераса, сюлэме мозмон пырто. 

Ужъёс

· Текстысь сущ. + посл. кыл сочетаниосты гожтэ.

· Сложной предложенизэ шедьтэ, грамматической основаоссэ пусъе.

· Текстлэн темаез, идеяэз.

2. «Котырын», «азьын», «вылын» кылъёсты послелог но наречие карыса предложение малпалэ.

3-ти группалы ужъёс.

1. Текст бордын ужан.

Умой

Сизьыл туэ паймоно кадь кос улиз. Тол оволэн чужектэм куар улвай бордысь усе но музъем вылэ бергаса-бергаса выдэ. Акагуртысь пиналъёс, гужем зор бере сямен, канаваосы люкаськем чуж куаръёс полти бызьыло. Урам кузя, гадьзэс азьлань мычыса, уллёен-уллёен легасько зазегъёс. 

Ужъёс

· Текстысь сущ. + посл. кыл сочетаниосты гожтэ.

· Куинети предложенииысь существительнойёслэсь падежъёссэс пусъе.

· Текстлэн темаез, идеяэз, типез, стилез.

2. «Сьорын», «вылын», «шорын» кылъёсты послелог но наречие карыса, предложение малпалэ.

Пиналъёсты быдэс класс азьын кылзо.

Гуртэ уж: 24§, 129,134-ти ужъёс.

Зачёт №13.  
А, Б-уровень. Контрольной диктант. «Узыр вакыт» (Г.А.Ушаков «Удмурт кылъя диктантъёс»).
В-уровень. Берпум абзацысь существительнойёссэ пусъе. «Чукъёсынызы» кыллы морфологической разбор лэсьтэ.
Блок №14
1. Тема: Прилагательной сярысь валан. Прилагательнойлэн портэм тодметъёсты возьматэмез, чошатон степенез.
2. Цель: - прилагательной сярысь азьвыл аръёсы ортчемез тодэ ваён но со сырысь тодон-валанзэс паськытатон но муромытон;

- прилагательнойлэн портэм тодметъёсты возьматыны быгатэмез сярысь валан сётон но  чошатон степененыз тодматон.

3. Задачаос: - прилагательнойёсты текстын быгатыса кутыны дышетон;
- творческой диктант гожтыны дасян. 

 Блоклэн мынэмез.

Лекция.  Уроклэн темаеныз но целеныз тодматскон. Дышетись пусъе: туннэ тодматском выль вераськон люкетэн. Со – прилагательной. Ма тодиськоды ини прилагательной сярысь 5-ти классысь: 

· Мае возьматэ прилагательной?

· Кыче солэн юанъёсыз?

· Предложенилэн кыче членэз луыны быгатэ прилагательной?
Пиналъёслэн прилагательной сярысь тодон-валанъёссы вылэ пыкиськыса, лэсьтыны кутскиськом  кластер (кластер нырысь-валысь та быдза уг луы, сое ватсаськомы урок чоже):

Кластерлэсь одиг люкетсэ лэсьтэммы бере, эскериськомы доска вылысь кыл сочетаниосты: яркыт шунды; аресъем пинал; жужыт писпу; кезьыт тол; буртчин лента; питрес улмо; кузьыт сылал.

Мае возьмато прилагательнойёс? – юа дышетись. Пиналъёс верало: буёлэз, шомез, арлыдэз но мукет. Будэтиськом кластерлэсь та люкетсэ. 
Предложенилэн кыче членэз луыны быгатэ прилагательной? – юа дышетись. Пиналъёс тодазы ваё определениез но сказуемоез. Дышетись нош ик дэмла пиналъёслы эскерыны доска вылысь предложениез: бадзымез пичизэ уе-уе но уг суты. 

Пиналъёс шедьто прилагательнойёссэ, верало, прелдоженилэн кыче членэз соос луо (подлежащей но дополнение). Тае нош ик ватсаськом кластере. 
Самопогружение. Учебникысь 25, 26, 27 §§ эскерон. Дышетись юа: ма выльзэ тодиды прилагательной сярысь, учебникез лыдзыса? Пиналъёс верало прилагательнойлэн чошатон степенез сярысь, кудзэ нош ик пыртиськом кластере. Озьы кылдэ выли суредам кластер, кудзэ пиналъёс лекционной тетрадязы но быдэсто. 140, 141 ужъёсты доска дорын быдэстон. Прилагательнойёссэ шедьто но пуъё, предложенилэн кыче членэз соос луо. 144, 145 асьсэ коже быдэсто.

Практикум. Шудон – путешествие «Тодон-валан шаере». Та шудонэн шудыны кулэ луоз бадзым карта. Пиналъёс куинь группалы люкисько: кык команда но визьпогъёс – экспертной группа.  Пиналъёс, пыже пуксьыса, одиг шормучысь мукет шормуче ветло. Доска вылын ошемын бадзым карта. Со та выллем луын быгатэ:
Нырысети шормуч. Татын возьма пиналъёсты Нюшмылёклэн гожтэтэз. Дышетись тодматэ пиналъёсты Нюшмылёкен. Со «Кизили» журналысь одигез герой, кудиз ке дышетскыны азьтэмъяськегес. Соин ик солэн гожтэтаз но янгышъёсыз луыны быгатозы. Ойдолэ гожтэтсэ лыдзом но янгышъёссэ пусъём, - вазиське дышетись. Нюшмылёклэн гожтэтэз (сое возьматыны луоз графопроектор пыр) та выллем луыны быгатэ:

Зечбуресь гажано, пиналёс! Отисько тиледыз куное, паймымон дунее – тодон валан шаере. Отын возьмалозы тиледыз: тунсыко ужъёс, паймымон пумиськонъёс, йыр тиянъёс. Ойдолэ жоггес сюрес вылэ! 

Тиляд Нюшмылёкты.

Котькуд команда гожтэтысь янгышъёсты, листок вылэ гожъяса, визьпогъёслы сётэ, соосыз пиналъёслэсь ужъёссэс дунъяло но баллъёс пуктыло. 
Кыкети шормуч. «Юан-веран». Татын пиналъёсты возьмало юанъёс. Дышетись соосты командаослы ачиз сётъя. Пиналъёс юанъёслы устно валэктонъёс сёто. Котькуд шонер ответ понна визьпогъёс командалы жетон сёто. Озьы, кыче команда тросгес жетон люка, солэн ик тросгес баллъёсыз но люкасько. Юанъёс та выллем луыны быгато: 

1-ти командалы: коня падежъёсъя вошъясько луло предметэз нимась существительнойёс?
2-ти ком: кыче сложной существит. гожтисько вакчи гожен?

1-ти ком: кыче учыръёсы кылпум суффикс азе султыны быгатэ?

2: ма со кыллэн лексической но грамматической значениез? 
1: кыче стилен гожтэм текстысь басьтэмын та кылъёс: «инльоль, «крезьгур», зардон»?
2: кыче типъем текст кутскыны быгатоз таче кылъёсын: одиг пол шулдыр гужем нуналэ…
1: ма одиг кадез но ма портэмлыкез послелог но наречие вискын?

2: шедьтэ мултэссэ: морфология, прилагательной, омоноим, приставка. 

1: маин портэм послелог предлоглэсь?

2: предложенилэн кыче членэз луыны быгатэ прилагательной?

Юанъёслы валэктонъёс сётэммы бере, выжиськомы куинети шормуч доры.  Татын уло сложной кылъёс. (Карта вылэ  суредано яке лякылоно сяськаосты, губиосты, мукет сложной кылъёсын верам предметъёсты).  Дышетись тодматэ пиналъёсты шормучын улись геройёсын но вера, соос куспазы керетиллям но ог-огенызы уг ни верасько шуыса. Соослэсь кусыпъёссэс тупатыны луоз, соос сярысь огъя текст малпаса гинэ. Пиналъёс, сложной кылъёсты уже кутыса, вакчияк текст малпало. Солы но дунъет сёто визьпогъёс. 
Ньылети  шормуч «Йыритян». Пиналъёс татын кроссвордэз сэрттон-пеотчон бордын ужало.  

Корссвордлы юанъёс:

1.Пуштроссыя ог-огзылы матын луись кылъёс. (синоним)
2. Кинъя? Мая? юанъёслы валэктон сёись падеж. (луонъя)
4. Кинтэк? Матэк? юанъёслы валэктон сётись падеж. (кельтон)
5. Кинлы? Малы? юанъёслы  валэктон сётись падеж. (сётон)
6. Куспазы герзаськем предложениос. (текст)
7.Текстлэн одигез типез. (повествование)
8. Вераськон люкет, кудиз нима предметлэсь портэм тодметъёссэ. (прилагательной)
9. Предметлэсь кинлэн яке малэн луэмзэ возьматись суффиксъёс. (притяжательной)
10. Кыче стилен гожтиське ялон? (деловой)
11. Юрттись вераськон люкет.(послелог)
12. Вылтуссыя одиг кадесь, пуштроссыя портэмесь кылъёс. (омоним)
13. Пуштроссыя ваче пумит луись кылъёс. (антоним)
14. Текстлэн одигез типез. (описание) 
15.  Текстлэн одигез стилез. (деловой).  

Пиналъёс быдэстэм кроссвордзэс виэьпогъёслы сёто. Соосыз, пиналъёслэсь ответъёссэс но быдэстон жоглыксэс лыдэ басьтыса, команадослы баллъёс пуктыло. Итогъёс лэсьто визьаогъёс ик: кудих команда тросгес балъёс люказ.

Гуртэ уж: 25, 26, 27 §§, 146, 150-ти ужъёс.
Зачёт №14.
А, Б-уровеньёс. В.Белыхлэн «Арчакар базар» картинаезъя творческой диктант (текстэз янгышъёстэк гожъяно но кулэ прилагательнойёс пуктылоно художниклэсь картиназэ возьматоно).

В.Белых – (тодмо удмурт) художник. Пинал дыръяз ик шодиськиз ини та (визьмо, нодлыко) пияшлэн котырысь инкуазез (яркыт, узыр, аспортэмлыко) буёлъёс пыр адзыны быгатэмез.

В.Белых аслаз суредъёсаз мур эскере (вашкала) удмуртъёслэсь улэм-вылэмзэс. Одигез солэн суредэз «Арчакар базар» нимаське. Татысь адзиськомы (паймымон, адзылымтэ) дисьёсын дисяськем адямиосты, соослэсь (портэм, дуно) вузъёссэс. Базаре лыктэм адямиос (лякыт, зеч) сямоесь, (капчи, жутскем) мылкыдын ог-огенызы верасько. Татын вань (арлыдо, мойы) воргоронъёс но, (егит, пинал) нылкышноос но, (пичи) пиналъёс но. 

Суред шоры учкыса, син азе пуксе (юн, батыр, вашкала) Арчакар: (вольыт, кужмо) коръёслэсь лэсьтэм юртъёс, (жужыт ) бордъёс утё сое (лек, кышкыт, адземпотостэм) тушмонъёслэсь. 

В-уровень. Малпалэ вить кыл сочетание (прил. + сущ.). Прилагательной возьматэ:

· шомез;

· арлыдэз;

· материалэз;

· сямез;

· буелэз.

Блок №15.
1. Тема: Висъясь суффиксэн прилагательнойёс но соослэн склоненизы. 
2. Цель: - Висъясь суффиксэн прилагательнойёсын но соослэн падежъёсъя вошъяськеменызы тодматон;

 3. Задачаос: -  висъясь суффиксэн прилагательнойёсты падежъёсъя вошъяны  но соосты шонер гожъяны дышетоно;
 -висъясь суффиксэн прилагательнойёслэсь падежъёссэс тодманы но кулэ падеже пуктыны дышетоно. 

Блоклэн мынэмез.

Лекция. Уроклэн темаеныз но целеныз тодматон. Прилагательной сярысь кылем блокын ортчемез тодэ ваён:
· Кыче вераськон люкетэз прилагательной шуо?

· Мае возьматэ прилагательной?

· Кызьы порме прилагательнойлэн чошатон степенез?

Выль темаен тодматскон понна доска вылын дасямын предложениос. 

Жужыт корка син шоры йотэ.



Жужытэз корка син шоры йотэ.

Чагыр лентаелы эше синмаське.



Чагырезлы лентаелы эше синмаське.

Пиналъёс предложениосысь чошато прилагательнойёсты но пусъё: кыкети столбикысь прилагательной-ёслэн вань -эз, -ез суффиксъёссы. Нырысети столбикысь прилагательнойёс, существительной котькыче падеже мед пуксёз, падежъя уг вошъясько. Нош кыкети столбикысь прилагательнойёс падежъя вошъясько. Озьыен -эз, -ез суффикс сётэ луонлык прилагательнойёслы вошъяськыны падежъёсъя. Басьтиськом коня ке падежъёсты но вошъяськом «жужытэз корка» кыл сочетаниез падежъёсъя (пиналъёс сое лекционной тетрадьёсазы лэсьто):
 Н. жужытэз корка,
 А. жужытсэ коркаез,
В. жужытэзлэн коркалэн,
 С. жужытэзлы коркалы, 
Лт. жужытэныз коркаен, 
И. жужытаз коркан.
 Прилагательнойлэсь падежъёсъя вошъяськемзэ эскерыса, пиналъёс выводъёс лэсьто: висъясь суффиксэн прилагательнойёс падежъёсъя вошъясько, притяжательной существительнойёс сямен ик. Лекционной тетрадязы тазьы гожто:
 В: прилагательнойёс висъясь (-эз, -ез, -ыз) суффикс куто но падежъёсъя вошъяськыны кутско. Вошъясько, притяжательной существительнойёс сямен ик. 
Самопогружение.  Учебникысь 28 § быдэс классэн эскерон. Прилагательнойёслэсь падежъёсъя вошъяськемзэс чаклан. 156-ти ужез доска дорын быдэстон. Прилагательнойёсты кык столбике радъяса гожъяло тазьы: 

Огшоры прилагательнойёс

Небыт жуй

Кыз лысъёс

Тодьы-тодьы нырзэ

Возьдаськись нылмурт

Нордос, чарс-чарс губи

Будись лиялгубиос

-эз, -ез, -ыз
Тодьыез нингуби

Бадзымез губи

Пичиез губи

Гордмытъёсыз, вожмытъёсыз коньыгуби. 

Ужлы анализ лэсьтон. Сётэм кыл сочетаниосысь прилагательнойёсты, висъясь суффиксэн карыса, кылэ падеже пуктыны дышетскон: 
Усьтэм укноос - 

(усьтэмъёсыз укноос)

Сайкыт малпанъёсты - 
(сайкытъёссэ малпанъёсты)

Жужыт писпуэз - 

(жужытсэ писпуэз)

Яркыт сяськаен - 

(яркытэныз сяськаен)

Бездыт буёллэсь - 

(безжытэзлэсь буёллэсь)

Веськрес кызьпуос - 

(веськресъёсыз писпуос)

Жужыт пуконтэк - 

(жужытэзтэк пуконтэк)

Пиналъёс нырысь существителтнойлэсь падежзэ тодмосто, собере ини со падеже пукто прилагательноез но, солы висъясь суффикс ватсаса. 

Практикум. Группаосъя ужан. 1-ти группалы ужъёс. Текст бордын ужан.

Сялатурын

Сизьыл нюлэс адямилы вань узырлыксэ сётэ кисьмало горд-гордэсь емышъёс жужало портэм губиос. Чырстурын гинэ сизьыл уг луы ни. Чырстурынэз воштыны быгатоз сялатурын. Жужытъёсызлэн писпуослэн выжыосысьтызы сое лачак шедьтод. Ненег куаръёсыз векчиесь кузесь овол. Огзэ чеберзэ куарез сыскыса эскере – шомыз чылкак чырстурынлэн кадь. Бичалэ небытъёссэ ненегъёссэ гинэ куаръёсты выжыоссэс эн исалэ. 

Ужъёс:

1. Гожъялэ, знакъёссэ пуктылыса, валэктэ.

2. Пусъе существителтнойёссэ.
3. Пусъе прилагательнойёссэ.

4. Висъясь суффиксэнъёсызлэсь падежъёссэс тодмостэ.

2-ти группалы ужъёс. Текст борыдн ужан.

Тулыс матэктэ

Южтолэзь жингрес кырзась куашетись  толэзь. Пось шунды улэпъёссэ макеосты улзытэ кырзатэ. Лымы улэ пачкамъёсыз писпуос шонерско куаръяськыны дасясько. Жингрес куараё тылобурдоос чебер кырзанъёсынызы музъеммес сайкато. Сюсьтыл кадь шонересь веськресэсь писпуос жоген вож-вож ненег куаръёсынызы шобырскозы.

Ужъёс:

1. Гожъялэ знакъёссэ пуктылыса, валэктэ.

2. Пусъе существителтнойёссэ.

3. Пусъе прилагательнойёссэ.

4. Висъясь суффиксэнъёсызлэсь падежъёссэс тодмостэ.

Кык группалы но огъя уж (дасямын доска вылын). Пуктылэ прилагательнойёс кыкез-куинез -эз, -ез, -ыз суффиксъёсын мед луозы: (…) зор писпу куаръёс вылысь (…) тузонэз гылтиз. Соос табере выльысь (…) луизы. (…) тол ас сьораз нуиз (…) пилемъёсты, собере (…) шунды потиз, (…) инбаме  (…) вуюись кылдиз. Огдырлы чалмем тылобурдоос выльысь (…), (…) кырзанъёссэс мытизы. 

Пиналъёсты кылзон.

Зачёт №15.
Кыл волятон. Изложение «Писпу».(Е.В.Осотова, А.С.Березина «Изложениослы люкам статьяос») 
А, Б-уровень. Текстлэсь пуштроссэ вольыт, янгышъёстэк гожтон.

В-уровень. Изложениез йылпумъялэ, «Малы мерттэм писпуосты изъянтыны уг яра» юанлы валэктон сётыса. 

Блок №16
1. Тема: Прилагательнойёслэн пормонзы. Сложной прилагательнойёс но соосты шонер гожъян. 

2. Цель: - прилагательнойёслэн пормон амалъёсынызы тодматон;

- сложной прилагательнойёс сярысь валан сётон но соосты шонер гожъян правилоосын тодматон. 

3. Задачаос: - сложной прилагательнойёсты шонер гожъяны дышетон;

- прилагательнойёсты портэм вераськон люкетъёслэсь пормытъяны но соосты кыллюкетъёсъя эскерыны дышетон;
- пиналъёсты словарной диктант гожтыны дасян. 

Блоклэн мынэмез. 
Лекция. Уроклэн темаеныз но целеныз тодматон. Выль темаен тодмтаскемлэсь азьло тодамы вайиськомы существительнойёслэсь пормон амалъёссэс. Пиналъёс тодазы ваё, существительной куинь амалэн пормыны быгатэ шуыса: суффиксъёсын, основаосты валчеяса но люконтэм кыл сочетаниосын. Эскериськом доска вылысь кылъёсты:

1. Шунды – шундыё, лыз – лызалэс, горд – гордмыт.

2. Шудбур – шудо-буро, узы-боры – узыё-борыё.

Но шудбуро, улваё.

3. Нап-чуж, бездыт-вож, лызалжс-сьод.

4. Огбыдзаесь, огвыллемесь, огтусъемесь.

Та кылъёсты эскерыса, пинадъёс выводъёс лэсьто: прилагательнойёс но, существительнойёс сямен ик, суффиксъёсын но, основаосты валчеяса но пормыны быгато. Озьы ик валче но, вакчи гожен но гожтиськыны быгато. Эскеро, кыче амалэн пормем прилагательнойёс гожтисько валче, нош кычеосыз – вакчи гожен. Эскеремъёссы вылэ пыкиськыса, быдэс классэн лэсьтиськомы таблица (пиналъёс – лекционной тетрадьёсазы):
	Прилагательнойёс пормо
	Гожтисько

	1

2


	Суффиксъёсын

-о, -ё, -тэм, -эсь, -эм, -ала, -эс, -алэс

Основаосты валчеяса

1. Синонимъёслэсь яке антонимъёслэсь.

2. Буёллэсь портэм оттенокъёссэ возьматэ.

3. Ог кылын пормо.

4. Сложной кыллэн кыкети люкетаз гинэ суффикс ватсаса.
	     Валче: зоро, шундыё, шудтэм, дэриесь,          аааалызмыт, пудъем, гордалэс.
      Вакчи гожен:

      шудо-буро, уло-ваё.

      Нап-чуж, сьодалэс-горд, лызпыр-горд.

      Валче: огжуждаесь, огбыдзаесь

     визьнодо, улваё.


Самопогружение. Учебникысь 29, 30 §§ эскерон. 
158, 159, 162-ти ужъёсты доска дорын комментировать карыса быдэстон. Ужъёсты быдэстыса, пиналъёс дышетско, суффиксъёсты уже кутыса, прилагательнойёс пормытыны но прилагательнойёсты кыл люкетъёсъя эскерыны. 

Словарной диктант (быдэсто тетрадязы, эскеро асьсэды: макем шонер гожъяны быгато сложной прилагательнойёсты).

Узыё-борыё, огбыдзаесь, пеймыт-вож, лызалэс-тодьы, вожпыр-чуж, лызпыр-сьод, гордо-вожо, юг-юг, шудбуро, пурысялэс-тодьы, паськыт пельпумо, эмезьпуо инты. 

Пиналъёсты эскерон, комментировать карон. 

Практикум.  Группаосъя ужан. 1-ти группалы ужъёс:

1. Скобкаоссэ усьяса, возаз существительнойёс ватсаса, гожъялэ:

Суро (пожо), чыры (пыры), нап (вож), горд (мыт), бездыт (чуж), ог (тусъемесь), ог (выллемесь), шуд (буро), шудо (буро), кырыж (мерыж), визь (нодо), куинь (этажъем).
2. Прилагательнойзэ кулэ падеже но лыдэ пуктэ:
Паськыт бусыос – (паськытъёсыз бусыос)

Чагыр сяськаез – (чагырзэ сяськаез)

Кыдёкысь гуртын – (кыдёкысяз гуртын)

Мусо пуныетэк – (мусоезтэк пуныетэк)

3. Эскере кыллюкетэзъя:

Лысвуосын, шудбуро, вормон, уло-ваё, лызалэс-сьод, гордъёссэ, пытсэт, чужъёсыз, узырлыктэк, гуртъёстылэсь.

2-ти группалы ужъёс:

1. Скобкаоссэ усьяса, возаз существительнойёс ватсаса, гожъялэ:

Юг (юг), льлялэс (тодьы), пеймыт (лыз), бездыт (чуж), ог (жуждаесь), кык (аресъем), куинь (метръем), узыё (борыё), ул (ваё), суро (пожо), нап (чуж), сьодмыт (вож)

2. Прилагательнойзэ кулэ падеже но лыдэ пуктэ:

Яркыт буёлэн – (яркытэныз буёлэн)

Пеймыт уйёс – (пеймытъёсыз уйёс)

Матысь эшеным – (матысеныз эшеным)

Горд-чыжыт емышлы – (горд-чыжытэзлы емышлы)
Усьтэм укноети – (усьтэмезти укноети). 

3. Эскере кыллюкетъёсъя: 
Ужасьёстэк,  инкуазьлы, чужалэс-гордэзлы, бездытэныз, пурысялэс-вож, дышетскон, ужазинлыкты, ульчаосмылы, огтусъемесь, визьнодо.
Пиналъёс, асьсэлы уж басьтыса, сое быдэсто. Группаын ог-огенызы кенешыса, быдэс класс азьн верасько. 
Зачёт №16.

А-уровень. Словарной диктант. 

Паськыт пельпумо, эмезьпуо инты, йарсазе адями, суро-пожо нюлэс, йыг-йыг вамышъёс, кыло-ымо машинаос, бездыт-горд дэрем, нап-вож костюм, шундыё нунал, тыо инты, уырыж-мерыж сюрес, сьодмыт-лыз кудымульыос, льолялэс-тодьы пилемъёс, пурысялэс-тодьы волдэт, пеймыт-горд лента, яркыт-вож турын, юг-тодьы кечсин, толтурын, чуньыбыж, коньыгуби, дыдыксин, нымы-кибы, сялаберъёс, вузольгыри, сиё-дано адями, азё-беро уробо. 
Б-уровень. Пормытэ прилагательнойёс: 

Шунды, лыз, лы, пыд, грамм, арес, писпу, сад, шудбур, бирды, сяська, этаж, кизили.  
В-уровень. Эскере кыллюкетъёсъя:

гордмытъёсыз, гордмытъёсыныз, чужмыт-вож, визьнодо, огтусъемесь, аресъем, пызесь, лызмытэзтэк. 
Блок № 17
1. Тема: Зуч кылысь пырем прилагательнойёс. Прилагательнойлы мрофологической разбор. 
Прилагательнойёсъя вань ортчемез тодэ ваён. 
2. Цель: - прилагательнойёсъя вань тодон-валанзэс паськытатон но муромытон;

- прилагательнойлы морфологической разбор лэсьтон схемаен тодматон4

-А,Н.Абрамовлэн творчествоеныз тодматон.  

3. Задачаос: - прилагательнойёсты шонер гожъяны, соосты портэм амалъёсын пормытъяны но кыллюкетъёсъя эскерыны быгатонлыксэс азинтон но муромытон;
- зуч кылысь пыреем прилагтельнойёсты, шонер кылпум кутыса, вераны дышетон;

- прилагательнойёсты текстъёсы быгатыса кутыны дышетон но  А. Н. Абрамовлэн «Пойшурась» картинаезъя сочинение гожтыны дасян.   

 Блоклэн мынэмез.

 Лекция. Уроклэн темаеныз но целеныз тодматскон. Дышетись пусъе: туннэ урокын прилагательной бордын ужмес азьланьтом, зуч кылысь пырем прилагательнойёсты шонер гожъяны дышетском  но прилагательнойёсъя вань басьтэм тодон-валанъёсмес радъялом но юнматом. Выль темаен тодматскон понна,  дышетись дэмла пиналъёслы эскерыны  учебникысь 31 параграфез. Пиналъёс ужало асьсэ понна. Доска вылын дасямын юанъёс:
 -Кыче кылпумъёсын гожтисько зуч кылысь пыреем прилагательнойёс?

- Ку гожтиське -ой кылпум? -ей кылпум?  -ий кылпум?

Та юанъёс вылэ пыкиськыса, пиналъёс асьсэос лекционной тетрадьёсазы лэсьтыны быгато ини та выллем схема:
	Кылпум
	Ку гожтиське
	Приме

	-ой

-ей

-ий
	Чурыт согласноен дугдись основа бере.

Небыт н’, ч, щ согласнойёсын дугдись    основаос бере.

   Зуч кылын но -ий ик ке.
	Районной, технической, космической.

Общей собрание.

Нижний Тагил, Дальний Восток


Ужзэс эскериськом, тупатъяськом янгышъёссэс. 

Прилагательнойя вань ортчемез тодэ ваён понна, ужаськом таче юанъёсъя (доска вылын дасямын):

-Кыче вераськон люкетэз прилагательной шуо?

- Кыче тодметъёсызъя прилагательноез висъяны луэ существительнойлэсь?

- Кыче амалъёсын пормо прилагательгойёс?

- Кызьы гожтисько сложной прилагательнойёс?

Юанъёслы валэктонъёсты кылзэм бере, кутскиськом прилагательнойя огъя таблица лэсьтыны. Со та выллем порме:


[image: image87]
 ( пиналъёс таблицаез лекционной тетрадьёсазы лэсьто). 

Самопогружение. Учебникысь 89-ти бамысь прилагательнойлы разбор лэсьтон схемаез эскериськом но прилагательнойлы морфологической разбор лэсьтыны дышетскиськом. Доска дорын эскериськомы предложениез: 
Бадзымъёсаз  корзинаосы самой чеберъёссэ, жалемъёссэ емышъёсыз тыримы. 
Бадзымъёспаз корзинаосы) – прил.,  н.ф. бадзымъёсыз, чошатон степенез овол, висъясь суффиксэн, И, п. одиг лыд. 

Учебникысь 31 § эскерон. (Зуч кылысь пыреем прилагательнойёсты шонер гожъян правилоосын тодматско). 167-ти ужез доска дорын  валэктыса быдэстон: кыче кылпум пуктоно прлагательнойлы сояз яке таяз учыре. 
Словарной диктант (пиналъёс быдэсто сое, доска доры потаса):

Коньыгубиё инты. Улыно-вылыно юрт, зарыт-чуж штора, визьнодо адями, огтусъемесь сузэръёс, чыры-пыры уж, тодьыалэс-пурысь костюм, льольпыр-тодьы буёл, бездыт-вож турын, нап-чуж кышет, чужпыр-вож борддор, огвыллемесь сяськаос, куинь килограммъем гира, чужпыръем-вож турын-куар, сьодмыт-вож клевер, чужмыт-вож писпу куаръёс. 
Кылъёсты эскерон, сложной прилагательнойёсты шонер гожъян правилоосты тодэ ваён. 

Практикум. Группаосъя ужан. 

1-ти группа. Текст бордын ужан.
Улонлэн сюресэз гырко(гопо), гутёе (выро). Нокин но пыд улад небыт ковёр вальыса уз дася. Бугырес улонлэн читыр(чутыр) сюрес кузяз йыгмыт вамышъёсын ортче художник А.Н.Абрамов но.   Вордиськиз Алнаш ёросысь Зачча черкогуртын. Пичи дырысеныз яратэ аслэсьтыз гуртсэ, паймымон инкуазьзэ, тусныкъяське калыклэн вашкала улонэныз. Солэн картинаосысьтыз вашкала дауръёсысь юзмыт тол пельтэ, визьмес бугыртэ. Огшоры учкисьёсты малпаськытэм сяна, кемалась-кемалась ортчем вапумъёсы вуттэ. 
Ужъёс: 
_Текстэз выразительно лыдзе, сложной прилагательнойёслэсь гожтиськемзэс валэктэ.

- Прилагательнойёссэ пусъе. 
- Ма тодиды А,Н. Абрамов сярысь, текстэз лыдзыса? 

-Кызьы валаськоды 1-ти но 2-ти предложениослэсь пуштроссэс?. 

2-ти группа. Текст бордын ужан. (Ужало Абрамовлэн «Пойшурась» картинаезъя). 
А.Абрамовлэн»Пойшурась» картинаяз возьматэмын вашкала пойшурась. Адзиське, та воргорон кужмо шуыса: паськыт пельпумо, киосыз бадзымесь. Бамыз ыргон тусъем: кырын ужаса, толамын, шундыен пыжемын. Йыраз солэн балян ку, кусказ е, со бордын лэчыт пуртэз, тамак пуйыез юнматэмын. Кускерттонэз векчи коньдонэн чеберъямын. Одиг кияз лэчыт шибоды возе, мукетыныз визьмо пунызэ веша. 

Ужъёс: 

-Текстэз выразительно лыдзе, прилагательнойёссэ пусъе. 

-«Мукетыныз» кыллы морфологической разбор лэсьтэ. 

-Валэктэ «шибоды», «кускерттон», «ыргон» кылъёслэсь значенизэс. 
Пиналъёс ужзэс быдтэм бере,  вераськемзэс кылзиськом, (кыкети группа вераськон азьын тодматскиськомы А.Абрамовлэн «Пойшурась» картинаеныз). Дышетись тодматэ пиналъёсыз зачётэн: туннэ зачётын гожтомы А.Н. Абрамовлэн «Пойшурась» картинаезъя сочинение. 

Зачёт№17. Вераськон кылэз волятон. А.Н.Абрамовлэн «Пойшурась» картинаезъя сочинение гожтон. (Уже кутыны луоз «Вордскем кыл» 1998 №4 материалэз) . Юанъёсъя ужан:
-Кинэ адзиськомы суред вылысь?

- Мая валаны луэ, со вашкала пойшурась шуыса? 

- Кызьы со дисяськмын? 

_Пыр-поч эскере солэсь ымнырзэ: кыче сямъёсыз сярысь верало солэн кышкасьтэм, визьмо синъёсыз, толам ымнырыз, кужмо, силё-виро мугорыз? 
-Кыче возьматэмын инкуазь, тэль? 

- Маин кельше тиледлы пойшурась?

_Кыче мылкыд кельтэ та суред?

Сочиненилы план: 

IV. А.Н.Абрамов – тодмо удмурт художник. 

II.  «Пойшурась» картинаын вашкала пойшурасьлэн образэз:

1. вылтусыз: (ымнырыз, дисез, ожмаськон тирлыкез); 

2. пуныез- пойшурасьлэн оскымон эшез;

3. вашкала тэльлэн вылтусыз. 

V. Маин тунсыко картина туннэ нуналын? 
Сочинениез пумозяз вутто лабораториын.
Блок №18

1. Тема: Числительной сярысь валан. Количественной но порядковой числительнойёс.

2. Цель: - числительнойёсын тодматон но количественной но порядковой числительнойёс сярысь валан сётон;

- порядковой числительнойёслэн пормон амалъёсынызы но количественной числительнойёслэн пуштроссыя портэм группаослы люкиськеменызы тодматон. 

3. Задачаос: - числительнойёсты предложениысь шедьтыны но пуштросэзъя кыче группае пыремзэ валаны дышетон.

Блоклэн мынэмез.

Лекция. Уроклэн темаеныз но целеныз тодматскон. Азьвыл темаосъя ортчемез тодэ ваён: 

· Кыче вераськон люкетъёсын тодматским ни туэ дышетскон арын?

· Ма выльзэ тодиды существительной, прилагательной сярысь туэ дышетскон арын?

· Ма тодиськоды ни числительной сярысь начальной классъёсысь?

Выль темаен тодматскон понна, доска вылын дасямын прелдожениос:

· Витялэн корзинаяз ог куамын ёрос яблокез.

· Бакчамылэн кык куиньмосаз картофка мерттэмын.

· Куинь кузя нюлэскы вамыштим.

· Дас куинети коркан улэ мынам эше.

Пиналъёс лыдзо предложениосты но шедьто числительнойёссэ. Валэктыны тыршо, мае возьматэ котькудиз числительной: эсэпласа (приблизительно) верамез, дробез яке огазеяса верамез. Пиналъёслэсь верамзэс, чакламзэс лыдэ басьтыса, дышетисьлэн кивалтэмез улсын лэсьтиськомы таче таблица:


[image: image88]
Учебникысь 32, 33 §§ тодматскон. Пиналъёс шара лыдзо параграфъёсысь правилоосты но примеръёсты. 

Самопогружение.  Учебникысь тренировочной ужъёсты быдэстон. 175-ти уж. Пиналъёс доска дурын предложениосты гожъяло, числительнойёсты пусйыло но валэкто, кычеесь луо соос пуштроссыя. 173-ти уж. Числительнойёссэ шедьто, тодмосто, предложенилэн кыче членэз соос луо. 180-ти уж. Асьсэ коже быдэсто, числительной + существительной кыл сочетаниоссэ гинэ бырйыса, тетрадязы гожъяло. Пиналъёсты кылзон, ужзылы дунъет сётон. 

Практикум. «Гурезь-батыр» шудон. Пиналъёс куинь группалы люкисько: кык команда но экспертной группа (куинь адями). Доска вылын ошемын карта, кулэ луоз кубик, кудзэ пиналъёс куяны мед  быгатозы. Котькуд командалэн луыны кулэ на аслаз фишкаез, кудзэ соос карта вылти нуллыны мед быгатозы. Пус чолтиськом, кыче команда нырысь шудыны кутске. Со командаысь нырысетиез шудись, доска доры потыса, кубикез куштэ: кыче лыдпусэ усиз кубик, сомында вамышлы ик азьлань мыныны быгатэ команда (фишказэ картая азьлань нуэ). Но со понна  шудись дышетисьлэн (яке экспертъёслэн) юанзылы шонер валэктон сётыны кулэ. (шудись мурт ачиз валэктон сётыны ке уг быгаты, командаысь эшъёсыз юрттыны быгато).  Юанъёс дасямын ини азьло ик. Соос та выллем луыны быгато: 

· Кыче вераськон люкетэз существительной шуо?
· Кыче вераськон люкетэз прилагательной шуо?

· Маин портэм самостоятельной но юрттись вераськон люкетъёс ог-огзылэсь?

· Кыче юрттись вераськон люкетэз ти тодиськоды ини?

· Кызьы пормо сложной кылъёс? 

· Вакчи гожен гожтиськись сложной существиельнойёслы 5 пример вералэ. 

· Ма со текст? 

· Текстлэсь кыче типъёссэ ти тодиськоды?

· Мае дышетэ лексика?

· Кыче вераськон люкетэз числительной шуо? 

· Малпалэ предложение, кытын существительно сказуемой луэ (письменно ужа быдэс группа)

· Малпалэ предложение, кытын прилагательонй сказуемой луэ (письменно ужа быдэс команда). 

· Кызьы пормо порядковой числительнойёс?

· Кызьы пормо дробной числительнойёс?

· Предложеилэн кыче членэз луыны быгатэ существительной?
· Кыче существительнойёсты притяжательной шуо?

· Ёросэз возьматись числительнойёслы 3 пример вералэ. 

· «Ческытэз улмо» кыл сочетаниез А.п., Лт.п. пуктэ. 

· «Сюлмо» кыллы синоним малпалэ.

· «Чалмыт» кыллы синоним малпалэ.  

· «Вить пол вить – кызь вить» предложениын числительнойёсыз кыче член луо? 

· «Витя эшъёсыныз нюлэскы губияны кошкиз» предложениысь шедьтэ существительнойёссэ но пусъе соослэсь падежъёссэс. 

Зачёт №18. 

А-уровень. Мини-диктант. 

«Удмурт дунне» газетлэн призэз понна велосипедэн чошатсконъёс элькунамы туэ дас одигетиез вал. Пиос ныль сю иськем сюресэз ортчизы. Соослэн жоглыксы часкын куамын укмыс - ньльдон вить иськем луиз. Нырысети интые потиз «Динамо» командаысь Андрей Карпов. Кыкети интые потиз «Ижпланетаысь» Слава Стрелков, нош куинети инты сётэмын вал «Соколысь» Юра Матвеевлы. Самой пинал велосипедистлы вал дас куинь арес гинэ. 

Б-уровень. Числительнойёссэ пусъе, кыче группае соос пыро. 

В-уровень. Предложениос малпалэ, кытын числительной луэ:

а) Определение.

б) Подлежащей.

в) Дополнение.
Блок №19
1. Тема: Числительнойёслэн склоненизы. 
2. Цель: числительнойёс сярысь тодон-валанзэс паськытатон но муромытон;

-числительнойёслэн склонениенызы тодматон. 

3. Задачаос: - портэм гурппаосы пырись числительнойёсты падежъёсъя вошъяны дышетон;

- числительнойёсты удмурт кылын шонер вераны но гожъяны дышетон;

- бордгазетэ заметка гожтыны быгатонлыксэс азинтон но муромытон;

- числительнойёсты кыллюкетъёсъя эскерыны дышетон. 

3. Задачаос: - числительнойёсты предложениысь шедьтыны но пуштросэзъя кыче группае пыремзэ валаны дышетон.

Блоклэн мынэмез.

Лекция. Лышетись, пиналъёсты уроклэн темаеныз но целеныз тодматыса, пусъе: туннэ урокын азьланьтом числительгнойёс бордын ужмес но тодматскомы числительнойёслэн падежъёсъя вошъяськеменызы, асьмеос но дышетском числительнойёсты падежъёсъя вошъяны. Азьвыл блокын ортчем темаосты тодэ ваён понна, доска вылын дасямын юанъёс:

-Кыче вераськон люкетэз числительной шуо?

-Кыче числительнойёсын тодматскиды кылемп блокын?

Юанъёсты сэрттэм-пертчем берамы, эскериськомы доска вылысь предложениосты:

· Республикаямы 49 сюрслэсь тросгес дышетскисьёс «Ижсталь» двореце ёлкае ветлизы. 
· Витьназылы ик кельше быръем ужзы.

· Кыкысь куштоно одиг куиньмоссэ.

· Кыкети коркан улэ милям дышетисьмы.

· Кыкетияз коркан улэ дышетисьмы. 

· Кыксэ улмоме сузэрелы сёти. 

· Кык улмоме сузэрелы сёти. 

Предложениосты вошъяськыса шара лыдзо, котькуд предложениысь числительнойзэ шедьто, валэкто, кыче группае со пыре но кыче  падежын  сылэ. Выводъёс лэсьтиськомы: числительной существильноен чош ке сылэ, висъясь суффикстэк падежъя вошъяськыны уг быгаты. Существительнойтэк кутиськыкузы, числительнойёс висъясь суффикстэк но падежъёсъя вошъяськыны быгато. Выль темая материалэз радъян понна, валтись малпанъёссэ пусъён понна, лэсьтиськомы та выллем таблица: 
	Числительнойёс
	Падежъя вошъяськемзы

	порядковой 

собирательной 

дробной

количественной 


	висъясь –эз, -ез суффиксъёсын

И.падежъя уг вошъясько

-мос люкетэз гинэ вошъяське

вошъясько –эз, -ез суффиксъёсын, возазы существительной вань ке 


Самопогружение. Учебникен ужан. 34, 35, 36, 37, 38   §§ эскерон. Пиналъёс шара лыдзо учебникын сётэм теоретической материалэз, эскеро числительнойёслэсь падежъёсъя вошъяськемзэс, чошато лэсьтэм таблицаенызы. 
Тренировочонй ужъёсты быдэстон. 189, 194,197ти ужъёсысь 1-3 рпедложениоссэ , 200-ти ужысь(1, 2, 4, 5-ти предложениоссэ) доска дорын комментировать карыса быдэстон.
 Та ужъёсты письменно быдэстыса, пиналъёс портэм группаысь числительнойёслэсь падежъёсъя вошъяськемзэс эскеро но асьсэос но соосты кулэ падеже пуктыны дышетско. 

Практикум. Группаосъя ужан. 1-ти группалы ужъёс. 

1.Текст бордын ужан. 

Гера эше кыкетизэ арзэ школае ветлэ мукет гуртэ. Со дышетске куатети классын. Классазы кык Олязы. Нырысетиез бордгазетсылэн редакторез, нош кыкетиезлы кельшем библиотекарьлэн ужез. Кыкназы  но нылашъёс тыршыса ужало, кыкназылы но кельше  быръем ужзы. 
Ужъёс: 

· Текстэз гожъялэ, числительнойёссэ пусъе.

· Пуштроссыя кыче группае соос пыро. 

· Падежъёссэс пусъе. 
2. Примеръёсты кылын гожъялэ но падежзэс пусъе: 
3 – 2/4= 

; 314 – 15 = 299; 20х4 = 80. 

3. Вошъялэ падежъёсъя: 

«ньыльнамы», «куинетиез корка». 

2-ти группалы ужъёс. 

1. Текст бордын ужан. 

Куатети классын дышетскись пиналъёс вазь чукна ик сюрес вылэ потизы. Коля но Саша кыкназы ик визнанъёс басьтиллям, чорыганы малпало. Мукетъёслэн но киосазы мазы но созы вань. Ог кызь минут ортчыса, пиналъёс тымет дорв вуизы. Пиос ог дас чорыг кутизы, витез соос полысь чабакъёс. Саша нош кыксэ карасьёсты но пояны быгатиз. 
Ужъёс: 
· Текстэз гожъялэ, числительгойёссэ пусъе.

· Пуштроссыя кыче группае соос пыро. 

· Падежъёссэс пусъе. 

2 Примеръёсты кылын гожъялэ но падежзэс пусъе: 

49:7 = 7; 38х3 = 114; 4/13 – 2/14 = 2/13. 

3. Вошъялэ падежъёсъя: «одиг быдэс но кык куиньмос».
Пиналъёс котькудиз быдэс ужлэсь ас люкетсэ быдэстэ,группаын ог-огзэс кылзо, быдэс класс азьын вераськыны дасясько. Пиналъёсты кылзон. 
Зачёт №19. Вераськон кылэз волятон. Бордгазетэ заметка гожтон. 

А-уровень. Мини-диктант (числительнойёссэ кылын но, цифраен но гожтэ).
Одиг но жыны  гектар ёрос музъеммы, зо кузя пиналъёс, 4-5 убоосы, куатети инвожое, 60-70 модос помидор, кык куиньмоссэ будэтэм емышъёсмес, ог куамын ведра сутэр, 50 пала банка варення. 
Б, В-уровеньёс. Сётэм кыл сочетаниосты уже кутыса, школаяды потись бордгазетады гужнм шкорла бакчаяды ужамды сярысь заметка гожтэ, асьтэос ик йыръян но малпалэ. (Уже кутыны луоз учебникысь 196-ти ужез). 
Блок № 20
1.Тема: Простой но составной числительнойёс. Числительнойёсты шонер гожъян.
2. Цель: - простой но составной числительнойёс сярысь валан сётон;
- числительнойёсты шонер гожъян правилоосын тодматон:

- сложной существительнойёсты но сложной прилагательнойёсты шонер гожъян правилоосты тодэ ваён.

3. Задачаос: -числительнойёсты шонер гожъяны дышетон;

- пиналъёсты контрольной диктант гожтыны дасян. 
пыремзэ валаны дышетон.

Блоклэн мынэмез.

Лекция. Уроклэн темаеныз но целеныз тодматскон. Числительной сярысь азьвыл блокъёсын ортчемез тодэ ваён:

· Кыче вераськон люкетэз числительной шуо?

· Кыче группаослы люкисько количественной числительнойёс?

· Кызьы пормо порядковой числительнойёс?

Выль темаен тодматскон понна, эскериськом доска вылысь кылъёсты:
· Ньыльдон, куамын, дас.

· Сюрс укмыс сю витьтон ньыль.

· 100-озь, 1941-ти арын.

· 30-озь (куинь градусозь), 25%-лы (кызь вить процентлы).

· 9-ти Мае (Укмысэти мае), в-ти Март (Тямысэти март).

Кылъёсты но кыл сочетаниосты эскерыса, пиналъёс выводъёс лэсьто но лекционной тетрадьёсазы таче таблица суредало:

	
	Правило
	Пример

	1

2

3

4
	Вань лыдпусъёс нимаз гожтисько

Цифра борды кылпум вакчи гожен итиське

% но 0  цифраос борды гинэ пуктисько

Датаосты тазьы гожтоно
	Сюрс укмыс сю ныльдон куинь

2-ен, 12-лы, 24-озь,  1917-ти

25 %-озь, 100-лы. НО: дас градуслы

9-ти Май, Укмысэти май


Учебникысь 34, 39 §§ эскерон.

Самопогружение. Доска дорын, комментировать карыса, быдэсто 203, 204-ти ужъёсты (числительнойёслэсь гожтиськемзэс валэкто). 

Словарной диктант

Укмысэти мае, сюрс укмас сю сизьымдон витети, дас-дас вить вамыш, кык-куинь нунал, дас градусозь шунтыны, 100-озь  шунтыны, сю дас-сю дас вить миллион, ог кызь вить пол, ныльнамы, вить полэс, кык кузя, огпол,  одиг пол, одиг быдэс но куинь дасмос, дас вить кызьмос. 

Практикум. Группаосъя ужан. 1-ти группалы ужъёс:

1. Предложениосты гожтэ, числительнойёссэ букваосын гожтэ. Кыче группае пыре котькуд числительной.

· 1897-ти арын удмуртъёс полысь ваньзэ-оволзэ 32 адями гинэ начальной образованиен вал.

· 1939-ти арын удмуртъёс полын гожтэт тодисьёслэн лыдзы йылиз 81,2%-озь.

· Писпу сяська кулэ луыку, вайёсты бадзымен тияно овол, 20-30 см. кузьда вай йылъёсты пуртэн вандылоно.

· Пиналъёс витьназы ик 6-ти классэ ветло.

2. Числительнойёсты букваосын гожтэ: 

3. Портэм числительнойёсты уже кутыса, асьтэ классты сярысь пичияк текст малпалэ.

2-ти группалы ужъёс.

1. Предложениосты гожтэ, числительнойёссэ букваосын гожтэ. Кыче группае пыре котькуд числительной.

· 1914-ти арын странаысьтымы 76 библиотекаын ог 50 000 000 том книга вал. 

· Гектар вылысь нюлэс 30 кузя муртлы тырмымон озон но фитонцид сетэ. 

· Пашпумульы зечлыкезъя 1,5 пол узыр кой парсь сильлэсь. 

· Котькуд ар гектар нюлэс улэ куашка 2 тонна пала лыс, писпу куаръёс, чыжинъёс, писпу сул.

2. Гожъялэ букваосын: 

3. Портэм числительнойёсты уже кутыса, асьтэ классты сярысь пичияк текст малпалэ.

Группаысь пиналъёс, куспазы кенешыса, асьсэслы уж быръё, сое асьсэ коже быдэсто. Собере ог-огзэс эскеро, янгышъёссэс шедьто-тупато, быдэс класс азьын верасько. 
Зачёт №20. 

Контрольной диктант. «Дас кык кузя» (Г.А.Ушаков «Удмурт кылъя диктантъёс»,71 бам). 
АБ-уровеньёс. Текстэз янгышъёстэк гожъяно. 

В-уровень. Текстысь порядковой числительнойёсты пусъе. 

Блок №21
1.Тема: Числительнойёсъя вань ортчемез тодэ ваён. Числительнойлы морфологической разбор. 
2. Цель: - числительнойёсъя вань тодон-валанзэс паськытатон но муромытон, морфологической рвзбор лэсьтон схемаен тодматон;
- существительнойёсъя но прилагательнойёсъя ортчемез тодэ ваён.

3. Задачаос: - числительнойя азьвыл урокъёсын басьтэм тодон-валанзэс огазеяса но радъяса, огъя таблицаын суредаса возьматыны быгатонлыксэс азинтон но муромытон; 

Портэм вераськон люкетъёсты ог-огенызы чошатыса, соослэсь огкадьзэс но портэмлыкъёссэс шодыны быгатонлыксэс азинтон;

- числительнойлы морфологической разбор лэсьтыны дышетон. 
Блоклэн мынэмез. 

Лекция. Уроклэн темаеныз но целеныз тодматэмез бере, дышетись пиналъёсты люке кык группалы. Нырысети группае пырем пиналъёс доска дорын лэсьто числительнойёсъя  таблица,(азьвыл ортчем вераськон люкетъёсъя)  нош мукетъёсыз ужало учебникын 106-ти бамын сётэм юанъёсъя (эскеро 1-5, 7, 8-ти юанъёсты). 
Пиналъёслы дасяськыны дыр сётиськомы.

Нырысь кыл сётиськомы 2-ти группаыст пиналъёслы: примеръёс вылэ пыкиськыса, соос юасъёслы пыр-поч валэктонъёс сёто, собере эскериськомы 1-ти группаысь пиналъёслэсь таблицазэс. Таблицазы та выллем порме (сое соос сущесттвительнойя но прилагательнойя лэсьтизы):


[image: image93]
Ужам ужзылы дунъет сётиськомы. 

105-ти бамысь числительнойлы морфологической разбор лэсьтыны схемаез эскерон но числительнойлы разбор лэсьтыны дышетскон. (учебникъя). 

Самопогружение. Доска дорын ужан. Вошъяськыса потаса, пиналъёс гожъяло предлложениос:

· Нырысетияз коркан улэ самой матысь эше. 
· Ог тямыстонзэ улмоез нимаз корзинаосы тырим. 

Кыкназалэсь  но эшъёсылэсь алигес гожтэтъёссэс басьти. Числительнойёсызлы морфологической разбор лэсьто. 
Выборочной диктант

Текст. 

Нюлэскы узыяны-борыяны, губияны, пушмульыяны ветлыкуды, жалялэ нюлэсэз. Тодады возе: пушмульы аслаз зечлыкезъя одиг быдэс но вить дасмослы узыргес парсь сильлэсь, ог дас куинь-дас ньыль пол узыргес грушалэсь но улмолэсь. Мульыосын сизьымдон процент ёрос  воез, белокез но портэм витаминъёсыз.

  Льомпу яке палэзьп сяська кулэ луыку, вайёсты бадзымен тияно овол: кызь-куамын сантиметр кузьда вай йылъёсты пуртэн вндылоно. 1978-ти арын –поттэмын СССР-лэн Горд Книгаез. Солэн ивортэмезъя, аьме странаын гинэ 62 пала портэм пойшуръёсты, ог 29 мында портэм векчи макеосты адзыны-шедьтыны уг луы ни.

  Гектар вылысь нюлэс куамын кузя адямиослы тырмымон озон но фитонцид сётэ, нош нюлэс ул одиг но жыны тонна пала губизэ кузьма.   
Пиналъёс текстысь числительнойёссэ гинэ бырйыса гожъяло но радъяло соосты  таблицае. Таблицазы та выллем луыны кулэ: 

	Порядковой
	Количественной

	
	Ёросэз возьматись
	Собирательной
	Дробной

	сюрс укмыс сю сизьымдон тымысэти
	ог дас куинь-дас ньыль сизьымдон процент ёрос, кызь-куамын, куатьтон кык пала , ог кызь укмыс мында
	куамын кузя 
	одиг быдэс но вить дасмослы, одиг но жыны 


Текстлэн пуштросэз бордын ужан: 

· Кыче узырлык со – асьмелэн инкуазьмы?

· Быгатиськом- а сьиеос сое дунъяны?

Ужмылы анализ лэсьтон. 

Практикум. Текст бордын ужан. Пмналъёс асьсэ коже  ужало (дышетись диктовать каре). Текстэз гожъяло, кулэ знакъёссэ пуктылыса но числительнойёссэ кылын гожъяса.
 Нюлэс – вож фабрика-лаборатория. Одиг гектар вылысь музъем 18 миллион кубометр омырез чылкытатэ, музъемез мултэс нюромемлэсь уте. Улыг интыосысь одиг гектар быдза нюлэс улысь мускытсэ ас выжыосыныз нушказ  кыске но, куаръёсыз одиг ар чоже омыре 2-3 миллион литр ву потто. Писпуослэн сыче быгатонлыксы огкадь овол: пипу кыске но поттэ 900 литр, сирпу – 850, кыз – 500, пужым -  400 литр ву. 
Ужъёс: 

· Числительнойёссэ пусъе. 

· Пусъе, кыче группае пыро значенизыя. 

· Текстлэн темаез, идеяез, типез.

Пиналъёсты кылзон но анализ лэсьтон
. 

Лотоен шудон. Котькуд пиналлы сётиське  карточка, кытын гожъямын кылъёс. Со тавыллем луыны быгатэ:
	
Коркадытэк
	
Гордэзлы
	
Кык витьмос


Дышетисьлэн но кияз пичиесь карточкаос, кудъёсаз гожъямын  пиналъёслэн кылъёссылы валэктонъёс. Дышетисьлэн лыдземезъя дышетскись тодманы кулэ аслэсьтыз кылзэ. Со аслэсьтыз кылзэ тодма ке,  со карточкаез дышетись солы ик сётэ. Дышетскись со пичи карточкаен аслаз карточкаысьтыз кылзэ ворса.   Выли сётэм карточкаысь кылъёслэн, шуом, та выллем валэктонзы луоз: 

Озьы, лотоын сямен ик, дышетись сураса карточкаоссэ потта, нош пиналъёс асьсэлэсь кылъёссэс тодманы тыршо. 

Гуртэ уж. 32-39  §§ ортчемез тодэ ваён. 207-ти уж. (числительнойёссэ кылын гожъяно, ог куинезлы разбор лэсьтоно.). 

Зачет№ 21. 

А-уровень. Словарной диктант. 

Одиг пол, одиг-ог, куинь процентлы, сю градусозь, кызь куинь-кызь ньыль адями, 9-ти Мае, Укмысэти мае, кыктэти кизимы, кыкети коркан, сюрс укмыс сю ньыльдон витети арын, ньыльнады, дас кык кузя, кык быдэс но куинь дасмос, витьтон сюрс, кык сюрс ньыльдон куинети, пурысялэс-тодьы, бездыт-чуж, гордпыр-курень, лызо-вожо огвыллемесь, дас одиг этажъем, куакапурты, коньысир тусъем, суро-пожо нюлэс, уло-ваё кор, вубуртчин, вукарнан, лудкеч, парсьпель.
Б-уровень. Предложенилэн кыче членэз луэ числительной:

· Кык пол кык – ньыль.

· Дас витетиез автобус мынам луоз.  

· Дас кыкысь куштоно витьсэ.

· Кыкз сылэ, кыкез кылле, куинетиез ветлэ, ньылетиез нуллэ, витетиез кырза.

· Одиг мумылэн пиез ньыль: огез вож, огез горд, огез юг-юг тодьы. 

В-уровень. Кыллюкетъёсъя эскере:

Куиньнадылы, одиг кыкмосэн, огезлы, витьтон, чагыреныз, лызмытъёмыз, лысвуо, эмезьпудъёслы. 

Блок № 22. 
1.Тема: Местоимениос сярысь валан. Пуштроссыя портэм группаослы люкиськемзы. Личной, вопросительно-относительной, неопределённой но отрицательной местоимениос.
2.Цель: - местоимениос сярысь валан сётон.  
- местоимениослэн пуштроссыя портэм группаослы люкиськемзы сярысь валан сётон;  

- личной, вопросительно-относительной, неопределённой  но отрицательной местоимениосын тодматон;

- существительной, прилагательной но числительной сярысь ортчемез тодэ ваён.  

3. Задачаос: - местоимениосты существительнойлэсь, прилагательнойлэсь нол числительнойлэсь висъяны дышетон;
-личной,  вопросительно-относительной, неопределённой  но отрицательной местоимениосты ог-огзылэсь висъяны дышетон;

- неопределённой но отрицательной местоимениослэн пормон амалъёсынызы тодматон но соосты приставкаосын шонер гожъяны дышетон.  
 - числительнойлы морфологической разбор лэсьтыны дышетон. 
Блоклэн мынэмез. 

Лекция. Уроклэн темаеныз но целеныз тодматыса, лдышетись пусъе: туннэ выжиськомы выль вераськон люкет борды. Со – местоимение. Эскером, маин портэм таиз вераськон люкет азьвылъёсызлэсь, тодом, кытысь кылдэм та термин но пуштроссыя кыче группаослы люкиськыны быгато местоимениос. Выль темаен тодматскон понна, эскериськом доска вылысь предложениосты:

Пиналъёс нюлэскы мыно.

Валялэн чагыр дэремез. 
Витя вить губи шедьтиз. 

Соос тэльын губи бичалозы. 

Сыче ик дэремез Олялэн. 

Сомында ик Ванялэн но. 

Пиналъёс предложениосты эскеро, шедьто прилагательнойёссэ, существительнойёссэ, числительнойёссэ.Кыкети столбикысь шедьто местоимениоссэ. Выводъёс лэсьтиськомы: местоимениос предложениын кутиськыны быгато существительной, прилагательной но числительной интые, вошто соосыз, но уг нимало. Соин ик сое удмурт сямен шуо нимвоштос.  Выль темая лэсьтиськомы таблица. 
	
	Существительной
	Прилагательной
	Числительной

	Нима

Юан

Вошъяське
	Предметэз

Кин? Ма?

Падежъя, лыдъя
	Предметлэсь тодметсэ

Кыче? Кычеесь?

Падежъя, лыдъя
	Предметлэсь лыдзэ

Коня? Коняети?

Падежъя, лыдъя



Учебникысь 109-ти бамысь эскериськомы, кыче группаослы люкиськыны быгато местоимениос пуштроссыя. Нимысьтыз эскериськомы личной, вопросительной, относительной, неопределённой но отрицательной местоимениосты, соосъя но лекционной тетрадьёсамы лэсьтиськомы та выллем записьёс: 
	Местоименилэн группаез
	Мае возьматэ
	Пример

	Личной
	Лицоез
	Мон, тон, со, ми, ти, соос

	Вопроситльной
	Сущ., прил., числ. юанъёссы
	Кин? Кудиз? Кыче? Коня?

	Относительной 
	Юанэз уг возьмато
	Кин, кудиз, кыче, коня

	Неопределеной
	Шонерак тодымтэез
	Маке, олокыче, коня ке

	Отрицательной
	Луымтэез, оволэз
	Нокин, нокыче, ноконя


Саомпогружение. Учебникен ужан. 40, 41, 42, 43 §§ эскерон. Пиналъёс шара лыдзо учебникын сётэм теоретической материалэз. Выводъёс лэсьто, ма выльзэ тодизы соос местоимениос сярысь, учебникез лыдзыса (кылсярысь, кызьы пормо вопросительной, неопределённой но отрицательной местоимеиос). 
Тренировочной ужъёсты быдэстон: 216, 219-ти ужъёсты доска дорын комментировать карыса быдэстон. (точкаос интые личной но относительной местоимениос пуктылыса гожъяло). Таблицаез быдэстэ: 
	Вопросительно-относительной
	Неопределённой 
	Отрицательной

	Кин

Кыче
	Кин ке, олокин

Кыче ке, олокыче
	Нокин

Нокыче


212 ужез устно быдэстон. Предложениосысь шедьто местоимениссэ, верало соослэсь пуштроссыя кыче группае пыремзэс. Пиналъёсты кылзон но ужзылы анализ лэсьтон. 

Практикум. Группаосъя ужан. 1-ти группалы ужъёс: 
1. 210-ти ужысь текст бордын ужан.
· Текстлэсь темазэ, идеязэ, типсэ, стильзэ вералэ. Йыръян малпалэ.

· Текстэз гожъялэ, местоимениоссэ пусъе. 

· Кыче группае пыре котькудиз местоимение

· 1, 2 предложениосты членъёсъя эскере. 

2. малпалэ 4 предложение, кытын местоимение луэ:

· Подлежащей

· Определение

· Сказуемой

· Дополнение

2-ти группалы ужъёс. 

1. 209-ти ужысь текст бордын ужан. 

· Текстлэсь темазэ, идеязэ, типсэ, стильзэ вералэ. Йыръян малпалэ.

· Текстэз гожъялэ, местоимениоссэ пусъе. 

· Кыче группае пыре котькудиз местоимение

· 1, 8 предложениосты членъёсъя эскере. 

3. Малпалэ 4 предложение, кытын местоимение луэ:

· Подлежащей, 
· Определение

· Сказуемой

· Дополнение.

Пиналъёс группаын котькудиз аслэсьтыз быръем люкетсэ быдэстэ, огзэс огзы кылзо но быдэс класс азьын верасько. 

Гуртэ уж. 40, 41, 42, 43 §§, 214, 217 ужъёс. 
Зачёт №22. 

А-уровень. Точкаос интые кулэ букваос пуктылыса гожъялэ. (Ужъёсын листокъёс котькуд дышетскисьлэн азяз):
Выр..ыл, боры…ны, сяська…ны, лы… чорыг, сяр..чы, бур..чин, лы…зыны, котыр…кыны, бугыр…кыны, шутэ…кыны, палэн…кыны, вор…кыны, писпу…мы, ты…мы, ты… инты, шугды…зь, Можга…зь, гурез…зь, бусы…зь, ва….ёс, губи…ны, сутэрпу… инты, шунды… куазь, шыд по…тыны, ню…тиськыны, во…тиськыны, го…тыны, вы…тыны, вы…кы, жо…кыны.
Б-уровень. Тестъёсты лэсьтэ:

1. Таяз предложениын «шуныт» кыл прилагательной луэ:

1. Шуныт вуиз асьме палъёсы но. 

2. Будосъёс но, нымы-кибыос но – ваньзы шунытэз ярато. 

3. Вуизы, лэся, шуныт, шундыё нуналъёс.

4. Анае шуныт пальпотиз. 

2. Шедьтэ мултэссэ, валэктэ:

1. Олома, олоку, олокин, олоконя
2. Лызэзлы, лызэзлэсь, лызэзтэк, лызэныз

3. Чылкытъёсыз, бездытсэ, зарыт-вож, лызпыр-пурысезлы

4. Одиг куиньмос, витетиез, витьнамы, ог куинь

5. Коркаын, коркаен, коркалы, коркаед

6. Арганчи, катанчи, крезьчи, сюресчи

7. Быдзала, пасьтала, куала, зоктала

3. Таяз предложениын местоимениез вань:

1. Коня ке дышетскемед, сомында ик тодэмед

2. Коня чебересь сяськаос татын!

3. Кыче чебер льомпу сад! 

4. Кыче емышъёс мерттиды школа бакчаяды? 

5. Гужем нокытчы ой ветлы. 

4. Таиз числительной падежъёсъя уг вошъяськы: 

1. Кык улмо, 

2. Кыкетиез корка

3. Одиг быдэс но куинь дасмос

4. Витети ульча. 

В-уровень. Малпалэ куинь предложение, кытын местоимение луэ:

1. Определение

2. Подлежащей

3. Сказуемой. 

Блок № 23

1.Тема: Указательной, притяжательной но определительной местоимениос. Послелогъёсын местоимениос
2. Цель: - местоимениос сярысь пиналъёслэсь тодон-валанзэс паськытатон но муромытон;

- указательной, притяжательной но определительной местоимениосын тодматон;
- послелогъёс сярысь тодон-валанзэс паськытатон но муромытон.

3. Задачаос: -  послелогъёсын местоимениосты шонер гожъяны дышетон;
- определительной местоимениослэн пормон амалъёсынызы тодматон но соосты шонер гожъяны дышетон.

 Блоклэн мынэмез. 

Лекция. Уроклэн темаеныз но целеныз тодматскон. Азьвыл блокын ортчем темаосты тодэ ваён:

· Кыче вераськон люкетэн тодматским азьвыл блокын?

· Ма тодиды местоимение сярысь кылем блокын?

· Кыче группаослы люкисько месотимениос?

Юанъёсты сэрттэм-пертчем бере, дышетись пусъе, туннэ урокын притяжательной, указательной но определительной местоимениосын тодматском шуыса. Выль темаен тодматскон понна,  ужаськом текст бордын (со пиналъёслэн партаоссы  вылын дасямын): 
Укно улысь льомпуэ пуктэм уморто дораз аслэсьтыз шулдыр гурзэ чирдэ шырчик. Кытысь солэн сомында портэм гурез? Кудиз шуэ, та шырчиклэн номыриз но аслазэз овол. 

  Нырысь со учылэсь кырзанзэ кырзаз, собере тюрагайлэсь гурзэ лэзиз. Гурзэ вошъя но вошъя. Сизь выллем но куара сётэ пислэг сямен но жингетэ – ваньзэ быгатыса кисьтэ. 

Пиналъёс текстысь предложениосты лыдзо, местоимениоссэ шедьто но валэкто, кыче группае пыре коькудиз местоимение. Нимысьтыз пусйиськом сыче местоимениосты, кудъёсызлэсь кыче группае пыремзэс ум тодиське на. Сычеосыз полы пыртиськомы тачеоссэ: «аслэсьтыз», «сомында»,  «аслазэз», «ваньзэ». Эскериськом, мае соос возьмато. Вань со ужез быдэстэммы бере, выль темая лэсьтиськомы таблица. Со таче порме: 

	местименилэн группаез
	мае возьматэ
	пример

	Указательной

Притяжательной

Определительной
	предмет, тодмет, лыд шоры возьматэмез
предметлэсь кинлэн, малэн луэмзэ

оглом верамез
	со, та тамында, соиз, сыче, таче но мукет.

аслам, милям, тилесьтыд, солэн
вань, быдэс, ачим, котьконя.


Пиналъёс таблицаез лекционной тетрадьёсазы быдэсто. Учебникысь 44,45,46-ти  §§ эскерон.
Самопогружение. Учебникысь тренировочной ужъёсты быдэстон. 227, 230, 232-ти ужъёсты доска дорын быдэстон. Та ужъёсты быдэстыса, пиналъёс указательной, притяжательной но определительной местоимениос сярысь тодон-валанзэс юнмато. 

Практикум. Группаосъя ужан. 1-ти группалы ужъёс.

226-ти ужысь текст бордын ужан.:
· Местоимениоссэ гожъялэ, кыче группае пыремзэ пусъе. 

· Указательной местоимениослэсь падежъёссэс тодмостэ. 

· 234-ти ужысь схемаосъя предложениос малпалэ. 
2-ти группалы ужъёс.

231-ти ужысь текст бордын ужан. 

· Местоимениоссэ гожъялэ, кыче группае пыремзэс пусъе.

· 3-ти предложениез членъёсъя эскере. 

· 234-ти ужысь схемаосъя предложениос малпалэ. 

3-ти группалы ужъёс. 

Учебникысь 235-ти ужысь текст бордын ужан. 

· Местоимениоссэ гожъялэ, кыче группае пыремзэ пусъе. 

· Местоимениослэсь падежъёссэс тодмостэ. 

· 234 ужысь схемаосъя предложениос малпалэ. 

Пиналъёс группаын ужало, ог-огзэс эскеро но быдэс класс азьын верасько. Гуртэ уж: местоимениос, существительнойёс но прилагательнойёс сярысь выжыкылъёс малпано.
Зачет№ 23. 

А-уровень. Мини-диктант. 
Уже кельше. 

Ну, уже мынам! Одигзэ лэсьтиськод, отын ик мукет интые отё. Курсын ми оломае но дышетским кадь. Нош татын созэ но уг тодиськы, таиз но тодмотэм. Ярано, огнам овол. Мае уг быгатиськы, адямиос асьсэос ик юрттисько. Мынам ужаны кутскемелы шумпотизы. Гуртмылэн аслаз механикез лдуоз. Мынэсьтым курсысь бертэмме туж шумпотыса витё вылэм. 
   Кизем бере ми кутским коркаосы ез кысканы. Таиз уж мыным кельше. Адямиос милемыз самой дуно куноосыз кадь пумитало.
Б-уровень. Местоимениоссэ пусъе, кыче группае соос пыро. 2-ти люкетысь местоимениослэсь падежъёссэс пусъе.
В-уровень. Малпалэ кылъёс:
1. Существит., притяжат., одиг лыдын, Н.п. (ульчаед).

2. Дробной числительной, С.п.(одиг кыкмослы) 

3. Сложной прил., вакчи гожен гожт., висъясь суф., одиг лыд, В.п.(лызмыт-вожезлэн)

4. Определит.мест., сущ. воштэ, А.п.(котькинэ)
5. Сущ. сложной, валче гожт., одиг лыд, Лк.п (лысвулэсь)

6. Порядковой числит.,висъясь суф., простой,  одиг лыд, И.п.(кыкетияз). 
Блок № 24
1.Тема: местоимениосъя вань ортчемез тодэ ваён. Местоименилы морфологической разбор.
2. Цель: - местоимениосъя вань тодон-валанзэс паськытатон но муромытон;

- существительнойёс, прилагательнойёс но числительнойёс сярысь отчемез тодэ ваён4

- инкуазез гажан мылкыд пычатон. 

3. Задачаос: - местоимениослы морфологической разбор лэсьтыны дышетон;
- местоимение сярысь тодон-валанзэс огъя таблицае огазеяса но радъяса возьматыны быгатонлыксэс азинтон;

- пиналъёслэсь  вераськон кылзэс волятон но творческой быгатонлыкъёссэс азинтон  бордын ужан – соосты сочинение гожтыны дасян.

 Блоклэн мынэмез. 

Лекция. Дышетись тодматэ пиналъёсты уроклэн темаеныз но целеныз но пусъе: туннэ асьмеос местоимениосъя вань тодон-валанмес радъялом, юнматом но озьы ик тодамы ваёмы существительнойёсты,  прилагательнойёсты но числительнойёсты. Дышетском местоимениослы морфологической разбор лэсьтыны. Местоимениосъя вань ортчемез  тодэ ваён понна, люкиськиськом кык группалы: 1-ти группа ужа юанъёсъя ( доска вылын дасямын ), кыкети группа (кужмогес пиналъёсты отчы пыртиськомы) доска дорын лэсьтэ местоимнеиосъя огъя таблица (азьвыл ортчем вераськон люкетъёсъя таблицаосты тодазы вайыса). Юанъёс:  
· Кыче вераськон люкетэз местоимение шуо?

· Предложенлэн кыче членэз луыны быгатэ местоимение?

· Маин портэм местоимение существительнойлэсь, прилагательнойлэсь но числительнойлэсь?

· Пуштроссыя кыче группаослы люкисько местоимениос?
· Кыче местоимениос пормо приставкаосын но кызьы соос гожтисько? 

· Мая вошъясько местоимениос? 
Юанъёсты сэрттэм-пертчем бере, эскериськом пиналъёслэсь лэсьтэм таблицазэс, солы дунъет сётиськом. Со та выллем луэ:


[image: image94]
Пиналъёс таблицаез лекционной тетрадьёсазы лэсьто. 

Самопогружение. Учебникысь 122-ти бамысь местоименилы разбор лэсьтон схемаез эскериськомы но местоименилы разбор лэсьтыны дышетскиськомы – учебникысь 122-ти бамысь). 

Текст бордын ужан(со пинлъёслэг парта вылазы дасямын). 

Музъем-анай. 

Музъем сюдэ утялтэ вордэ. Кин вералоз, коня пумо эмъюм будосъёс будо асьме шаерамы? Куд-огзэ соосты тодиськомы бичаськомы. Асьсэлы кулэзэ пудоос гинэ но тодо асьсэды эмъяны быгато. 
   Чылкак паймымон, кыче  шомоез гинэ будосъёс овол музъем вылын курытэз ческытэз конялэз чырсэз кузьытэз. Музъем ваньзэ чакласа лыдэ басьтыса тодыса лэсьтэ, соин со туж визьмо но мудрон адямилы укша. Со туж умой тодэ, кинлы маар кулэ кинлы кудиз тупа. Музъем со ваньмызлы анай, сои ник сое ваньмыз адямиос утьыны кулэ. 

Текст борыд устно ужан. Пиналъёс предложениосты шара лыдзо, кулэ знакъёссэ валэктыса. Местоимениоссэ пусъё, верало, кыче группае соос пыро. Ужаськом текстлэн темаез но идеяез бордын: 

· Малы музъемез анаен чошатиллям?

· Маин музъем мудрон адямилы укша?

«Куд-огзэ» кыллы морфологической разбор лэсьто тетрадязы асьсэ коже. 

Выборочной диктант. 

Писпулэн дуныз

Котькуд адями сюлмаськыны кулэ нюлэс будэтон сярысь. Тани, шуом, писпуосты коразы, табере отчы выльёссэ мерттоно. Писпуослэсь ас кожазы будэмзэс возьмад ке, нюлэстэк кылёд, угось сюрс тысь полысь выжыя огэз яке кыкез писпу.
Тэлэз тужгес но тылпулэсь утёно. Лэсьтиськонэ мынись нюлэс сю аръёс чоже юнма, нош тылпу кык-куинь часкын чиптэм-чаптэм нюлыса куштэ. Ог ньыльдон-витьтон аръёс ортчозы, та инты выльысь «лулъяськытозь». Кышкыт тылпу чынэн чош толзе шаермылэн ваньбурез. Соин ик асьмеоы утёно узыр нюлэсъёсмес: нюлэс – со шаермылэн узырлыкез, асьмеоэн тазалыкмы. 

Доска дуре вошъяськыса потаса, пиналъёс предлложениосысь кулэ кылъёсты гинэ бырйыса гожъяло но радъяло таче таблицае

	Существительной
	Прилагательной
	Числительной
	Местоимение

	Адями, нюлэс, писпуосты, тысь, телез, тылпулэсь, аръёс, инты, чынэн, шаермылэн, ваньбурез, нюлэсъёсмес, узырлыкез, тазалыкмы
	Выльёссэ, мынись, кышкыт, узыр
	Сю, огез, кыкез, кык-куинь, ог ньыльдон-витьтон
	Котькуд, ас, та, асьмелы, со, асьмелэн


Практикум. Люкисько куинь группалы: существительнойёс, прилагательнойёс, местоимениос. Котькуд группа аслаз вераськон люкетэзъя дася дораз гожтэм выжыкылзэ но сётэм ужъёсты быдэстэ. Существительнойёслы ужъёс:
4. Текст бордын ужан:

Котькытын Выль ар праздниклы дасясько гуртын но школаын но. Нош нюлэскысь эшъёсмес кин шумпоттоз? Озьы малпаса, ми кружокамы кенешим нюлэскын улись эшъёсмылы юрттыны. Табере ми арлы быдэ толшоре нюлскы дэмен потаськом узыр саламъёсмес бурдоослы пойшуръёслы нуиськом. 

· Текстэз гожъялэ, кулэ знакъёссэ пуктылэ.

· Существительнойёссэ тодмостэ, падежъёссэ пусъе.

· «Эшъёсмылы» кыллы морфологической разбор.

5. Берыктэ удмурт кылэ (кылъёс доска вылын):

Горизонт – (инвис)

Вяз – (сирпу)

Ягнёнок – (ыжпи)

Можжевельник – (сусыпу)

Груздь – (нингуби)

Черника – (кудымульы)

Прилагательнойёслы ужъёс:

1. Текст бордын ужан:

Нюлэс туж зеч мылкыдо эш. Со вань вакытъёсы чебер котьку кужмо. Коня отын няськыт турн-куарен гыась дун ошмесъёсын жильыртись возьёс выр-гопъёс! Шулдыр улэ нюлэс: солэн семъяэз бадзым ужась кылдытись кырзась. Кыче гинэ тусбуёосыз сямоосыз выросоосыз улэп макеосыз овол лолэн! Нюлэс лыдтэм ваньбур тужу сто эмъясь.

· Текстэз гожъялэ, кулэ знакъёссэ пуктылэ.

· Прилагательнойёссэ пусъе.

· «Выросоосыз» кыллы морфологической разбор.

2. Скобкаосты усьяса гожъялэ (доска вылын):

Пурысялэс (тодьы), яркыт (горд), юг (юг),  вожалэс (чагыр), чылк (чылк), лызмыт (тодьы), пурысялэс (тодьы), пеймыт (вож), ог (тусъемесь), паськыт (пельпумо).

Местоимениослы уъёс:

1. Тест бордын ужан:

Инкуазьлэсь чеберзэ адземед потэ ке, котькыче вакытэ нблэскы мын. Нюлэс туж зеч мылкыдо эш. Со тыныд вань лул-сюлэмзэ усьтоз. Со тонэ озьу куноятоз – нокыче мумид-бубид но сыче уз утялтэ. Коня пойшуръёсты тылобурдоосты сюдэ-вордэ нюлэс! Яратись меми сямен, со котькудизлы коттыр сётэ шунтэ кырзанъёсын шулдыртэ. Нюлэс лыдтэм ваньбур лыдзыса быдтонтэм яркыт чебер книга. Сое лыдзыса, адями чеберез зечез валаны дыше. 
· Текстэз гожъялэ, кулэ знакъёссэ пуктылэ.

· Местоимениоссэ пусъе. Кыче группае соос пыро.

· «Котькудизлы» кыллы морфологической разбор. 

2. Кроссвордэз тодэ:

Кроссвордлы юанъёс:
1. нырысетиез удмурт падеж

2. вераськон люкет, кудиз нима предметлэсь лыдзэ

3. личной местоимение

4. «кинлэн? малэн? Юанъёслы валэктись падеж

5. кыче местоимениос –но приставкаен пормо

6. шомез возьматись прилагательной

7. «тамында»местоимение кыче группае пыре
8. «таяз коркан улэ эше» предложениын «таяз» мест. предложенилэн кыче членэз луэ

9. указательной местоимение.

Пиналъёс группаын ужало, ог-огенызы кенешо, быдэс класс азьын верасько. Котькудиз группа лыдзе аслаз вераськон люкетэз сярысь выжыкылзэ.  Кылсярысь, местоименос таче выжыкыл малпаллям асьсэлэн вераськон люкетсы сярысь. 
Нимвоштос. 

Улэм-вылэм Местоимение. Со туж шулдыр но бадзым нюлэскын улэм. Тани вуэм солэн вордиськем нуналэз. Местоимение  быдэс нунал сиён-юон дасяз, сюлмаськиз. Кема возьмаз со эшъёссэ, нош соосыз оз лыктэ.Юлтошмылэн  мылкыдыз куашказ; эшъёсыныз уз ни вераськы шуыса малпаз. Озьы со предложениосысь кошкиз. Существительнойлы, прилагательнойлы но числительнойлы мозмыт луиз Местоименитэк, нокин но табере соосты предложениын уг ни вошты – овол ни матысь эшсы. Соку соос куспазы кенешизы но эшсы  доры кузьымъёсын мыныны вераськизы. Существительной кузьмаз аслэсьтыз падежъёссэ, предложениын подлежащей луыны быгатэмзэ, прилагательной – висъясь суффиксъёссэ, числительной но кузьымъёстэк оз лыкты. Местоимение туж шумпотиз. Куноосыз нош, кема малпаськыса, Местоименилы эшшо кузьым кузьманы малпазы. Соос Местоименилы выль, чебергес  ним понизы – Нимвоштос. Со дырысен Нимвоштос туж данъяське выль нимыныз но вошъяське падежъя но лыдъя. Туж юн эшъяське Существительноен, Прилагательноен но Числительноен. 
Пиналъёсты быдэс классэн кылзэм бере, местоимениосъя огъя выводъёс лэсьтиськом. Юанъёслы валэктон сёимськом:
· ма тунсыкозэ тодиды инкуазь сярысь  туннэ урокын?

· маар сётэ адямилы инкуазь?

· Малы асьмеос инкуазьмес утьыны но дунъяны кулэ? 

Зачёт№24. Вераськон  кылэз волятон. Сочинение-рассуждение гожтон. 

Инкуазь – асьмелэн узырлыкмы. 

Толамы вайиськомы, ма вераськимы никуазь сярысь туннэ урокын. Солэн мудрон луэмез, солэн узырлыксэ адямилы кузьмамез, солэн чеберлыкез но адямиез зечлы но умойлы гинэ дышетэмез сярысь нош ик вераськиськом на.нимысьтыз саклык висъяськом экологической ужпумъёслы: кыче кышкытлык кылдэ берло  дыре инкуазь азьын, кызьы асьмеос дунъяны но утьыны ум валаське асьмелэсь улон интымес. Кылдытиськом сочиненилы примерной план:
1. Нюлэс, шуръёс, возьёс, бусыос – асьмелэн лыдтэм ваньбурмы, тылобурдоослэн но пойшуръёслэн улон интызы.

2. Инкуазь азьын кылдись кышкытлык.

3. Котьку мед жильыртоз ошмес! 

 Сочинениез гожъяло кык час: пумозяз вутто лаборатория урокын. 
 Блок №25
1. Тема: Глагол. Начальной классъёсын ортчемез тодэ ваён. 

Глаголлэн неопределённой формаез.  Глаголлэн спряжениез. 

2.Цель:  глагол сярысь азьвыл ортчем  материалэз тодэ ваён но пиналъёслэсь глагол сярысь тодон-валанзэс паськытатон но муромытон;
- глаголлэн неопределённой формаеныз но спряжениеныз тодматон.

3. Задачаос: - глаголлэсь неопределённой формазэ но глаголлэсь спряженизэ тодманы дышетон;

- кластер лэсьтыны быгатонлыксэс азинтон;

- учебникен асьсэ коже ужаны быгатонлыксэс юнматон. 
 Блоклэн мынэмез. 

Лекция. Дышетись, пиналъёсты уроклэн темаеныз но целеныз тодматыса, пусъе: туннэ выжиськомв выль вераськон люкет борды. Со – глагол. Тодамы ваёмы, маар тодиськомы ини асьмеос глагол сярысь начальной классъёсысь но 5-ти классысь. Юанъёсъя ужан (доска вылын):

· Мае возьматэ глагол? Солэн юанъёсыз. 

· Мая вошъяське глагол?

· Ма вераны быгатоды глаголлэн лицоез, лыдыз но дырыз сярысь? 

Иналъёслэн валэктонъёссы вылэ пыкиськыса, лэсьтиськомы кластер: 


[image: image95]Ккластерез быдэстэммы бере, ужаськомы учебникысь 47,48, 52§§ бордын Пиналъёс асьсэ коже эскеро параграфъёсты но доска вылын дасям юанъёслы валэктонъёс утчало: 

· Ма выльзэ тодиды глагол сырысь, учебникез лыдзыса?
· Глаголлэсь кыче формазэ неопределённой шуо?

· Ма со – глаголлэн спряжениез? Кычеесь соос луыны быгато?

Та юанъёслы валэктонъёс сётэммы бере, кластерамы ватсаськомы на глаголлэсь неопределённой формазэ но спряжениз. Ваньзэ тае лекционной тетрадьёсазы лэсьтэмзы бере, пиналъёс выводъёс гожто на: 

В: Глаголлэн спряжениез - солэн лицоя, лыдъя но дыръя вошъяськемез.

Самопогружение. Учебникен ужан. Тренировочной ужъёсты быдэстон. 248, 266-ти ужъёсты доска дорын комментировать карыса быдэстон. Пиналъёс пусъё глаголъёслэсь неопределённой формазылэсь суффиксэс, нош 266-ти ужын пусъё соослэсь спряженизэс. Ужзэс быдэстэмзы бере, дышетись пиналъёсты люке куинь группалы: кык команда но одиг экспертной группа (3 адями). Коиандаос асьсэлы ним быръё, выжыкыл яке кылбур малпало. 
Практикум. Командаос вискын чошптскон кутске.
Нырысетиез уж: защита. Командаос лыдзо асьсэлэсь выжыкылъёссэс яке кылбуръёссэс. Визьпогъёс (экспертъёс) соослы дунъет сёто. 

Кыкеитез уж. Предложениез пумозяз вуттэ (разминка). 

1: Морфология – со….

2: Существительной – со….

1:Количественной числительнойёс полы пыро…

2: Текст типезъя луыны былатэ….

1: Синонимъёс – со….
2: Спряжение – со…

1: Порядковой числительнойёс пормо…

2: падежъёсъя вошъясько сыче прилагательнойёс….

1: притяжательной существитльной – со….

2: Местоимение предложениын луыны быгатэ…

Командаослэсь валэктонъёссэс чакласа, экспертъёс соослы баллъёс лыдъяло, нимысьтыз усто ужаксь пиналъёслы жетонъёс но сётыны луоз. 

Куинети уж. Шедьтэ мултэссэ (доска вылын). Пиналъёс быдэсто ужез листокъёс вылэ но визьпогъёслы сёто:
· Котькин, ачим, ваньмы, таиз;

· Шудыны, матэктыны, веръяны, пальпотыны;

· Юан(веран), нымы(кибы), возь(выл), турын(куар);

· Чужез куар, горд сяськалы, кисьмамезлы улмолы;

· Ульчаын, азбаредлы, сузэрезтэк; 

· Чужпыр(вож), лызо(вожо), пеймыт(горд), ог(тусъемесь).

Ньылети уж. Али, ортчем но вуоно дырын  глаголъёсты уже кутыса, «Чорыган дыръя» темая текст-повествование гожтэ. (пиналъёс быдэсто листокъёсы но экспертъёслы сёто). 
Витети уж. Кроссвордэз тодэ. 

Кроссвордлы юанъёс (дасямын листокъёс вылэ нокотькуд колмандалы сётиське):

1. Местоименилэн удмурт нимыз (нимвоштос)

2. -мос суффиксэн пормем числительной (дробной)

3. «Секыт лопата» кыл сочетаниын «секыт» кыллэн значениез ( прямой)

4. Кыл сярысь наукалэн люкетэз, кудиз дышетэ куараосты (фонетика)
5. Юрттись вераськон люкет, кудиз герза сущ-ты, числ-ты но местоим-ты  (послелог)
6. «мон»местоименилэн группаез ( личной)

7. Кыче приставкаосын пормо опреденлительной местоимениос (-коть) 
8. Действиез возьматись вераськон люкет (глагол) 
9. Кыче суффиксъёсын прилагательнойёс падежъёсъя вошъяськыны быгато? (висъясь) 
10. Глаголлэн лицоя, лыдъя но дыръя вошъяськемез (спряжение) 

Визьпогъёс пиналъёслэн ужзылы огъя йылпумъянъёс лэсьто, пусъё тужгес но усто ужась пиналъёсты. Быдэс уроклы йылпумъянъёс лэсьтон. 

Зачёт № 25. Предупредительной диктант. «Кызьпуос» (Г. Ушаков «Удмурт кылъя диктантъёс», 77 бам). 
А Б-уровеньёс – текстэз янгышъёстэк гожъяно.

В-уровень. 1, 2-ти абзацъёсысь трослыко видъем глаголъёссэ пусъе. 
Блок №26
1. Тема: Возвратной глаголъёс. Глаголлэн видъёсыз.
2. Цель: - глагол сярысь тодон-валанзэс паськытатон но муромытон;
- возвратной глаголъёсын но глаголлэн видъёсыныз тодматон;

- трослыко видъем глаголлэн пормон амалъёсыныз тодматон.

3. Задачаос: - возвратной глаголъёсты но трослыко видъем глаоглъёсты вераськон кылазы шонер кутыны но шонер гожъяны дышетоно;
- возвратной глаголъёсты али дырын  -ск суффиксъёсын кутиськись глаголъёслэсь висъяны дышетон.

- учебникен асьсэ коже ужаны быгатонлыксэс юнматон. 

Блоклэн мынэмез.

Лекция. Азьвыл блоклэсь темазэ тодэ ваён:

· Ма со глагол?

· Вералэ глаголлэн спряжениез но начальной формаез сярысь.

· Глаголлэн лицоез, лыдыз, дырыз.

 Уроклэн темаеныз но целеныз тодматыса, дышетись пусъе: туннэ урокын глагол бордын ужанмес азьланьтом но тодматском возвратной глаголъёсын но глаголлэн видъёсыныз. Доска вылын сётэмын таблица:
	Невозвратной  
	Возвратной
	Глаголлэн видъёсыз

	Жутыны  

Вераны 

Гожтыны 
	Жутскыны Вераськыны

Гожтиськыны


	Одиглыко
	Тросылко

	
	
	Вераны

Вуыны

Гожтыны
	Вералляны

Вуылыны

Гожтылыны


Пиналъёс эскеро глаголъёсты но выводъёс лэсьто: 
· возвратной глаголъёс пормо -ск, -ськ, -иськ суффиксъёсын; 
· глаголлэн кык пумо видъёсыз: одиглыко но трослыко. Трослыко вид порме -лля, -лы суффиксъёсын.

Учебникысь 49, 50 §§ эскерон. 

Самопогружение. Учебникысь тренировочной ужъёсты быдэстон. Доска дорын комментировать карыса  ужан. 249, 250, 251, 255-ти ужъёсты быдэстон. Та ужъёсты быдэстыса, пиналъёс возвратной глаголъёс сярысь но глаголлэн видъёсыз сярысь тодон-валанзэс юнмато. Выводъёс лэсьто: глагол возвратной луэ соку гинэ, куке -ск, -ськ, -иськ суффиксъёс солэн начальной  (неопределённой) формаяз луо. 256-ти ужез устно быдэстон (текстэз, трослыко видъем глаголъёссэ чакласа, учкытэк верано). 
Практикум. Группаосъя ужан. 1-ти группа. 

1. Текст бордын ужан.

Тюрагай

Тулыс асьме доры шуныт палъёсысь тюрагай вуиз. Бусыысь небыт узьым полысь вал пытьыез синйылтиз отчы кар лэсьтиз пузаз но пи поттыны кутскиз.

Жоген тюрагайлэн пиосыз потизы. Анайзы соосты нунал лумбыт сюдылиз. Со жужыт зег полти бызьылиз портэм нумыръёсты кутылиз. Нош нуназе вакыт тылобурдо вылие чагыр инме лобзылиз но паймымон гуръёссэ кырзалляз. 

· Текстэз, знакъёссэ пуктылыса, гожъялэ.

· «Тюрагай» кыллы текстысь синонимъёс шедьтэ.

· Пусъе глаголъёссэ. Трослыко видъемъёссэ –  нимысьтыз.

· Возвратной глаголзэ шедьтэ, пусъе солэсь лицозэ, лыдзэ, дырзэ. 

2. Шедьтэ мултэссэ, валэктэ:

1. Чакласько, шутэтскисько, кырзасько.

2. Улиллям, кутылиллям, вераллям.

3. Берганы, поръяны, лыдзыны.

4. Пытсэт, вормон, ворекъяны, ворекъян.
2-ти группалы ужъёс:

1. Текст бордын ужан. 

Куашетыса ортчизы гудыриё шуныт зоръёс. Буй-буй жутскизы садъёс возь вылысь турын-куаръёс. Шур кузя нёжалъёсын огвакыт сылиз копак чуж-чуж италмас. Акагурт нылъёс сяська бичаны юри шур дуре кожаллязы. Чуж йыро италмас толзиз но со интые мукет сяськаос усьтылиськызы. Кытчы гинэ уд учкиськы, котькытын ваньмыз вожектэ сяськаяське. 

Жуыжт майыгъёс йылэ жутэм умортоосын шырчикпиос кесяськыса пуко. Мойы шырчикъёс минутлы быдэ вожмин вуыло пиоссы доры. 
· Текстэз, знакъёссэ пуктылыса, гожъялэ.

· Глаголъёссэ тодмостэ, возвратной глаголъёслэсь суффикссэс пусъе.

· Трослыко видъем глаголъёслэсь  суфиксъёссэс пусъе.

· Куинь глаголлэсь (асьтэ чакламдыя) лицозэ, лыдзэ, дырзэ тодмостэ.

2. Шедьтэ мултэссэ, валэктэ:
1. Ужасько, пукисько, жутскисько.

2. Улыны, гажаны, чорыганы.

3. Адзиллям, вуылиллям, кылиллям
4. Вераськон, шепан, кизён, шепаны.

Гуртэ уж. 49, 50 §§, 253, 254-ти ужъёс.

Зачет №26.  Эрико диктант. «Кузё» (Г.Ушаков «Удмурт кылъя диктантъёс», 78 бам).
Дышетись текстэз абзацъёсъя лыдзе (одиг абзацез 3 пол). Пиналъёс текстэз, изложениез сямен гожъяло, текстлэсь пуштроссэ текстлы матэ карыны  турттыса.  
Блок№ 27 
1.Тема: глаголлэн наклонениез сярысь валан. Изъявительной, повелительной но условной наклонение. Изъявительной наклонениысь глаголъёсты шонер гожъян. 
2. Цель: -глагол сярысь тодон-валанзэс паськытатон но муромытон;

- глаголлэн наклонениез сярысь валан сётон но изъявительной, повелительной но условной наклонениосын тодматон;

- изъявительной наклонениысь глаголъёсты шонер гожъян правилоосты тодэ ваён;

-пиналъёслы  ужез гажан мылкыд пычатон. 

3.Задачаос:- изъявительной, повелительной но условной наклонениысь глаголъёсты ог-огзылэсь висъяны дышетон;

- изъявительной наклонениысь глаонолъёсты шонер гожъяны быгатонлыкъёссэс муромытон но азинтон;

Блоклэн мынэмез.

Лекция. Уроклэн темаеныз но целеныз тодматыса, дышетись пусъе: туннэ урокын глагол бордын ужмес азинтом но глаголлэн наклонениосыныз тодматском. Глагол сярысь азьвыл блокъёсын ортчем материалэз тодэ ваён: 
· Кыче глаголъёсты возвратной шуо?

· Удмурт кылын глаголлэн кыче видъёсыз вань?

· Кызьы порме глаголлэн трослыко видэз?

· Кызьы порме глаголлэн неопределённой формаез?

Юанъёсты сэрттэм-пертчем бере, выжиськом выль тема борды. Эскериськом доска вылын сётъм предложениосты.
	Тон волмы, тон лобзы, мынам кырзанэ.

Тон пормы шуныт толъёслы
	Тулысэд ке вуысал, вож куарзэ учкысал.

Гужемед ке вуысал, сьод льомзэ сиысал.
	Мартэ тулыс нырсаз, тэтэ карыса вамышъяз.Табере со кузё сямен ветлэ. Жоген йоос вырзозы, тудвуос куашетозы.


Эскериськомы котькуд столбикысь глаголъёсты: мае соос возьмато. Пиналъёс пусъё: нырысети столбикысь глаголъёс возьмато косэмез, кыкети столбикысь глаголъёс пормо -сал суффиксэн. Куинети столбикысь глаголъёс кутэмын: ортчем, али, вуоно. Озьы, - пусъе дышетись, - али асьмеос тодматским глаголлэн куинь наклонениеныз: повелительной, условной но изъявительной. Лекционной тетрадязы гожто: 


[image: image96]
Учебникысь 51, 53, 54, 55, 56 §§ эскерон. Параграфъёсты эскерыса, пиналъёс глаголлэн наклонениез сяырсь тодон-валанзэс юнмато, нырысети спряжениысь глаголъёсты шонер гожъян правилоосын тодматско. 

Самопогружение. Учебникысь тренировочной ужъёсты быдэстон. Доска дорын 260, 277-ти ужъёсты быдэстон. 260-ти ужысь глаголъёслэсь дырзэс пусъё, 277-ти ужын нырысети спряжениысь глаголъёсты шонер гожъяны быгатонлыксэс юнмато. 285, 297-ти ужъёсты асьсэ коже быдэсто (условной но повелительной наклонениен глаголъёс бордын ужало).

Практикум. Группаосъя ужан. 1-ти группа. 

1.Текст бордын ужан.

Адями но уж

Адями ужен чебер. Мойыослэсь тазьы верамзэс чем гинэ кылоно. Мон паймыса учкыли шоразы. Ма кызьы уж адямиез чебер кароз? Мон соку пичи на вал. Табере аслым но серемес потэ.

Тани бускельмы писпу мерттиз. Мукетыз укно улаз сяська кизиз. Гуртмы уката но шулдыр но чебер луиз. Нош гурт калык табере со тыршись адямиосты умоен вера. Зэм, уж адямиез чебер каре ввлэм.

1. Текстэз выразительно лыдзе.

2. Текстлэн темаез, идеяез.

3. Глаголъёссэ гожтыса потэ, соослэсь дырзэс, наклоненизэс, видзэс пусъе. 
2. Пословицаосты гожтэ. Глаголъёслэсь наклоненизэс пусъе. 

· Ужез яраты: со дышетэ.

· Эн ушъяськы умой ужен: сое сотэк но адзозы.

· Ужась муртэз котькытын ярато.

· Уж дурын посялод – калык полын данъяськод.

2-ти группа. 

1. Текст бордын ужан.

Мынам но уже понэмын

Чурайшур тылъёсын ворекъя. Инмысь кизилиос но азьло сярысь зарытгес адзисько кадь – сокем яркыт пишто электролампочкаос урамысь юбоосын, корка укноосын. Учкисько мон соос шоры но быдэс шаер тыр вераме потэ: тани, адямиос, учке, со тылъёсыз жуати мон, Алексей Курбатов! Мынам но уже понэмын отчы. Али мон возын Анна ке луысал, солы вань шумпотонмэ верасал. Оскисько, со монэ валасал, одно ик валасал. 

· Текстэз выразительно лыдзе.

· Текстлэн темаез, идеяез.

· Глаголъёссэ гожтыса потэ, соослэсь дырзэс, наклоненизэс, видзэс пусъе. 

· Шедьтэ возвратной глаголъёссэ, пусъе соослэсь суффиксэс.

2. Пословицаосты гожтэ. Глаголъёслэсь наклоненизэс пусъе:
· Гырон дорын огзэ тод: герыдэ киысьтыд эн лэзья.

· Ужаны уж дышетэ.
· Эн дырты кылыныд, дырты уженыд.

· Уж кадь умойзэ кин мае шедьтэм. 

Пиналъёсты кылзон. Юанъёсъя ужан:

· Малы адями ужен чебер ршуиллям?

· Кызьы учко вылэм вашкалаос уж но ужась адями шоры? 
· Малы котькуд адямилы одно ужаны кулэ?

Зачёт №27. Вераськон кылэз волятон. Сочинение- рассуждение.

Адями ужен чебер 
Юанъёсъя ужан:

1. Малы адями ужатэк улыны уг быгаты?

2. Кыче зеч сямъёс пычатэ адямилы уж? 

3. Гуртысьтыды ужен данэ потэм адямиосты тодиськоды-а? Вералэ соос сярысь.

4. Мая дунъяло адямиез: солэн вылтусызъя-а, ужезъя-а?

5. Шудо-а ужзэ гажась адями? 

6. Малы дышето уж сярысь визькылъёс? 

Юанъёсъя ужаммы бере, тодамы вайист\ькомы, кыче люкетъёслэсь кылдэ сочинение-рассуждение. Эскериськомы, кыче луыны кулэ сочиненилэн тезисэз, кызьыгес ужано доказательствоез бордын но сочиненилы кыче выводъёс лэсьтыны луоз. 

Блок №28
1.Тема: Юрттись но безличной глаголъёс. Глаголъёслэн пормонзы, сложной глаголъёсты  шонер гожъян.

2. Цель: - юрттись но безличной глаголъёс сярысь валан сётон;

- глаголъёслэн пормон амалъёсынызы тодматон;

- сложной глаголъёсты шонер гожъян правилоосын тодматон. 

3. Задачаос: - юрттись но безличной глаголъёсты предложениосын шонер кутыны дышетон;

- сложной глаголъёсты вераськон кылазы шонер кутыны но  шонер гожъяны дышетон; 

- пиналъёсты контрольной диктант гожтыны дасян. 
 Блоклэн мынэмез.

Лекция. Дышетись тодматэ пиналъёсты уроклэн темаеныз но целеныз. Выль тема борды кутскемлэсь азьло тодамы вайиськом азьвыл блокъёсын ортчем темаосты: 

· Вералэ глаголлэн повелительной, условной но изъявительной наклонениосыз сярысь.

· Кычеесь луыны быгато глаголлэн видъёсыз удмурт кылын?

· Кызьы пормо возвратной глаголъёс?

Выль темаен тодматскон понна, тодамы вайиськомы, кыче амлъёсын пормыны быгато существительнойёс но прилагательнойёс. Пиналъёс тодазы ваё: суффиксъёсын, оснаваосты валчеяса но люконтэм кылсочетаниосын. Кыче амалъёсын пормо глаголъёс тодон понна, эскериськом доска вылысь кылъёсты:

	уж-а-ны

йо-з-ы-ны

зеч-ом-ы-ны

горд-экт-ы-ны
	мыныны-ветлыны

улыны-вылыны

дурбасьтыны

зарнивуаны
	умме усьыны

тау карыны

буре вайыны

силы карыны


Доска вылысь глаголъёсты эскерыса, пиналъёс выводъёс лэсьто: глаголъёс но, существительнойёс сямен ик, суффигсъёсын но, основаосты валчеяса но, люконтэм кыл сочетаниосын н пормыны быгато. Валче но, нимаз но, вакчи гожен но гожтиськыны быгато. Выль темая лэсьтиськомы таблица:

	
	Пормо
	Гожтисько
	Пример

	1

2

3
	Суффиксъёсын

Основаосты валчеяса:

а)  кык глаголъёсты артэ вераса; 
б)  существительноез глаголэн чош вераса.

Люконтэм кыл сочетаниосын
	Валче

Вакчи гожен

Валче

Нимаз
	Ужаны, зорыны, бунзыны, измыны, кортнаны, зечомыны, кизермыны, гордэктыны, жильыртыны.

Улыны-вылыны, сэрттыны-пертчыны.

Шугадзыны, курадзыны, пеньвуаны, пальпотыны.

Тау карыны, умме усьыны.


Асьсэ коже эскеро 57, 59 §§. Дышетисьлэн юанэзлы валэкто, кыче глаголъёсты безличной но кычеоссэ юрттись глаголъёс шуо. Таблица улэ лекционной тетрадязы таче записьёс лэсьто: безличной глаголъёс – лицоез возьматисьтэм глаголъёс (верано, гожъяно, жадиське). 

Юрттись глаголъёс – предложениын мукеи кылын чош кутиське но солы ватсан валатон сётэ (вал, луыны, карыны, одъяны…). 

Самопогружение. Учебникысь 58-ти параграфен тодматскон, отысь таблицакз эскерон но лекционной тетрадьсьтыз таблицаен чошатон. 

Тренировочной ужъёсты быдэстон. 304, 307-ти ужъёсты доска дурын комментировать карыса быдэстон. Та ужъёсты быдэстыса, пиналъёс бизличной глаголъёс сярырысь но глаголлэн пормон амалъёсыз сярысь тодон-валанзэс юнмато. 309-ти ужысь дас нарасети кылъёсты доска дорын кыллюкетъёсъя эскерон.
Практикум. Словарной диктант.(доска дорын). 

Бырйимы, быръёзы, утиськод, вордиськид, уяны, шутэтскиськод, вайисько, нуимы, йозектэм, пушйиллям, лайимы, усыяны, сяськаяны, чашъем. 

Словарной диктантлы анализ лэсьтон.

Группаосъя ужан. 1-ти групалы ужъёс:

1. Учебникысь 300-ти ужез быдэстэ.

2. кыллюкетъёсъя эскере: йыггетыны, кыланы-бураны, жутскыны, чеберъяськыны, вожектыны, лудмыны, пусйыны. 

3. портэм наклонениысь глаголъёсты уже кутыса, эшъяськон сярысь коня ке предложение гожтэ. 
2-ти группалы ужъёс:
1. Учебникысь 308-ти ужез быдэстэ (глаголъёс пормытэ, кыллюкетъёя эскере).
2. сложной глаголъёс малпалэ, шонер гожтэ но гожтиськемзэс валэктэ: 

Кырзаны ….                

 Кыланы …..

  Умме …..

Сураны …..

Ширъяны ….
Тау …

Буре …..

Пень ….

Шум ….

Жоже 

3. Портэм наклонениысь глаголъёсты уже кутыса, эшъяськон сярысь коня ке предложение гожтэ. 

3-ти группалы ужъёс:
1.Учебникысь 310-ти ужез быдэстэ.(юрттись глаголъёссэ пусъёно). 

2. 310-ти ужез быдэстэ (безличной глаголъёсын 5 предложение малпано). 

3. Портэм наклонениысь глаголъёсты уже кутыса, эшъяськон сярысь коня ке предложение гожтэ. 

Пиналъёс куспазы вераськыса ужъёст быдэсто но быдэс класс азьын вераською 

Гуртэ уж. 57, 58, 59  §§. 305, 311 ужъёс. Итоговой контрольной ужлы дасяськоно. 
Зачёт №28. Контрольной диктант. «Лоба, дыдыке» (Г.Ушаков «Удмурт кылъя диктантъёс», 84 бам).
А-Б-уровень: текстэз янгышъёстэк гожъяно.
В-уровень. Текстысь возвратной глаголъёслэсь но условной наклонениысь  глаголъёслэсь суффиксъёссэс пусъёно.

Блок №29

1. Тема: Глаголы морфологической разбор. Глаголъя вань ортчемез тодэ ваён. 

2. Цель: - глаголъя вань ортчемез тодэ ваён но пиналъёслэсь тодон-валанъёссэс радъян но муромытон.
  3. Задачаос: - глаголлы морфологической разбор лэсьтыны дышетон; 

- вераськон люкетъя тодон-валанзэс таблицае огазеяны но радъяны быгатонлыксэс азинтон но муромытон;

- пиналъёслэсь творческой быгатонлыкъёссэс азинтон.  

 Блоклэн мынэмез.

Лекция. Уроклэн темаеныз но целеныз тодматскон. Глаголъя вань ортсемез тодэ ваён понна, пиналъёс ньыль группалы люкиськыса ужало. Котькыд группа аслэсьтыз ужзэ быдэстэ: 1-ти группа доска дорын глаголъя огъя таблица лэсьтэ. 2-ти группа юанъёсъя ужа (юанъёс доска вылын):

· Маин  портэм глагол существительнойлэсь?

· Кыче суффиксъёсны пормо возвратной глаголъёс? Кызьы соосты висъяно али дырын глаголъёслэсь?

· Вералэ глаголлэн видъёсыз сярысь. 

· Мае спряжение шуо? Кызьы висъясбкомы I-ти но II-ти спряжениысь глаголъёсты?

· Вералэ глаголлэн наклонениосыз сярысь.

3-ти группаысь пиналъёс доска дорын глаголы морфологической разбор лэсьто (312-ти ужысь кык глаголлы).

4-ти группа – экспертной группа: юанъёс дася, эшъёсызлы дунъет сётэ. 

Пиналъёслы дасяськыны дыр сётиськомы. Нырысь ик кыл сётиськомы 2-ти группаысь пиналъёслы: соос, примеръёс вылэ пыкиськыса, юанъёссыл валэктонъёс сёто. Соос бере кыл сётиськомы 1-ти групппаысь пиналъёслы. Соос глаголъя та выллем схема лэсьто:


[image: image97]
Пиналъёс валэкто, ма возьматэмын таблицаязы. Валэктонъёс сёто экспертной группалэн юанъёсызлы. 

3-ти группаысь пиналъёс возьмато, кызьы лэсьтоно глаголлы морфологической разбор.

1-ти группаысь пиналъёслэсь таблицазэс ваньмыз лекционной тетрадьёсазы суредало. 
Самопогружение, практикум. Доска дорын 312-ти ужез быдэстон – висъям глаголъёслы морфологической разбор лэсьтон. 

Шудон. «Киросъёс – питыриос» («крестики-нолики»). Та шудонэн щудон понна, пиналъёс люкисько куинь группалы: кык командаос но экспертной группа (3 адями, усто дышетскисьёсыз полысь). Доска вылын ошемын станциосын план-карта. Со та выллем луыны быгатэ:  

	
Быгатод-а?
	
Юан-

веран
	
Кин мултэс?

	
Шедьты кыкети 

люкетме
	
Эскеры астэ

Зечбур, выжыкыл!

	
Ойдо малпаськом 
	
Йыртиян

Нима монэ


Котькуд станциын пиналъёсты возьмало юанъёс, ужъёс. Кудиз команда станциын устогес ужа, заданиез шаплыгес но шонер быдэстэ, солэсь знаксэ ик пуктиськомы со станция вылэ (карта вылэ). Шуом, «Юан-веран»станциын вормизы «питыриос», О пус пуктиськоз «Юан-веран»станцилэн карта вылаз. Озьы, одиг командалэн пусъёсыз  карта вылэ борсьысь борсе  артэ  3 пол интыясько ке (яке паллянысен буре, яке улиысен вылэ, яке кечевыл), со команда ик вормисе потэ. Станциосын дасямын та выллем ужъёс: 
1-ти станция. «Быгатод-а?». 

Сётэм кылъёслы морфологической разбор лэсьтоно: «жутскылиз» (тюрагай), «кысэм», (инбам). 

Котькуд команда ужез нимаз листокъёсы быдэстэ но экспертъёслы сётэ, соос чаклало, кудиз команда шаплыгес но янгышъёстэк быдэстиз ужез, книлэсь пуссэ пуктоно карта вылэ. 
2-ти станция «Юан-веран». 

Предложениосты пумозяз вуттэ (ужало устно):

 Глаголлэн видъёсыз луо …

· Возвратной глаголъёс пормо …

· Безличной глаголъёс – со …

· Глагол преодложениын луэ …
· Глагол – со …

· Глаголлэн условной наклонениез порме …

3-ти станция. «Кин мултэс?» (ужало устно):

· Шудыны, бертыны, ужаны;

· Шутэтскисько, ужасько, вуриськиськисько;

· Дасяськы, эн азьтэмъяськы, верасал;
· Ужалляны, зорылыны, вераны; 
· Ужай, верад, вералод, кырзамы, 

· Жадиське, пелляське, кынтэм, жадимы. 
4-ти станция. «Шедьты кыкети люкетме». 

Сложной глаголы кыкети люкет ватсалэ но шонер гожтэ:

Сураны …, юаны …, шум .., кырзаны …, ширъяны …, буре …, уммме …, пень …, тау …,   кылыны … .
5-ти станция. «Эскеры астэ». Точкаос интые кулэ букваос пуктылыса, гожъялэ: Быр..ыны, жутск..зы, чаш..з, быр..зы, ла..м, у..мы, пор..яны, тол...зы, ворд..ськод, бычы.., сяська..ське, ну..сько, утялт…мы. 

6-ти станция. «Зечбур, выжыкыл!». 

Глаогл сярысь вакчияк выжыкыл малпалэ. 

7-ти станция. «Ойдо малпаськом» (письменно). 

Глаголъёс пормытэ, кыллюкетъёсъя эскере: 

Жингыр, чыжыт, ческыт, бун, уд.

8-ти станция. «Йыртиян». кроссвордэз тодэ: 

	
	1
	
	
	

	
	2
	
	
	
	
	
	
	
	
	

	
	
	3
	
	
	
	
	

	4
	
	
	
	
	
	
	
	
	

	
	5
	
	
	
	
	
	
	
	
	
	

	
	
	6
	
	
	
	
	


Кроссвордлы юанъёс: 

1. Глаголлэн отрицательной частицаез. (Уг)

2. «Шудысал» глаголлэн наклонениез. (условной)

3. Глаголлэн одигез дырыз (али)

4. «Улыны» глаголлэн видэз. (одиглыко) 

5. Кыче глаголъёс –ск суффиксъёсын пормо? (возвратной)

6. Глаголлэн со нырысети, кыкети но куинети луэ. (лицо).

9-ти станция. «Нима монэ». (дыштиьс лыдзе, пиналъёс листокъёс вылэ гожъяло):
1. Мон – собирательной числительной, В.п. сылисько; 

2. Мон – притяжательонй существительной, одиг лыдын, нарицательной, Н.п сылисько.

3. Шоме возьматись прилагательной одиг лыд А.п;

4. Определит. местоимение,  сущ. воштисько, С. п сылисько; 
5. Мон – возвратной глагол, одиглыко видэ, али дырын, 2-ти лицое, трос лыдын, 

6. Мон – невозвр. глагол, одиглыко видэ, вуоно дырын, 1-ти лицое,  одиг лыды. 

Зачет №29. 
А-уровень. Словарной диктант.

Бугыръяны, шобырскыны, шутэтскыны, палэнскыны, нюжтиськыны, утиськыны,  уйыны, уяны, сэрттыны-пертчыны, сураны-пожаны, пушйыны, пушйиллям, чашъем, бырйиллям, пусъёз, лусйыны, вайыны, нциллям, шумпотисько, зарнивуаны, сисъяны-поръяны, керпотыны, тау карыны, буре вайыны, кылыны-бураны, улляны, бералляны, позырскем, вандиськыны
Б-уровень. Сётэм предложениысь глаголъёсолы морвологической разбор лэсьтэ.

· Улонам самой дуноен мон лдыъясько вордиськем палъёсме.

· Улон сюрес вылам пумиськылизы трос шуг-секытъёс.
В-уровень. Сётэм кылъёслэсь глаголъёс пормытэ но кыллюкетъёсъя эскере:

Шулдыр – 

Кош – 

Чырс – 

Вож –

Кырсь – 

Гудыри – 

Кырыж – 
Пус – 

Сис – 

Дись – 

Куаш –

Жингыр –

Йыр – 

Блок№30
1.Тема: Ар чоже орчемез тодэ ваён. Итоговой контрольной уж но солы анализ.
2. Цель: - «текст», «лексика» но «морфология» разделъёсысь ар чоже ортчем  валтись валатонъёсты  тодэ ваён, пиналъёслэсь та удысын ар чоже басьтэм  тодон-валанъёссэс радъян но муромытон.

3. Задачаос: - пиналъёслэсь  тодон-валанъёссэс огазеяны но радъяны  быгатэмзэс но сое графически суреданы быгатонлыкъёссэс азинтон но муромытон;
- итоговой тестированилы дасян. 

Блоклэн мынэмез.
Лекция. Дышетись тодматэ пиналъёсты уроклэн темаеныз но целеныз но пусъе: туннэ урокын тодамы ваёмы текст но лексика сярысь 5-ти но 6-ти классъёсын ортчем материалмес, озьы ик тодамы ваёмы, ма выльзэ тодимы туэ дышетскон арын морфология разделъя. Ортчытомы блоуклэн пумаз итоговой контрольной уж. Юанъёъя ужан (соос доска вылын дасямын): 

· Кыл сярысь наукалэн кыче разделъёсыз бордын ужамы туэ дышетскон арын (пиналъёс пусъё текстэз, лексикаез но морфологиез) 

· Мае дышетэ текст, ма выльзэ тодиды текст сярысь таяз дышетскон арын? (пиналъёс пусъё текстлэсь стильёссэ)

· Мае дышетэ лексика? Ма выльзэ тодиды таяз удысын туэ дышетскон арын? (асэстэм кылъёс, выль кылъёс, вуж кылъёс 

· Мае  дышетэ морфология? Кыче вераськон люкетъёс бордын ужамы туэ дышетскон арын?

· Ма выльзэ тодиды котькудиз сярысь туэ дышетскон арын? 

Юанъёсты сэрттэм-пертчем бере, ужаськом, куинь группалы люкиськыса. 

1-ти группа ужа текст бордын (доска дорын кластер лэсьтэ но валэктонъёс сётэ). 2-ти группа ужа лексика бордын (озьы ик кластер лэсьтэ но валэктонъёс сётэ).

3-ти группа (татын пиналъёс тросгес луыны кулэ но доска дорын инты но соослы тросгес висъяно) ужа морфология раздел бордын. Пиналъёслы дасяськыны дыр сётоно. 

Самопогружение. Кластеръёссы та выллемесь луо. 1-ти группа текстъя быдэстэ  таче кластер но вакчияк валэктэ валтись валатонъёссэ. 

[image: image102] 
2-ти группаысь пиналъёс  лексикая таче уж  быдэстэо но вакчияк валэкто  кластерзылэсь валтись валатонъёссэ. 

[image: image103]
3-ти группалэн ужез самой бадзым. Та группае пырись пиналъёс туэ дышетскон арын ортчем 4 вераськон люкетъёсъя огъя  кластер лэсьто, существительнойлэсь, прилагательнойлэсь, числительнойлэсь но местоименилэсь валтись  грамматической категориоссэс пусйыса. Кластерзы та выллем порме. 
[image: image104]
Пиналъёсты кылзон ноужам ужзылы огъя дунъет сётон. 
Практикум, зачёт №30. Итоговой контрольной уж (котькуд дышетскисьлэн азяз). 
А-уровень.

1. Точкаос интые кулэ букваос пуктылыса но скобкаосты усьяса, гожъялэ:

Горд (пыръем) сяськаос, дыдык (син), куака (гырлы), нин (губи), дись (кут), нюр (кот), яр (дур), чыжы (выжы), ю (нянь), ю (бусы), турын (куар), возь (выл), лызпыр (вож) буёл, ог (ёзо) эшъёс, ог (тусъем) сузэръёс, нап (чуж) дэрем, пурысялэс (тодьы) пилем, ог (огмес), оло (кин), кинэ (ке), ма (ке), кыдиз (огез), конязэ (ке), ма (мында), кык (куиньмос), дас (сюрс) вить (сю) куамын, тау (карыны), шуг (адзыны), паль (потыны), сураны (пожаны), пыраны (потаны).
2.  Пумозяз вуттэ. 

1. Морфология – со …

2. Местоимение прелдожениын луэ …

3. Собирательной числительнойёс пормо …

4. Текстлэн стильёсыз луо …

5. Непределённой местоимениос пормо …

6. Притяжательной суффиксъёс возьмато …

7. Висъясь суффиксэн прилагательнойёс быгато …

3.  Текстысь шедьтэ но пусъе существитеьнойёссэ, прилагательнойёссэ, числительнойёссэ, местоимениоссэ, послелогъёссэ но глвголъёссэ.

Гурезь йылын ик вол-вол вож куаро бадяр сылэ. Одиг писпу но, куакъёс но со котырын овол. Кисыриё-кисыриё пеймыт-пурысь мугорыз батырлэн кадь. Лабыр-лыбр вайёсыз тазаесь пельпумъёслы кельшо.

Б-уровень. Шедьтэ мултэссэ, валэктэ. 

1. Омоним, антоним, суффикс, синоним.

2. Существительной, послелог, глагол, числительной.
3. Котькин, котьконя, котькыче, котькытын.

4. Сэзь, етиз, чупрес, котырес.

5. Пуш..из, ла..из, ва..из, ну..из.

6. Пегзиллям, пукиллям, косиллям, кожалля.

7. Ульчаяд, коркаяд, садэныд, гуртад.

Эскере кыл люкетъёсъя:

Бусыосын, гуртэдлэн, гуртэныд, лысвуо, чужпыръем-вож, лызъёсыз, гордэктыны, котькинлы, олокинъёслэн. 

В-уровень. Малпалэ предложениос, кытын прилагательной:

1. Подлежащей.

2. Сказуемой.

3. Дополнение.

Падежъёссэс пусъе:

Куинетияз (коркан), чагырезлы, витьнамес, одиг кыкмосысь, бусыослэн, ульчаедтэк, витетиез, мынэсьтым. 

Контрольной ужлы анализ лэсьтиськомы лаборатория урокын.

